
OBSERVASAUN BA APREZENTADOR SIRA

1. Médulu: Manual ne’e iha mdodulu ualu. Mdédulu ida-idak bele aprezenta hanesan
workshop separadu ka kombina ho mddulu seluk hodi kria workshop espesidl ba audiénsia
espesifiku ida. Porezemplu, Médulu 1-4 bele funsiona di'ak hamutuk iha workshop ida.
Modulu 8 (Monitorizasaun & Avaliasaun) ne’e ba audiénsia espesializadu de’it.

2. Slide animadu: Slide hotu ne’e ‘animadu’. Ne’e signifika sira la mosu imajen kompletu
iha klik dahuluk. Kada tempu ne’ebé ita klik (Klik), parte seluk husi slide ne’e mosu.
Porezemplu, karik iha lista, baibain ita presiza atu klik hodi halo buat ida-idak iha lista
ne’e mosu.

3. Fraze italiku: Testu iha kraik ‘Pontu diskusaun sira’ iha italic ne’e hanesan instrusaun
ba aprezentaddr. Testu ne’ebé laiha italiku hanesan esplikasaun ida, instrusaun ka
pergunta ne’e tenke lee maka’as ba partisipante sira.

4. Teste: Modulu ida-idak nia rohan sempre iha Teste ka teste final ne’ebé dezefiu atu
fo ita asesu ba partisipante sira aprende barak oinsa no saida mak sira lembra iha
workshop ne’e. Ne’e hanesan opsaun de’it, maibé bele tulun ita hodi komprende, karik
partisipante sira aprende saida mak sira aprende loloos.

5. F6 tempu: Estimasaun tempu hodi diskute ba moédulu ida-idak ne’e inklui iha slide
dahuluk ba modulu ne’e. Estimasaun tempu ne’e hanesan matadalan de’it. Labele
haluha katak tempu barak sei fo ba ezersisiu sira - to’o oras 1.5. Karik partisipante sira
bele halo ezersisiu lalais, entaun halo workshop ne’e lais liutan.

Maibé, karik ita halo matéria ne’e lalais loos, ne’e bele signifika ita halo lalais.

TEMPU ESTIMADU BA KADA TOPIKU

Tépiku Tempu estimadu nesesariu
1. Oportunidade Oras 2, minutu 45

2. Disuazaun Oras 2, minutu 15

3. Motivasaun no prevene korrupsaun Oras 2, minutu 15

4. Kontrolu sira hodi prevene korrupsaun Oras 2

5. Konflitu interese Oras 3

6. Jestaun risku Oras 3, minutu 45

7. Envolve sidadaun sira Oras 2, minutu 45

8. Monitorizasaun no avaliasaun Oras 4

Total Oras 22, minutu 45

Moédulu 1
OPORTUNIDADE BA KORRUPSAUN

. Oportunidade

O
—_

Disuazaun
Motivasaun
Kontrolu

Konflitu Interese
Jestaun Risku

Envolvimentu Sidadaun

R N ot & G N

Monitorizasaun & Avaliasaun

Modulu ne’e foka liu ba identifikasaun no kontrolu oportunidade sira ba korrupsaun,

hodi bele prevene korrupsaun.

Estimasaun totadl tempu ne’ebé presiza: (AU

Rezultadu aprendizajen

Rezultadu husi workshop ne’e partisipante sira sei bele:

1. Iha abilidade hodi identifika oportunidade ba korrupsaun husi estudu kazu ne’e.

2. lha abilidade hodi identifika asaun sira hodi taka oportunidade ba korrupsaun.

3. Komprende importdnsia kona-ba sistema iha servisu prevensaun korrupsaun.

Ezbosa
Saida Materidl sira Aproximasaun Tempu
Dalan ba korrupsaun prevensaun Slide 1 Min 15
Modelu Kriminolojiku Slides 2-4 Min 30

* Ezersisiu 1.1 Slide 5 Min 30

» Ezersisiu 1.2 Testu 1.1 Min 30

» Ezersisiu 1.3 Testu 1.2 Min 30
Tau sistema hodi reforma ba grupu sira Slide 6 Min 15
Teste Slide 7 Min 15

Teste

11 Modulu 1: Slide 1
DALAN ATU KOMPRENDE KORRUPSAUN

Métodu diferente hodi komprende korrupsaun
Jestaun Risku
Psikoléjiku
Ekonémiku
Oportunidade Rasionalizasaun
+ + + +
otivasaun disuazaun Presaun + Oportunidade
Modelu kriminoldjiku Triangulu Fraude

(Klik) hodi ba dalan ida-idak no esplika uza nota sira iha kraik ne’e.

PONTU DISKUSAUN: |ha dalan diferente hodi komprende tansa korrupsaun ne’e akontese,
inklui:

(Klik) Dalan psikoldjiku

(Klik) Dalan ekonédmiku

(Klik) Dalan jestaun risku

Iha mds ‘Tridngulu Fraude’ ida (klik) utiliza husi auditériu sira hodi esplika fraude iha
kompafia sira privadu nian. Médulu ne’e iha elementu diferente tolu: 1) Presaun (husi
kompetiddr sira), 2) oportunidade, no 3) rasionalizasaun (husi korruptdr individuu

ne’ebé halo korruptu sasan ruma).

Iha modelu kriminolojiku ho elementu diferente tolu: 1) motivasaun, 2) oportunidade,
no 3) disuazaun (klik).

Modelu hirak-ne’e ajuda ita hodi komprende buat ruma kona-ba korrupsaun no oinsa
atu prevene. lha area balu ne’ebé modelu duplu diferente.

Modelu ne’ebé ita sei uza mak Mdédulu 1, 2, 3 no 4 ne’e hanesan modelu kriminolojiku
(klik). Ne’e fasil atu uza no ita la presiza formasaun espesidl hodi komprende ida-ne’e.

Modulu 1: Slide 2 1.2

MODELU KRIMINOLOJIKU

Modelu kriminoléjiku

Motivaema <4 (Oportunidade )+ Falta disuazaun

= Korrupsaun

(Klik) hodi ba dalan ida-idak no esplika uza nota sira iha kraik ne’e.
PONTU DISKUSAUN: Ohin ita sei foka liu ba komprensaun ligasaun entre korrupsaun

prevensaun iha parte ida, no oportunidade tuir ideia kona-ba modelu kriminolojiku iha
parte seluk (klik).

1.3 Moddulu 1: Slide 3
MODELU KRIMINOLOJIKU - OPORTUNIDADE

Na’ok iha uma ida

(Klik) hodi halo mosu imajen ida-dak iha slide ne’e no esplika uza nota sira iha kraik.

PONTU DISKUSAUN: Modelu krimonoldjiku dezenvolve tiha hodi esplika tansad uma
balu na’ok-teen tama, maibé uma seluk lae.

Husu partisipante sira atu imajina karik iha uma ida iha estrada ninin (klik), no husu:

1. Saida mak motiva ema ida hodi na’ok uma ne’e? Depois partisipante sira resposta,
(klik).

2. Saida mak kria oportunidade ba ema ne’e hodi na’'ok uma ne’e? Depois resposta,
(klik).

3. Saida mak impede hodi labele na’ok iha uma ne’e? - ne’e mak disuazaun. Depois
resposta, (Klik)

Karik buat tolu hirak-ne’e - motivasaun, oportunidade, no la impedimentu - laiha, uma
ne’e na’'ok-teen sei la tama: Karik iha ona motivasaun ba na’ok-teen no oportunidade
ida (e.z. laiha ema ida mak iha uma; odamatan nakloke hela; janela nakloke hela), MAIBE
iha impedimentu ida (e.z. Viziflu tau-matan hela; janela ho besi; ka iha asu ne’ebé hein
iha uma) entaun uma ne’e na’ok-teen sei la tama.

Karik laiha impedimentu (laiha vizifiu ka asu) no motivasaun ida ba na’ok-teen, MAIBE
laiha oportunidade tanba odamatan no janela uma nian taka no xave tiha, uma ne’e
na’ok-teen sei la tama.

Ne’e hanesan ho prevene korrupsaun: andliza oportunidade, impedimentu no
motivasaun kona-ba ema ne’e atu korruptu, tulun ita identifika kontrolu sira hodi
prevene korrupsaun.

Prevensaun koko atu uza sistema hodi: taka oportunidade ba korrupsaun, atu impede
ema husi korrupsaun, no influénsa ema nia motivasaun ne’ebé atu sai korruptu.

Modulu 1: Slide 4
PREVENSAUN DI’AK NE’E ENVOLVE HADI’'AK SISTEMA SIRA

Prevene oportunidade ba korrupsaun iha instituisaun
estadu involve hadi’ak sistema, inklui ...

1. Sistema jestaun no pratiku sira

Kultura organizasaun
. Sistema orientasaun

. Sistema ba sensibilizasaun publiku

. Sistema hodi proteje no kontrola informasaun

2
3
4
5. Sistema hodi regula ema tama no sai
6
7. Sistema aprovizionamentu

8

. Sistema jestaun finanseiru

(Klik) hodi hakat ba pontu ida-idak no esplika uza nota sira iha kraik.

PONTU DISKUSAUN: Prevensaun ho tipiku ne’ebé di’ak envolve hadi’ak sistema sira iha
organizasaun hodi kontrola korrupsaun:

(Klik) 1. Sistema jestaun no pratiku sira: servisu ho ezekutivu hodi garantia katak sira fé
ezemplu di’ak ba funsionariu no komprende prinsipiu kona-ba prevensaun korrupsaun,
no servisu ho jerente nivel médiu hodi mellora sira-nia abilidade baziku ba fiskaliza no
kontrolu funsionariu

(Klik) 2. Kultura organizasaun: hahalok jeral no pratika obediénsia no onestu

(Klik) 3. Sistema orientasaun: Konfirma katak funsionariu sira komprende: sira-nia
knaar no responsabilidade, étika setdr publiku, importansia obediénsia, no oinsa atu
halo keixa korrupsaun.

(Klik) 4.Sistema ba sensibilizasaun publiku hasa’e konxiénsia korrupsaun ba setdr privadu
no publiku, inklui sosiedade sivil, oraganizasaun relijiozu, no setér publiku no privadu.

(Klik) 5. Sistema hodiregula ema tama no sai: garantia katak ema ne’ebé iha autorizasaun
de’it mak bele tama ba area sira ne’e, uza odamatan, taka, no xave sira no guarda seguransa.

(Klik) 6. Sistema hodi proteje no kontrola informasaun: hamenus abilidade kona-ba
ema ne’ebé la iha autorizasaun hodi asesu informasaun konfidensial.

(Klik) 7. Sistema aprovizionamentu iha kontrolu balu kona-ba aprovizionamentu,
garantia funsionariu halo aprovizionamentu iha kapasidade no kofesimentu di’ak, no
verifikasaun ba konflitu interese nian.

(Klik) 8. Sistema jestaun finanseiru: iha kontrolu di'ak kona-ba despeza no jestaun
di’ak kona-ba fundus sira.

1.4

1.5 Moédulu 1: Slide 5
EZERSISIU 1.1, 1.2 NO 1.3

Ezersisiu 1: Senariu: Edifisiu foun KAK nian

Ezersisiu 1.1: Lista oportunidade sira-ne’ebé bele
hamosu korrupsaun

Ezersisiu 1.2: Esplika tansa oportunidade ne’ebée ita
hili bele korrupsaun

Ezersisiu 1.3: Sistema saida mak bele troka hodi
hamenus Korrupsaun

(Klik) hodi halo mosu pergunta ida-idak no esplika uza nota sira iha kraik.

PONTU DISKUSAUN: |ha ezersisiu ne’e ita sei foka liu ba oportunidade ba korrupsaun
ne’ebé eziste iha senariu ‘Edifisiu foun KAK nian’ (Aneksu 1: Estudu Kazu). Buat hotu-
hotu iha estudu kazu ne’e fiktisiu.

Fo minutu 15 hodi lee hotu estudu kazu ne’e.

(Klik) Ez. 11 - F6 minutu 30: iha par, identifika oportunidade hotu ne’ebé ita hetan
iha senariu ne’ebé tulun hamosu korrupsaun. Fo-hanoin de’it katak oportunidade ba
korrupsaun hanesan buat ida ne’ebé hamosu korrupsaun, porezemplu, ema ida halo
tiha buat ida ka hatete buat ida, maibé mds hanesan ema ida la halo buat ida. La halo
buat ida bele mds kria oportunidade ida ba korrupsaun.

Enkuantu partisipante sira halo hela parte 1, ita bele risku ona iha kuadru mutin koluna
tolu: iha koluna dahuluk hakerek ‘oportunidade’iha koluna daruak hakerek ‘oportunidade
saida mak permite?’, iha koluna datoluk hakerek ‘nesesidade ne’ebé troka sistémiku?’.

Komentariu: Husu kada par atu deskreve oportunidade 1 - 2 ne’ebé sira identifika no
hakerek iha kuadru mutin iha koluna liman-karuk nian.

Depois hotu, fahe testu 1.1, ne’ebé hatudu oportunidade 10 iha senariu ne’e.

(Klik) Ez. 1.2 - F6 minutu 20: Husu par ida-idak hodi esplika ba grupu hotu, tansa
oportunidade ne’ebé sira identifika permite hamosu korrupsaun (hakerek iha kuadru
mutin iha parte koluna klaran nian).

(Klik) Ez. 1.3 - F6 minutu 25: Halo grupu diskusaun husi partisipante hotu: saidak
mak troka sistémiku (sira) bele hamenus oportunidade sira-ne’ebé identifika ona? (Fo-
hanoin ba partisipante sira kona-ba sistema sira ne’ebé mak relasiona ba korrupsaun
prevensaun ne’ebé lista iha Slide 4).

Fahe testu 1.2 f6 minutu 15 hodi halo diskusaun (1) kona-ba oportunidade 11 iha estudu

kazu ne’e, (2) korrupsaun ba oportunidade ne’ebé bele permite, no (3) sistema di’ak
ne’ebé bele reforma hodi taka oportunidade hirak-ne’e.

Modulu 1: Slide 6
SISTEMA REFORMA SIRA-NE’EBE PROPOIN HUSI GRUPU

Bele proposta sistémiku reforma ba grupu

1. Sensibiliza pesoal ba risku sira korrupsaun nian
2. Haree vida uluk pesoal nian

3. Sistema atu aloka peritu prinsipal

4. Sistema asesu seguru ba pesoal ::I

5. Sistema jestaun informasaun

6. Kultural organizasaun

PONTU DISKUSAUN: Reforma sira-ne’ebé identifika husi paritisipante sira iha estudu
kazu ne’e bele tau iha grupu hodi halo klaru liutdn kona-ba sistema sira-ne’ebé presiza
troka - iha pontu neen.

(Klik) 1. Sensibiliza funsionariu ba korrupsaun liuhusi formasaun espesifiku, no hasa’e
kofiesimentu no abilidade sira.

(Klik) 2. Verifika fali funsionariu hodi identifika konflitu interese ka istdria kriminal.
(Klik) 3. Sistema hodi aloka espesialista prinsipal: tanba espesialista mak sai prinsipal
ba halo-desizaun, asesu disponivel ba sira. Karik korruptdr husi funsionariu sivil ka
kontratdr sira hatene espesialista ne’ebé mak sira atu lida ho, entaun sira iha planu atu
influénsa ema ne’e. Karik espesialista troka malu hodi halo servisu no halo desizaun
kona-ba buat hirak-ne’e, bele sai difisil liutdn ba ema korruptdr atu influénsa sira.

(Klik) 4. Sistema seguru ba asesu sei prevene ema-ne’ebé la autoriza hodi asesu ba
servisu-fatin sira.

(Klik) 5. Sistema jestaun informasaun: ne’e bele iha eletroniku, maibé mads armariu
dokumentu nian ho xave sei tulun kontrola asesu ba informasaun konfidensial.

(Klik) 6. Kultura organizasaun: ne’e inklui kria kultura servisu ida hanesan tau hamutuk
sistema sira no kestaun kolega sira-nian karik sira halo buat ruma sala.

lha duplu entre sistema hirak-ne’e, hanesan entre 1 no 6 (klik), no 4 no 5 (klik).

Husu partisipante sira: karik ita bele troka de’it sistema ida, entaun sistema saida mak
sei sai hanesan ita-nia prioridade?

Husu partisipante hodi diskute tansa sira hili sistema hanesan sira-nia prioridade.

1.6

1.7 Modulu 1: Slide 7
TESTE FINAL-SESAUN

Teste final-sesaun nian ba médulu ne'e

(Klik) hodi halo slide mosu.

Agora ita-boot sira bele halo Teste ba modulu ne’e hodi koko sira-nia komprensaun no
buat ne’ebé sira aprende iha konteudu ne’e to’o iha-ne’ebé ona.

Ita-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, ne’ebé sei sai util ba modulu seluk.

Testu 1.1: Estudu Kazu: T

‘EDIFiISIU FOUN KAK NIAN’ - IDENTIFIKA OPORTUNIDADE
BA KORRUPSAUN

Karakteristiku sira:

Ambere - Emprezariu ida

Mauleki - enjefeiru funsionariu sivil ida iha ADN

Bisoko - Funsionaria sivil ida iha KNA, no nia Ambere nia sobrifia
Maukinta - Funsionariu sivil ida iha KNA

Maubere - Funsionariu sivil ida iha KNA

1. ‘Ambere’ na’in ba empreza konstrusaun boot ida ho naran Dili Murak Konstrusaun
(DMK). Nia hatama Pedidu ba Proposta/Tenderizasaun (PPT) hodi hetan tender ba
projetu ida hodi harii edifisiu foun ida ba Komisaun Anti-Korrupsaun (KAK) nian
iha Farol. DMK ho kompafia rua seluk mds selesionadu hanesan kandidatu final ba
projetu ne’e, no agora sira tenke hatama montante orsamentu ba projetu ne’e.

2. Ambere fiar an loos atu mandn projetu ne’e, tanba espesifikasaun sira presiza
ba kompafia ne’ebé mandn tenke uza software jestaun projetu partikular ida,
KonManage. |ha Timor ema na’in rua de’it mak hatene oinsa uza KonManage no sira
na’in rua servisu iha DMK.

3. Tinan kotuk, iha festa (1) ida iha Kdmara Komeérsiu no Industria, Ambere hasoru
Mauleki, Nia enjefieiru husi Ajénsia Dezenvolvimentu Nasional (ADN). Ambere konta
istéria ba Mauleki katak nia mos foti kursu hanesan enjefeiru ida. Ko’alia-ko’alia afinal
sira na’in rua estuda iha Universitas Atmajaya iha Jogja no sira kofhese kolega ne’ebé
hanesan. Depoizde festa KKI nian, Ambere lori Mauleki ba Sky Bar iha Timor Plaza
hodi hemu serveja. Sira na’in rua konta istéria kleur kona-ba durante iha Universidade
no projetu balu ne’ebé sira servisu dezde sira graduadu. Ambere hatete ba Mauleki
(2) katak DMK uza Konmanage, no nia hatete, ne’e software jestaun projetu ne’ebé
di’ak liu.

4. Agora DMK selesionadu hodi hatama montante orsamentu, Ambere hakarak hatene
informasaun liutan kona-ba nia kompetiddr sira PPT nian. Karik DMK manan, Ambere
sei bele servisu sub-kontratu ho kompafia ida seluk. Karik DMK lakon, kompania seluk
sei bele sub-kontratu hodi halo servisu balu. Ambere hanoin hetan katak nia sobrifia,
“Bisoko” foin daudauk hahu servisu iha Komisaun Nasional Aprovizionamentu (3)
(KNA). KNA mak jere prosesu tenderizasaun.

5. Sdbadu lokraik tuirmai Ambere ba Bisoko nia uma, no lori osan uitoan ba nia oan hodi
sosa rebusadu. Nia husu kona-ba Bisoko nia servisu foun, no husu nia, importante
oinsa karik manan tenderizasaun edifisiu KAK nian ba nia familia. Ambere esplika
katak DMK iha debe barak, maibé ho nia ajuda entaun kompafia ne’e bele sai boot
no hetan lukru ba familia.

6. Bisoko esplika ba nia tiun Ambere katak nia rasik la servisu diretamente kona-ba
tenderizasaun. Ambere hatete katak nia la presiza informasaun finanseiru, maibé
informasaun kona-ba nia kompetiddr sira no kapasidade tékniku. Bisoko konfuzaun
(4) kona-ba saida mak nia bele atu fé-hatene ba nia. Nia hatene loloos katak
informasaun finanseiru ne’e segredu tebtebes, maibé nia la hatene loloos kona-ba

PAJINA 15



aspetu tékniku PPT nian. Nia deskonfia katak iha kolega balu mds ajuda emprezariu,
no iha momentu ida nia liuhusi Restaurante Wasabe nia oin no nia haree nia xefe ho
emprezariu ida ne’ebé selu hela ba sira-nia han-meiudia nian.

7. Ambere ko’alia ba Bisoko katak se nia manan kontratu ne’e nia sei selu Bisoko nia
oan ba estuda iha eskola portugeza - nia mds sente katak nia saldriu agora daudauk
ne’e la to’o atu selu eskola. Bisoko hatete ba nia tiun Ambere katak nia la promete
buat ida, maibé nia sei haree saida mak nia bele halo. Ambere mds husu nia atu buka
hatene inspetér sé (5) mak sei kontrola projetu ne’e durante periodu konstrusaun.

8. Iha KNA Bisoko husu nia kolega sira, sé mak servisu kona-ba tenderizasaun edifisiu
foun KAK nian, sira hatete (6) katak “Maukinta“. Nia tama ba fatin (7) ne’ebé Maukinta
servisu ba, maibé Maukinta sai tiha. Maukinta nia kolega Maubere mak iha ne’eba.
Nia haree Bisoko la’o ba mai, maibé nia la koAese di’ak ho Bisoko. Bisoko husu ba
Maubere katak Maukinta nia meza mak ne’ebé (8) no fé-hatene nia katak nia tenke
hetan informasaun dokumentu kona-ba tenderizasaun Edifisiu KAK nian ba nia xefe.

9. Maubere hatene katak funsionariu no kontratdr balu sempre tama mai (9) iha KNA
loroloron, entaun nia la hakfodak (10) bainhira haree ema ruma tama mai. Maubere
iha hahalok ne’ebé di’ak hodi ajuda ema, no nia ajuda Bisoko hodi buka dokumentu
ne’ebé loloos no fé informasaun ne’ebé nia hakarak. Bisoko laiha kodigu ba fotokopia
tenderizasaun nian, entaun Maubere uza nia kédigu (11) hodi ajuda nia halo kopia.
Bisoko filafali ba nia meza ho dokumentu sira.

Testu 1.2

OPORTUNIDADE, SAIDA MAK SIRA BELE HALO NO PRESIZA
TROKA SISTEMA

T1.2

OPORTUNIDADE

IHA OPORTUNIDADE SAIDA?

TROKA SISTEMA/PRESIZA

KONTROLA

1. Ambere konsege hasoru
Mauleki iha festa ida.

¢ Permite emprezariu hodi hasoru
funsionariu sira iha ambiente ne’ebé
fresku ho tua

¢ Permite Mauleki atu aprende kona-
ba buat foun

Sistema hodi sensibiliza funsionariu ba
risku korrupsaun: Formasaun/fé-hanoin
kona-ba influénsia ne’ebé la propriu;
estrutura oportunidade ba funsionariu
sivil sira hodi hasoru ho industria.

2. Konversasaun entre
Ambere no Mauleki kona-
ba KonManage.

* Permite Ambere hodi influénsia
dezefu espesifikasaun husi Mauleki

* Permite Mauleki atu aprende kona-
ba buat foun

Sistema hodi sensibiliza funsionariu ba
risku korrupsaun.: Formasaun/fé-hanoin
kona-ba influénsia ne’ebé la propriu;
estrutura oportunidade ba funsionariu
sivil sira hodi hasoru ho industria; Org.
kult.

3. Bisoko servisu iha KNA.

* Permite Ambere atu hetan
informasaun segredu

* Permite Bisoko hodi halo favér ba
nia tiu emprezariu ne’e

Esperiénsia + relasiona ho kontrola:
orientasaun ba Bisoko halo fali Kl

Kl ezame ba Kl sira kona-ba funsionariu
KNA/developers no funsionariu fo-
hatene kona-ba ida-ne’e;

4. Bisoko konfuzaun kona-
ba saida mak nia bele
hatete ba Ambere.

¢ Permite Ambere atu hetan vantajen
ba Bisoko nia konfuzaun

¢ Permite Bisoko hodi justifika kona-
ba hasai informasaun hodi hatete
katak nia la hatene.

Sistema hodi sensibiliza funsionariu
ba risku korrupsaun + Sistema jestaun
Info.: Orientasaun ba Bisoko entaun la
konfuzaun;

5. Ambere husu kona-ba
inspetor sira.

* Tanba sira la troka malu bainhira
kontrola projetu, entaun fé vantajen
ba Ambere/Bisoko hodi buka tuir sira-
nia naran

Sistema hodi aloka pesodl peritu: Troka
malu servisu inspetdr nian > se ema la
hatene sira la predisaun, no sei la koko
atu buka tuir

6. Kolega sira iha vontade
hodi fo-hatene ba Bisoko
kona-ba sé mak servisu
kona-ba tenderizasaun
KAK nian.

* Ajuda Bisoko hodi identifika kolega
sé mak atu tarjetu ba

Kultura organizasaun - ‘presiza atu
hatene’ baze;

Jestaun kona-ba informasaun
konfidensial nian

7. Bisoko konsege tama ba
Maukinta nia servisu-fatin.

* Permite Bisoko hodi asesu ba
eskritériu ne’ebé loloos

Sistema seguransa. Guarda seguransa
sira no xave odamatan hodi hapara asesu
sira;

8. Bisoko konsege asesu
ba Maukinta nia meza

* Permite Bisoko hodi identifika
dokumentu ne’ebé loloos

Kultura organizasaun (entaun Bisoko
mak dezafia fali Maubere)

9. Bisoko konsege
asesu ba Maukinta nia
dokumentu sira.

* Permite Bisoko hodi asesu ba
dokumentu

Sistema jestaun info: Kabina sira arkivu
nian > KA, Salva eletréniku.

10. Vizitante barak ne’e
halo Maubere la hakfodak
ka la kuriozu kona-ba
Bisoko.

* Permite Bisoko hodi asesu ba
dokumentu

Kultura organizasaun: Troka kultura
organizasaun
Estabelese sistema kona-ba asesu

11. Maubere uza nia kédigu
ba Makina fotokopia.

 Signifika Bisoko la presiza muda
dokumentu (Mudansa ne’e bele
alarma Maubere, no Bisoko atu labele
filafali

Sistema seguransa: kodigu segredu,
maibé subverte (menumbangkan)
kontrola.

Teste: Modulu 1
OPORTUNIDADE

1. Lista oportunidade sira iha senariu ne’ebé bele hamosu korrupsaun.

2. Lista sistema sira-ne’ebé bele ajuda hodi prevene korrupsaun liuhusi hamenus
oportunidade iha senariu ne’e.

Teste ho resposta: Modulu T T.M1

OPORTUNIDADE

Karik partisipante sira identifika oportunidade adisional ba P1 no sistema adisional ba
P.2 ne’ebé la tama iha lista kraik, ne’e kapas liu no tenke fo pontu di’ak sira se sujestaun
adisional ne’e realistiku duni. Total valor husi 10 (6+4).
1. Lista oportunidade sira iha senariu ne’ebé bele hamosu korrupsaun.

» Ambere konsege hasoru Mauleki iha festa ida.

» Konversasaun entre Ambere no Mauleki kona-ba KonManage.

» Bisoko servisu iha komisaun nasional aprovizionamentu.

* Bisoko iha konfuzaun kona-ba saida mak nia bele fé6-hatene ba Ambere.

* Ambere koko atu husu kona-ba sé mak inspetor sira.

» Kolega iha vontade hodi fé-hatene Bisoko katak sé mak servisu kona-ba
tenderizasaun KAK nian.

* Bisoko konsege tama ba Maukinta nia servisu-fatin.

* Bisoko konsege asesu ba Maukinta nia meza.

* Bisoko konsege asesu ba dokumentu KAK nian.

* Vizitante barak halo Maubere |la deskonfia ka hakfodak kona-ba Bisoko.
* Maubere uza nia kdédigu ba makina fotokopia.

lha pontu neen, identifika oportunidade ida-idak. Karik partisipante sira liuhusi ne’en,
entaunsira hetan masimu pontu neen.

2. Lista sistema sira-ne’ebé bele ajuda hodi prevene korrupsaun liuhusi hamenus
oportunidade iha senariu ne’e.

» Sensibilizasaun funsionariu ba risku korrupsaun.
« Verifika fali funsiondriu/deklarasaun husi funsionariu.
» Sistema hodi aloka prinsipiu prinsipal.
» Sistema seguru asesu iha KNA ba ema sira.
* Sistema jestaun informasaun ba dokumentu (kopia iha suratahan ka eletréniku).
» Organizasaun kultural.
lha pontu haat, identifika sistema ida-idak. Karik partisipante sira lista liuhusi sistema

haat, entaun sira hetan masimu pontu haat.

Mdédulu 2 2.
DISUAZAUN

1. Oportunidade
[2. Disuazaun ]
Motivasaun

Kontrolu
Konflitu Interese
Jestaun Risku

Envolvimentu Sidadaun

R N @ Oy B G

Monitorizasaun & Avaliasaun

Modulu ne’e foka ba oinsa identifika no uza mekanizmu hodi impede korrupsaun atubele
impede ema husi korruptu.

Estimasaun totdl tempu ne’ebé presiza:
Rezultadu aprendizajen
Rezultadu husi workshop ne’e partisipante sira sei bele:

1. Deskreve Konseitu husi “Disuazaun”.

2. Komprende importansia kona-ba sistema impedimentu nian, ka kria impedimentu
ba hahalok korruptu.

3. Iha abilidade oinsa atu identifika iha-ne’ebé Disuazaun lakon husi estudu kazu ne’e.

4. lha abilidade hodi identifika mekanizmu ne’ebé bele hatuur loloos impedimentu
korrupsaun nian.

Ezbosa
Saida Material sira Aproximasaun Tempu
Saida mak Disuazaun? Slide 1-2 Minutu 15
» Ezersisiu 1.1 Slide 3 Minutu 30
* Ezersisiu 1.2 Testu 2.1 Minutu 30
» Ezersisiu 1.3 Testu 2.2 Minutu 30
Tau sistema reforma iha grupu hotu Slide 4 Minutu 15
Teste Slide 5 Minutu 15

Teste

Modulu 2: Slide 1
MODELU KRIMINOLOJIKU - DISUAZAUN

Na’ok iha uma ida

(Klik) hodi hamosu imajen no esplika uza nota sira iha kraik.

PONTU DISKUSAUN: Esplika liutan kona-ba modelu kriminoldjiku uza ezemplu husi
na’ok uma ida husi modulu 1.

Imajina karik uma ida iha estrada ninin (Klik), no husu ita-nia an:

1. Saida mak motiva ema ida atu na’ok uma ne’e? Depoizde resposta partisipante
sira-nian, (klik).

2. Saida mak kria oportunidade ba ema ne’e hodi na’ok iha uma refere? Depois
resposta, (klik).

3. Saida mak halo ema ne’e preokupa katak bainhira na’ok iha uma bele ladun iha
situasaun di'ak? - ne’e mak Disuazaun. Depois resposta, (klik).

Karik iha buat tolu ne’e - motivasaun, oportunidade, no Disuazaun - laiha, na’ok-teen
sei la tama iha uma ne’e: karik iha motivasaun ba na’ok-teen no oportunidade (e. z.
laiha ema ida iha uma, odamatan no janela nakloke hela), MAIBE iha impedimentu (e. z.
vizifiu tau-matan hela, ka iha asu ne’e hein) uma ne’e na’ok-teen sei la tama.

Karik laiha impedimentu (laiha vizifiu no asu) no iha motivasaun ba na’ok-teen, MAIBE
laiha oportunidade tanba uma nia odamatan no janela taka no xave metin no tau besi,
uma ne’e na’ok-teen sei la tama.

Ne’e hanesan prevene korrupsaun: andliza oportunidade, impedimentu no motivasaun
husi ema ne’ebé atu sai korruptu, ne’e ajuda ita identifika kontrolu hodi prevene
korrupsaun.

Prevensaun koko atu uza sistema hodi: impede ema ne’e sai korruptu, no atu influénsia
ema nia motivasaun atu sai korruptu.

PAJINA 22



Modulu 2: Slide 2 2.2

MODELU KRIMINOLOJIKU - DISUAZAUN

Modelu Kriminolojiku

Motivaema <+ Oportunidade Falta disuazaun

= Korrupsaun

(Klik) hodi halo slide mosu.

PONTU DISKUSAUN: Ohin ita sei foka liu ba komprensaun ligasaun entre korrupsaun
prevensaun no Disuazaun.

‘Impedimentu’, ka ‘disuazaun’, ne’e hanesan Konseitu ida husi uzu impedimentu
diferente barak atu hapara buat ruma ne’ebé akontese hela. Iha lia Portugés ita mos
dehan “dissuasao”.

Impedimentu/Disuazaun iha kontestu korrupsaun nian bele inklui impedimentu
diferente ne’ebé influénsia buat diferente:

1. Koflesimentu, e. z. hatene katak iha sansaun ba korrupsaun.

2. Ta’uk atu hetan kastigu, e. z. hanoin katak ema sei ka’er no hanoin mds ba sansaun
sira ne’ebé sei aplika ba ita.

3. Barreira fizika, e. z. buat ne’ebé hapara ita fizikamente husi buat ida.
4. Atitude, e. z,, fiar kona-ba hahalok iha maneira balu, no kultura organizasaun.

Falta impedimentu - menus impedimentu - bele kria oportunidade ba korrupsaun.

PAJINA 23



2.3 Modulu 2: Slide 3
EZERSISIU 2.1, 2.2 NO 2.3

Ezersisiu 2: Senariu: Edifisiu foun KAK nian

Ezersisiu 2.1: Marka iha senariu ba fatin sira-ne’ebe
bele impede Ambere, Mauleki, Bisoko husi dalan ne'ebe
sira halo tiha ona.

Ezersisiu 2.2: Esplika saida mak bele impede ema

Ezersisiu 2.3: Sistema disuazaun saida mak bele tau
loloos?

(Klik) hodi halo pergunta mosu no esplika uza nota sira iha kraik.

PONTU DISKUSAUN: Agora mai ita haree saida mak bele kria impedimentu, ka impede
Ambere, Mauleki, Bisoko no Maubere husi hahalok ne’ebé tuir iha estudu kazu ne’e.

(Klik) Ezersisiu 2.1: F6 minutu 30: lha par, Ha’u hakarak Ita-boot sira marka iha estudu
kazu husi Aneksu 1 iha pontu ne’ebé buat ruma - asaun ida, impedimentu fiziku, ka
koAesimentu - bele impede tiha Ambere, Mauleki, Bisoko no Maubere husi hahalok
ne’ebé sira halo tiha ona.

Enkuantu partisipante sira halo hela parte 1, iha kuadru mutin dezeAa titulu koluna 3:
Pontu disuazaun (koluna parte liman-karuk); Saida mak bele impede tiha ema ne’e?
(Koluna klaran; Sistema ne’ebé presiza troka? (Koluna parte liman-1o0os).

Komeéntariu: Kada par esplika ezemplu ida kona-ba saida mak bele impede tiha ema ne’e.

Bainhira hotu, fahe Testu 2.1 - iha pontu 12 iha sendriu ne’e kona-ba impedimentu ne’ebé
bele mosu tiha ona.

(Klik) Ezersisiu: 2.2: F6 minutu 30: Husu ezemplu ida kona-ba ‘pontu disuazaun’ husi
par ida-idak, no husu sira hodi esplika saida mak bele impede tiha ema ne’e (hakerek
iha koluna klaran).

(Klik) Ezersisiu:2.3: F6 minutu 30: Halo grupu boot: Sistema saida mak beleimplementa
ka reforma hodi hatene loloos katak korrupsaun/hahalok ne’e sei la akontese tan?
Hakerek iha koluna parte liman-loos.

Bainhira hotu, fahe Testu 2.2 - Esplikasaun kona-ba ‘pontu disuazaun’ - FO minutu 20.

Uza testu 2 hodi kria disuazaun ida kona-ba saida mak bele troka iha sistema hodi
hadi’ak jestaun risku nian.

Moédulu 2: Slide 4
TAU HAMUTUK PROPOSTA SISTEMA SIRA REFORMA NIAN

Tau hamutuk proposta sistema sira reforma nian?

1. Sensibiliza pesoal ba risku sira korrupsaun nian -
no sansaun.

2. Sensibiliza setor privadu ba risku sira korrupsaun
nian no sansaun.

3. Kultura organizasaun. p—
4, Sistema asesu seguru ba ema. -
5. Sistema jestaun informasaun. -

(Klik) ba kada sistema no esplika uza nota sira iha kraik.

PONTU DISKUSAUN: Reforma sira bele tau hamutuk hodi halo klaru liu kona-ba mudansa
sistémiku saida mak nesesariu. lha grupu lima. Balu hanesan iha Mdédulu 1 - Slide 6:

(Klik) 1. Sensibiliza funsionariu ba korrupsaun liuhusi formasaun espesifiku, no hasa’e
kofiesimentu no abilidade sira.

(Klik) 2. Sensibiliza setér privadu ba risku no sansaun sira korrupsaun nian, hanesan
liuhusi paktu integridade, sosializasaun (outreach), kazu kobertura midia nian, no
edukasaun kona-ba konflitu interese.

(Klik) 3. Kulura organizasiondl: ne’e inklui kria kultura servisu ida kona-ba obediénsia
ho sistema sira no husu ba kolega sira karik sira mai halo buat ruma sala.

(Klik) 4. Sistema seguransa ba asesu sei prevene ema ne’ebé laiha autorizasaun husi
asesu ba fatin servisu sira.

(Klik) 5. Sistema jestaun informasaun: ne’e bele ho eletroniku, maibé mds ho armariu
ki'ik no xave sei tulun kontrola asesu ba informasaun konfidensial.

Ida-ne’e hamutuk ho sistema hirak-ne’e, hanesan entre 1 no 3 (klik) no 4 no 5 (klik).

Pergunta ba grupu: Saida mak sei akontese karik kdmera seguransa instala ona maibé
funsionariu sira la hatene kona-ba ida-ne’e? Resposta: Ne’e bele deteta korrupsaun.
Maibé, ne’e sei sai impedimentu fiziku ne’ebé fo tulun impede korrupsaun karik ema
hatene tiha ona katak kdmera iha.

Pontu prinsipal kona-ba disuazaun hanesan impedimentu de’it ba hapara hahalok karik
ema hatene buat hirak-ne’e iha!

Pergunta ba grupu: Karik ita bele troka de’it sistema ida, entaun sistema saida mak
sai prioridade ba ita? Husu voluntariamente hodi esplika tansa sira halo sistema ne’e
prioridade?

2.4

2.5 Maddulu 2: Slide 5
TESTE FINAL-SESAUN

Teste final-sesaun nian ba modulu ne'e

(Klik) hodi halo slide mosu.

Agora ita-boot sira bele halo Teste ba modulu ne’e hodi koko sira-nia komprensaun no
buat ne’ebé sira aprende iha konteudu ne’e to’o iha-ne’ebé ona.

Ita-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, ne’ebé sei sai util ba modulu seluk.

Testu 2.1: Estudu Kazu: T.21

IDENTIFIKA FATIN SIRA-NE’EBE ATU UZA IMPEDIMENTU
HODI PREVENE KORRUPSAUN

Karakteristiku sira:

Ambere - Emprezariu ida

Mauleki - Enjefieiru funsionariu sivil ida iha ADN

Bisoko - Funsionaria sivil ida iha KNA, no nia Ambere nia sobrifia
Maukinta - Funsionariu sivil ida iha KNA

Maubere - Funsionariu sivil ida iha KNA

1. ‘Ambere’ na’in ba empreza konstrusaun boot ida ho naran Dili Murak Konstrusaun
(DMK). Nia hatama Pedidu ba Proposta/Tenderizasaun (PPT) hodi hetan tender ba
projetu ida hodi harii edifisiu foun ida ba Komisaun Anti-Korrupsaun (KAK) nian
iha Farol. DMK ho kompafia rua seluk mds selesionadu hanesan kandidatu final ba
projetu ne’e, no agora sira tenke hatama montante orsamentu ba projetu ne’e.

2. Ambere fiar an loos atu mandn projetu ne’e, tanba espesifikasaun sira presiza
ba kompaiia ne’ebé mandn tenke uza software jestaun projetu partikular ida,
KonManage. |ha Timor ema na’in rua de’it mak hatene oinsd uza KonManage no sira
na’in rua servisu iha DMK.

3. Tinan kotuk, iha festa ida iha Kamara Komérsiu no Industria (1), Ambere hasoru
Mauleki, Nia enjefeiru husi Ajénsia Dezenvolvimentu Nasional (ADN). Ambere
konta istoria ba Mauleki katak nia moés foti kursu hanesan enjefeiru ida. Ko’alia-
ko’alia afinal sira na’in rua estuda iha Universitas Atmajaya iha Jogja no sira kofiese
kolega ne’ebé hanesan. Depoizde festa KKI nian, Ambere lori Mauleki ba Sky Bar iha
Timor Plaza hodi hemu serveja. Sira na’in rua konta istéria kleur kona-ba durante
iha Universidade no projetu balu ne’ebé sira servisu dezde sira graduadu. Ambere
hatete ba Mauleki katak DMK uza Konmanage, no nia hatete, ne’e software jestaun
projetu ne’ebé di’ak liu.

4. Agora DMK selesionadu hodi hatama montante orsamentu, Ambere hakarak hatene
informasaun (2) liutdn kona-ba nia kompetiddr sira PPT nian. Karik DMK manan,
Ambere sei bele servisu sub-kontratu ho kompafia ida seluk. Karik DMK lakon,
kompanfia seluk sei bele sub-kontratu hodi halo servisu balu. Ambere hanoin hetan
katak nia sobrina, “Bisoko” foin daudauk hahu servisu (3) iha Komisaun Nasional
Aprovizionamentu (KNA). KNA mak jere prosesu tenderizasaun.

5. Sdbadu lokraik tuirmai Ambere ba Bisoko nia uma, no lori osan uitoan ba nia oan hodi
sosa rebusadu. Nia husu kona-ba Bisoko nia servisu foun, no husu nia, importante
oinsa karik manan tenderizasaun edifisiu KAK nian ba nia familia. Ambere esplika
katak DMK iha debe barak, maibé ho nia ajuda entaun kompafia ne’e bele sai boot
no hetan lukru ba familia.

6. Bisoko esplika ba nia tiun Ambere katak nia rasik la servisu diretamente kona-ba
tenderizasaun. Ambere hatete katak nia la presiza informasaun finanseiru, maibé
informasaun kona-ba nia kompetidér sira no kapasidade tékniku. Bisoko konfuzaun
kona-ba saida mak nia bele atu fé-hatene ba nia. Nia hatene loloos katak informasaun

finanseiru ne’e segredu tebtebes, maibé nia la hatene loloos kona-ba aspetu tékniku
PPT nian. Nia deskonfia katak iha kolega balu mds ajuda emprezariu, no iha momentu
ida nia liuhusi Restaurante Wasabe nia oin no nia haree nia xefe ho emprezariu ida
ne’ebé selu hela ba sira-nia han-meiudia nian.

7. Ambere ko’alia ba Bisoko katak se nia manan kontratu ne’e nia sei selu Bisoko nia
oan ba estuda iha eskola portugeza - nia mds sente katak nia saldriu agora daudauk
ne’e la to’o atu selu eskola. Bisoko hatete ba nia tiun Ambere katak nia la promete
buat ida, maibé nia sei haree saida mak nia bele halo (4). Ambere mods husu nia atu
buka hatene inspetdr sé mak sei kontrola projetu ne’e durante periodu konstrusaun.

8. lha KNA Bisoko husu nia kolega sira (5), sé mak servisu kona-ba tenderizasaun
edifisiu foun KAK nian, sira hatete katak “Maukinta“. Nia tama ba fatin ne’ebé
Maukinta servisu (6) ba, maibé Maukinta sai tiha. Maukinta nia kolega Maubere mak
iha ne’ebd. Nia haree Bisoko la’o ba mai, maibé nia la kofiese di’ak ho Bisoko. Bisoko
husu ba Maubere katak Maukinta nia meza mak ne’ebé no fo-hatene nia katak nia
tenke hetan informasaun dokumentu kona-ba tenderizasaun Edifisiu KAK nian ba
nia xefe.

9. Maubere hatene katak funsionariu no kontratér balu sempre tama mai iha KNA
loroloron, entaun nia la hakfodak bainhira haree ema ruma tama mai. Maubere iha
hahalok ne’ebé di’ak hodi ajuda ema, no nia ajuda Bisoko hodi buka dokumentu
ne’ebé loloos (7) no fé informasaun ne’ebé nia hakarak. Bisoko laiha kodigu ba
fotokopia tenderizasaun nian, entaun Maubere uza nia kédigu hodi ajuda nia halo
kopia (8). Bisoko filafali ba nia meza ho dokumentu sira.

Testu 2.2

‘PONTU SIRA DISUAZAUN NIAN’ NO SISTEMA MUDANSA
HODI HADIAK RISKU SIRA JESTAUN NIAN.

PONTU DISUAZAUN

1. Funsaun sosial Kdmara
Komérsiu no Industria nian

SAIDA MAK BELE IMPEDE
TIHA EMA?

Karik Mauleki alerta ona katak
emprezariu koko atu influénsia nia,
ida-ne’e bele impede tiha nia atu halo
kolega di’ak no nakloke ba.

MUDANSA SISTEMIKU/PRESIZA
KONTROLA

Kultura organizasaun: Avizu, formasaun,
fé-hanoin ba funsionariu sira kona-ba
bainhira halo interasaun iha publiku.

2. Ambere hakarak buka
hatene kompafia ne’ebé
aplika ba Pedidu ba

Proposta/ Tenderizasaun

Karik Ambere hatene ona katak iha
sansaun sira bainhira hetan info ne’ebé
laloos no nia hanoin karik KAK bele
halo investigasaun, ida-ne’e bele
impede tiha nia husi buat ne’ebé nia
koko atu influénsia Mauleki.

Sistémiku sensibilizasaun ba setor
privadu kona-ba sansaun korrupsaun:

Kazu korrupsaun no sansaun sira publika

tiha ona, Klauzula kona-ba korrupsaun
inklui tiha ona iha PPT;

3. Ambere hanoin hetan
katak Bisoko servisu iha
KNA

Karik Ambere hatene ona
konsekuénsia sira kona-ba Bisoko
karik nia korruptu, ida-ne’e bele
impede tiha nia husi buat ne’ebé nia
koko atu husu ajuda Bisoko nian.

Sistémiku sensibilizasaun ba setor

privadu kona-ba sansaun sira korrupsaun

nian. Kazu korrupsaun no sansaun sira
publika tiha ona; Klaluzula kona-ba
korrupsaun inklui tiha ona iha PPT;

4. Bisoko hakarak atu
ajuda

Karik Bisoko hatene ona katak KNA
sei kontrola konflitu interese, hatene
ona sansaun sira bainhira la relata
konflitu interese ida, hatene ona
sansaun sira ba korrupsaun nian, no
alerta ona kona-ba influénsia ne’ebé
laloos, bele impede tiha nia husi ajuda
Ambere.

Kultura organizasaun: Orientasaun kona-
ba Kédigu Konduta, kazu sira korrupsaun

nian no sansaun sira.

Formasaun fali Prevensaun: Formasaun,
fé-hanoin no orientasaun kona-ba kaer
info. no lida ho pedidu husi publiku,

no sensibiliza funsionariu ba risku sira
korrupsaun nian.

Sistema hodi kontrola konflitu interese
no istdria criminal: Ajénsia sira halo
kontrola troka malu ba Kl no informa ba
funsionariu kona-ba ida-ne’e.

5. Bisoko husu kona-
ba sé mak servisu iha
tenderizasaun ne’e

Karik kolega sira fo-hatene tiha ba
Bisoko katak nia labele husu info. ne’e,
ida-ne’e bele impede tiha nia.

Kultura organizasaun: Formasaun, fo-
hanoin no orienta kona-ba kaer info. no
lida ho proposta sira-ne’ebé husi kolega
sira.

6. Bisoko ba Maukinta nia
servisu-fatin

Karik nia la konsege tama ba fatin ne’e
entaun ida-ne’e bele impede tiha nia.

Sistema seguransa: CCTV, guarda
seguransa, kartaun kose (swipe cards)

7. Dokumentu iha hela
Maukinta nia meza

Karik dokumentu ne’e xave tiha, ka
iha eletroniku no komputaddr iha
protesaun ho liafuan-pase, ida-ne’e
bele impede tiha Bisoko

Sistema jestaun info: Dokumentu xave
tiha; dokumentu sira iha eletréniku;
komputador sira iha tiha protesaun ho
liafuan-pase.

8. Dokumentu ne’e presiza
hetan kopia

Karik Bisoko tenke hasai dokumentu
ne’e ba kopia, ida-ne’e bele impede
tiha nia tanba depois nia tenke fo
filafali.

Sistema seguransa: Funsionariu hatete
labele uza sira-nia kodigu ba makina
fotokopia hodi ajuda ema seluk.

1.2.2

TM.2 Teste: Modulu 2
DISUAZAUN

1. Lista saida mak bele impede tiha Ambere, Mauleki, Bisoko no Maubere ba hahalok
ne’ebé sira halo ona iha estudu kazu ne’e.

2. Lista sistema sira ne’ebé bele ajuda impede tiha korrupsaun iha senariu ne’e.

Teste ho resposta: Modulu 2 TM.2
DISUAZAUN

Karik partisipante sira identifika impedimentu adisional ba P. 1 no sistema adisional ba
P. 2 ne’ebé la tama iha kraik, ne’e di'ak loos, entaun tenke fo pontu valdr ba sira, karik
sujestaun adisional ne’e realistiku. Total valor husi 10 (6+4).

1. Lista saida mak bele impede tiha Ambere, Mauleki, Bisoko no Maubere ba hahalok
ne’ebé sira halo ona iha estudu kazu ne’e.

* Bele impede Mauleki tanba sai amigavel liu ho Ambere se nia alerta ona atu tau-
matan husi emprezariu.

* Bele impede Ambere tanba koko atu hetan informasaun kona-ba kompetidor sira
karik (a) iha sansaun sira ne’ebé forte, no (b) nia hatene sira sei implementa.

* Bele impede Ambere tanba kontaktu Bisoko se nia hatene katak nia sei lakon nia
servisu karik nia ajuda.

* Bele impede Ambere karik Bisoko bosok no hatete katak nia la hatene buat ida
kona-ba area ne’e ka lalika diskute kona-ba servisu.

* Bele impede Bisoko karik (a) iha sansaun ruma ne’ebé la liga konflitu interese, (b)
nia hanoin buat ne’e bele implementa, (c) alerta ona ba ema sira hodi koko kose
(kado) nia, no (d) nia hanoin KNA bele verifika nia konflitu interese.

* Sira na’in rua hatene ona katak inspetdr monta troka malu ba iha projetu, ne’e bele
impede tiha husi buat ne’ebé sira koko atu hetan informasaun.

* Bele impede Bisoko se kolega sira fo-hatene nia katak ne’e |a’ds Ita-nia problema
kona-ba sé mak servisu iha Tenderizasaun KAK nian.

* Bele impede Bisoko se Maubere dezafia nia tanbasa nia tama mai Maubere nia
servisu fatin.

* Bele impede Bisoko se a) informasaun kona-ba tenderizasaun iha eletréniku de’it;
b) Komputaddr ne’e iha liafuan-pase; ka c) Maubere fo-hatene nia katak informasaun
ne’e iha eletroniku/liafua-pase ne’ebé proteje hela.

* Bele impede Maubere husi ajuda ne’e karik nia a) alerta ba ema ruma ne’ebé koko
atu hetan informasaun laloos, no b) nia hatene ona sansaun bainhira ajuda.

* Bele impede Bisoko karik Maubere fo-hatene nia katak Maubere laiha kodigu
makina fotokopia.

» Bele impede Bisoko karik nia hatene ona katak iha kdmera seguransa nian ne’ebé
grava hela iha momentu ne’ebé nia iha.

lha pontu neen, kada inpedimentu ida identifika ona. Karik partisipante sira hakerek
liuhusi neen, entaun sira hetan pontu masimu neen.

2. Lista sistema sira ne’ebé bele ajuda impede korrupsaun iha senariu ne’e.
* Sistema hodi sensibiliza funsionariu kona-ba risku korrupsaun no sansaun sira.
« Sistema hodi sensibiliza ba setdr privadu kona-ba risku korrupsaun no sansaun sira.
e Kultura organizasaun.
e Sistema seguransa asesu nian iha KNA ba ema sira.

e Sistema jestaun informasaun nian ba dokumentu sira (kopia dokumentu ne’ebé
iha surathan no eletroniku).

lha pontu haat, kada sistema ida identifika ona, Karik partisipante sira lista liuhusi
sistema haat, entaun sira hetan pontu masimu haat.

Modulu 3 3

MOTIVASAUN NO PREVENSAUN KORRUPSAUN

1. Oportunidade

2. Disuazaun
[3. Motivasaun ]
Kontrolu

Konflitu Interese
Jestaun Risku

Envolvimentu Sidadaun

R N @ th B

Monitorizasaun & Avaliasaun

Modulu ne’e foka ba relasaun entre motivasaun no korrupsaun prevensaun.
Tempu estimasaun total ne’ebé presiza:
Rezultadu aprendizajen
Rezultadu husi workshop ne’e partisipante sira sei bele:
1. Deskreve saida mak ‘motivasaun’ signifika iha kontestu korrupsaun nian.
2. Komprende sistema importansia no limitasaun hodi influénsia motivasaun.

3. Iha abilidade baziku hodi identifika motivasaun sira ba korrupsaun iha estudu
kazu ne’e.

4. lha abilidade baziku hodi identifika asaun sira ne’ebé bele influénsia motivasaun
sira ba korrupsaun.

Ezbosa
Saida Materidl sira Aproximasaun Tempu
Motivasaun mak saida? Slide 1-2 Minutu 15
» Ezersisiu 3.1 Slide 3 Minutu 30
Kategoria motivasaun nian Senariu
Testu 3.1
» Ezersisiu 1.2 Slide 4 Minutu 15
Pergunta ba grupu tomak: iha ka lae, Slide 5 Minutu 45
limitasaun kona-ba influénsia motivasaun sira? Testu 3.2
Sistema sira la’és ema Slide 6 Minutu 15
Teste Slide 7 Minutu 15
Teste

PAJINA 33



31 Moédulu 3: Slide 1

MODELU KRIMINOLOJIKU - MOTIVASAUN

Na’ok iha uma ida

(Klik) hodi halo mosu imajen no esplika uza nota sira iha kraik.

PONTU DISKUSAUN: Repete diskusaun kona-ba modelu krimonoldjiku uza ezemplu
husi na’ok uma ida.

Imajina karik iha uma ida iha estrada ninin (klik), no husu:

Imajina karik uma ida iha estrada ninin (klik), no husu ita-nia an:
(Klik) 1. Saida mak motiva ema ida hodi na’ok uma ne’e?
(Klik) 2. Saida mak kria oportunidade ba ema ne’e hodi na’ok uma ne’e?
(Klik) 3. Saida mak impede hodi labele na’ok iha uma ne’e?

Labele haluha saida mak motivasaun nia signifikante: na’ok-teen ne’e hakarak osan,
tanba ne’e nia hakarak na’ok iha uma ne’e.

Odamatan no janela nakloke ne’e la’és motivasaun ida - hirak-ne’e mak oportunidade

no falta inpedimentu. Na’ok-teen la na’ok uma ne’e tanba odamatan nakloke hela, nia
na’ok tanba nia hakarak osan.

Modulu 3: Slide 2 32

MODELU KRIMINOLOJIKU - MOTIVASAUN

Modelu Kriminoléjiku

4+ Oportunidade 4+ Falta Disuazaun

= Korrupsaun

(Klik) hodi halo imajen mosu no esplika uza nota sira iha kraik.

PONTU DISKUSAUN: Ohin ita sei foka ba motivasaun ba korrupsaun no saida mak ita
bele halo kona-ba buat hirak-ne’e (klik).

3.3 Moédulu 3: Slide 3
EZERSISIU 3.1

Estudu kazu: Edifisiu foun KAK nian
Ezersisiu 3.1: Lista buat balu ne’ebé bele motiva ema
ida-idak

Kategoria sira motivasaun nian

Finanseiru
Grupu sosial
Familia

Selu fali

oW N =

Justisa

(Klik) hodi halo slide tomak mosu no esplika uza nota sira iha kraik.

PONTU DISKUSAUN: Ezersisiu 1 - Fé minutu 30: iha par, sirkula ka sublifia pontu hotu
iha senariu ne’ebé ema ruma iha hela motivasaun atu halo buat ruma korruptu (iha 9).

Lembra nafatin saida mak motivasaun nia signifikante husi ezemplu na’ok nian: Na’ok-
teen nia hakarak mak osan, no tanba ne’e nia hakarak na’ok iha uma ne’e. Osan mak nia
motivasaun.

Odamatan no janela nakloke ne’e la’ds motivasaun ida - nia l1a’ds na’ok iha uma ne’e,
tanba odamatan nakloke. Nia na’ok tanba nia hakarak osan.

Entaun lista motivasaun sira-ne’ebé kauza ema hodi halo maneira ne’ebé sira halo.

Motivasaun sira bele tau iha kategoria diferente, hanesan buat hirak-ne’e (klik) hodi
hatudu iha slide kategoria haat kona-ba motivasaun.

Enkuantu partisipante sira halo hela ezersisiu, dezefiu koluna tolu iha kuadru mutin:
Motivasaun (parte liman-karuk), Sé mak motiva tiha? (Koluna klaran) no presiza troka
sistema? (koluna parte liman-loos).

Bainhira hotu, fahe Testu 3.1: Estudu kazu - identifika motivasaun sira

Mdédulu 3: Slide 4
EZERSISIU 3.2

Ezersisiu 3.2: Reforma sistémiku saida mak bele
influensia motivasaun sira?

1. Sensibiliza pesoal ba risku sira korrupsaun nian
no sansaun sira?

2. Sensibiliza setor privadu ba risku sira korrupsaun
nian no sansaun sira?

3. Formasaun ba Jestor sira?

(Klik) ba kada sistema no esplika uza nota sira iha kraik.

PONTU DISKUSAUN: Ezersisiu 3.2 - F6 minutu 25: Husu partisipante hotu: Mudansa
sistémiku saida mak sei influénsia motivasaun sira ne’ebé ita hakerek ona iha Ezersisiu
3.1? |ha parte seluk, mudansa sistémiku saida mak bele influénsia motivasaun hirak-ne’e
ba ema barak to’o instituisaun tomak?

Karik reforma hirak iha kraik bele influénsia motivasaun sira kona-ba karakteristiku iha
senariu ne’e:

(Klik) 1. Sensibiliza funsionariu ba risku no sansaun sira korrupsaun nian: formasaun
espesifiku, koAesimentu no abilidade sira?

(Klik) 2. Sensibiliza setdr privadu ba risku no sansaun sira korrupsaun nian: formasaun
espesifiku, koAesimentu no abilidade sira?

(Klik) 3. Formasaun ba Jerente sira kona-ba tratamentu ba funsionariu ho justu no
igualmente, no hatudu ezemplu ida di’ak ba hahalok sira?

Karik ema ruma hakarak sai korruptu, iha kualkér parte sei influénsia sira-nia hanoin?
Kria grupu diskusaun ida uza pergunta hirak iha leten.

Resposta: Simplismente fé-hanoin ema ruma kona-ba kofesimentu ne’ebé hahalok
korruptu ne’e sala, ne’e la hanesan atu troka hahalok ka hanoin ema maioria nian. Ne’e

efetivu liu hodi koko atu taka oportunidade ba korrupsaun no kria impedimentu hodi
hapara hahalok korruptu nian duke koko atu influénsia motivasaun sira.

3.4

3.5 Modulu 3: Slide 5
LIMITASAUN SIRA KONA-BA INFLUENSIA MOTIVASAUN SIRA?

Limitasaun sira kona-ba influensia motivasaun sira?
5 4. Ida-ne’e bele influensia husi
1. Sinal i ? &2

1. "... valiozu konkursu” Finanseiru Ambere Lae Lae

2"... kofiese ema hanesan de’it" || Ajuda grupu sosial Mauleki Lae Lae

3."... serveja balu” Selu fali/obrigasaun Mauleki ? ?
Tua

4."... osan ba labarik sira” Selu fali/obrigasaun Bisoko ? ?

5."... ba familia” Ajudu finanseiru (servisu?) Bis. + Amb Lae Lae

6. "...deskonfia kolega sira seluk” || Sente laiha justisa Bisoko Sin Lae

7."... 50sa han-meiudia ba nia” Sente laiha justisa: benefisiu Bisoko Sin Lae
xefe/hanesan ipokrita

8. “... Eskola Portugéza” Finanseiru Bis. + Amb Lae Lae
Futuru Bisoko nia labarik sira Lae

9. “... Salariu agora nian” Finanseiru Bisoko Lae ?

(Klik) hodi halo parte Tabela ida-idak mosu no esplika uza nota sira iha kraik.

PONTU DISKUSAUN: Fé minutu 40: Ita identifika tiha ona motivasaun sira iha estudu
kazu ne’e no sé mak iha motivasaun no tansa.

(Klik) halo koluna 1 (‘sindl’) mosu; (klik) ba koluna 2 (motivasaun); (klik) ba koluna 3
(sé mak iha motivasaun ida-idak); (klik) ba koluna 4 hodi mosu. Motivasaun iha koluna
2 bele influénsia (klik) A) Jerente ida?, ka (klik) B) KAK? - Diskute ida-idak ho grupu
tomak.

1. Valiozu konkursu ida - kualkér husi Jerente ida ka KAK bele influénsia ne’e.

2. Hakarak atu tulun ema iha ita-nia grupu sosiedade - kualkér Jerente ida ka KAK bele
influénsia ne’e.

3. Serveja oituan - Jerente ida / KAK bele alerta ba funsionariu kona-ba selu fali no
obrigasaun, maibé difisil atu troka motivasaun kona-ba selu fali tanba sira haree klean
liu ba kultura. Jerente bele aviza funsionariu kona-ba afeta husi tua, maibé dalaruma
ho impaktu ne’ebé limitadu.

4. Osan ba labarik sira - Jerente ida / KAK bele alerta ba funsionariu kona-ba selu fali
no obrigasaun, maibé difisil atu troka motivasaun kona-ba selu fali tanba sira haree
klean liu ba kultura.

5. Tulun familia - kualkér Jerente ida ka KAK bele influénsia ne’e.

6. Bisoko deskonfia kolega sira seluk - Karik benefisiu ba ema ruma ne’ebé laiha
obediénsia ho regra sira no sira seluk lae, funsionariu sente dezigualdade. Jerente bele
koko atu hapara buat ida-ne’e. KAK bele halo oituan de’it, esklui eduka Jerente sira
kona-ba trata justu ba funsionariu hotu.

7. Emprezariu sosa hahdn-meiudia nian ba xefe - Jerente ida bele modelu hahalok
di’ak no labele halo buat hanesan ne’e. KAK labele halo buat ida kona-ba sentimentu
igualdade nian iha fatin servisu, ka sentimentu ne’ebé jerente halo hanesan laran-
makerek.

8. Eskola Portugeza - kualkér Jerente ida ka KAK bele influénsia ne’e.

9. Salariu agora nian - Jerente la bele hasa’e funsionariu sivil nia salariu. KAK dalaruma
bele rekomenda ne’e akontese, maibé atualmente la halo ida-ne’e akontese.

Bianhira hotu, fahe Testu 3.2 - estudu kazu - identifika motivasaun sira.

Modulu 3: Slide 6 36

SISTEMA SIRA LA’OS EMA

Sistema sira la’6s emal!

(Klik) hodi halo slide mosu

PONTU DISKUSAUN: Husu ba grupu tomak: Ambere ema ida-ne’ebé aat ka lae? Oinsa
ho Mauleki? Bisoko? Maubere?

Pergunta no resposta ne’e utiliza iha prevensaun korrupsaun ka lae?
Julga individual, ka hanoin kona-ba sira-nia motivasaun, dala balu la kontribui ba
korrupsaun prevensaun. Ita so fé sala ba ema, ka sira-nia inan-aman, ka maneira ne’ebé

sira lori husi sira-nia inan-aman. Ne’e la utiliza bainhira koko atu prevene korrupsaun.

Ita presiza foka ba reforma sistema hodi prevene korrupsaun, labele foka liu ba individual
Nno sira-nia motivasaun sira, tanba motivasaun sira bele sai susar atu influénsia.

3.7 Modulu 3: Slide 7
TESTE FINAL-SESAUN

Teste final-sesaun nian ba modulu ne'e

(Klik) hodi halo slide mosu.

Agora ita-boot sira bele halo Teste ba modulu ne’e hodi koko sira-nia komprensaun no
buat ne’ebé sira aprende iha konteudu ne’e to’o iha-ne’ebé ona.

Ita-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, ne’ebé sei sai util ba modulu seluk.

Testu 3.1: Estudu Kazu: T.21

IDENTIFIKA MOTIVASAUN SIRA

Karakteristiku sira:

Ambere - Emprezariu ida

Mauleki - Enjefeiru funsionariu sivil ida iha ADN

Bisoko - Funsionaria sivil ida iha KNA, no nia Ambere nia sobrifa
Maukinta - Funsionariu sivil ida iha KNA

Maubere - Funsionariu sivil ida iha KNA

1. ‘Ambere’ na’in ba empreza konstrusaun boot ida ho naran Dili Murak Konstrusaun
(DMK). Nia hatama Pedidu ba Proposta/Tenderizasaun (PPT) hodi hetan tender (1)
ba projetu ida hodi harii edifisiu foun ida ba Komisaun Anti-Korrupsaun (KAK) nian
iha Farol. DMK ho kompanhia rua seluk mods selesionadu hanesan kandidatu final ba
projetu ne’e, no agora sira tenke hatama montante orsamentu ba projetu ne’e.

2. Ambere fiar an loos atu manan projetu ne’e, tanba espesifikasaun sira presiza
ba kompafia ne’ebé manan tenke uza software jestaun projetu partikular ida,
KonManage. lha Timor ema na’in rua de’it mak hatene oinsa uza KonManage no
sira na’in rua servisu iha DMK.

3. Tinan kotuk, iha festa ida iha Kadmara Komérsiu no Industria, Ambere hasoru
Mauleki, Nia enjefeiru husi Ajénsia Dezenvolvimentu Nasiondl (ADN). Ambere
konta istéria ba Mauleki katak nia mds foti kursu hanesan enjefieiru ida. Ko’alia-
ko’alia afinal sira na’in rua estuda iha Universitas Atmajaya iha Jogja no sira konese
kolega ne’ebé hanesan (2). Depoizde festa KKI nian, Ambere lori Mauleki ba Sky
Bar iha Timor Plaza hodi hemu serveja (3). Sira na’in rua konta istoria kleur kona-ba
durante iha Universidade no projetu balu ne’ebé sira servisu dezde sira graduadu.
Ambere hatete ba Mauleki katak DMK uza Konmanage, no nia hatete, ne’e software
jestaun projetu ne’ebé di’ak liu.

4. Agora DMK selesionadu hodi hatama montante orsamentu, Ambere hakarak
hatene informasaun liutan kona-ba nia kompetiddr sira PPT nian. Karik DMK
manan, Ambere sei bele servisu sub-kontratu ho kompania ida seluk. Karik DMK
lakon, kompafia seluk sei bele sub-kontratu hodi halo servisu balu. Ambere
hanoin hetan katak nia sobrifa, “Bisoko” foin hahu servisu iha Komisaun Nasional
Aprovizionamentu (KNA). KNA mak jere prosesu tenderizasaun.

5. Sdbadu lokraik tuirmai Ambere ba Bisoko nia uma, no lori osan uitoan ba nia
oan (4) hodi sosa rebusadu. Nia husu kona-ba Bisoko nia servisu foun, no husu nia,
importante oinsa karik manan tenderizasaun edifisiu KAK nian ba nia familia (5).
Ambere esplika katak DMK iha debe barak, maibé ho nia ajuda entaun kompania
ne’e bele sai boot no hetan lukru ba familia.

6. Bisoko esplika ba nia tiun Ambere katak nia rasik la servisu diretamente kona-
ba tenderizasaun. Ambere hatete katak nia la presiza informasaun finanseiru,
maibé informasaun kona-ba nia kompetiddr sira no kapasidade tékniku. Bisoko
konfuzaun kona-ba saida mak nia bele atu fo-hatene ba nia. Nia hatene loloos
katak informasaun finanseiru ne’e segredu tebtebes, maibé nia la hatene loloos
kona-ba aspetu tékniku PPT nian. Nia deskonfia (6) katak iha kolega balu mods

ajuda emprezariu, no iha momentu ida nia liuhusi Restaurante Wasabe nia oin no
nia haree nia xefe ho emprezariu ida selu hela ba sira-nia han-meiudia nian (7).

7. Ambere ko’alia ba Bisoko katak se nia mandn kontratu ne’e nia sei selu Bisoko
nia oan ba estuda iha eskola portugeza (8) - nia mds sente katak nia salariu agora
(9) daudauk ne’e la to’o atu selu eskola. Bisoko hatete ba nia tiun Ambere katak
nia la promete buat ida, maibé nia sei haree saida mak nia bele halo. Ambere mds
husu nia atu buka hatene inspetdr sé mak sei kontrola projetu ne’e durante periodu
konstrusaun.

8. Iha KNA Bisoko husu nia kolega sira, sé mak servisu kona-ba tenderizasaun
edifisiu foun KAK nian, sira hatete katak “Maukinta“. Nia tama ba fatin ne’ebé
Maukinta servisu ba, maibé Maukinta sai tiha. Maukinta nia kolega Maubere mak
iha ne’eba. Nia haree Bisoko |a’o ba mai, maibé nia la kofese di’ak ho Bisoko. Bisoko
husu ba Maubere katak Maukinta nia meza mak ne’ebé no fé-hatene nia katak nia
tenke hetan informasaun dokumentu kona-ba tenderizasaun Edifisiu KAK nian ba
nia xefe.

9. Maubere hatene katak funsionariu no kontratdr balu sempre tama mai iha KNA
loroloron, entaun nia la hakfodak bainhira haree ema ruma tama mai. Maubere iha
hahalok ne’ebé di’ak hodi ajuda ema, no nia ajuda Bisoko hodi buka dokumentu
ne’ebé loloos no fé informasaun ne’ebé nia hakarak. Bisoko laiha kdédigu ba
fotokopia tenderizasaun nian, entaun Maubere uza nia kédigu hodi ajuda nia halo
kopia. Bisoko filafali ba nia meza ho dokumentu sira.

Testu 3.2

TM.3 Teste: Modulu 3
MOTIVASAUN

1. Lista buat diferente balu iha estudu kazu ne’ebé bele motiva Ambere, Mauleki, Bisoko
no Maubere hodi halo tuir dalan sira ne’ebé sira halo, inklui sai korruptu?

2. Lista motivasaun sira-ne’ebé susar ba Ajénsia Anti-Korrupsaun atu influénsia .

Teste ho resposta: Modulu 3 TM.3
MOTIVASAUN

Karik partisipante sira identifika pontu adisional ba P. 1 no P. 2 ne’ebé la tama iha lista
kraik, ne’e di'ak loos, entaun tenke fo pontu valor ba sira, karik sujestaun adisional ne’e
realistiku. Rezultadu tota liuhusi 10 (6+4).

1. Lista buat diferente balu iha estudu kazu ne’ebé bele motiva Ambere, Mauleki,
Bisoko no Maubere hodi halo tuir dalan sira ne’ebé sira halo, inklui sai korruptu.

* Motivasaun finanseiru.

* Ajuda ema ruma iha ambiente ne’ebé hanesan (Mauleki ajuda hela Ambere).
» Sentimentu ba buat ne’ebé halo husi Mauleki (tanba sosa tiha serveja balu).
* Tua (interfere ho julgamentu).

* Ajuda finanseiru ba familia (se Ambere manan tender).

» Sente la justu tanba hanoin kolega seluk ajuda emprezariu (no Benefisiu?).

* Sente la justu no xefe hanesan ipokrita (laran-makerek) tanba emprezariu ida
sosa nia hahan-meiudia nian.

* Motivasaun finanseiru (Haruka labarik sira ba eskola iha Eskola Portugeza) +
futuru labarik sira nian.

* Finanseiru (Salariu agora daudauk la sufisiente).
lha pontu neen, identifika ona kada motivasaun.
2. Lista motivasaun sira-ne’ebé fé susar ba Ajénsia Anti-Korrupsaun atu influénsia.
* Valor tenderizasaun nian
* Ajuda ema ruma iha ambiente ne’ebé hanesan
* Selu tusan entre kolega sira
* Selu tusan entre membru familia sira
» Kustu edukasaun nian
» Jerente nia hahalok iha servisu-fatin
* Funsionariu nia salariu

lha pontu haat, identifika ona kada motivasaun.

Modulu 4 4.

KONTROLU SIRA HODI PREVENE KORRUPSAUN

1. Oportunidade

2. Disuazaun

o

Motivasaun
[4. Kontrolu ]
Konflitu Interese

Jestaun Risku

Envolvimentu Sidadaun

S D B

Monitorizasaun & Avaliasaun

Modulu ne’e foka ba identifikasaun no hili buat ne’ebé diferente kona-ba kontrolu sira-
ne’ebé bele uza hodi prevene korrupsaun.

Totdl estimasaun tempu:

Rezultadu aprendizajen

Rezultadu husi workshop ne’e partisipante sira sei bele:
1. Komprende kona-ba kustu no benefisiu husi kontrolu ocioin no oinsa sira halo loloos.
2. Komprende limitasaun kona-ba servisu korrupsaun prevensaun nian.

3. lha abilidade analitika balu hodi determina kontrolu saida mak sei sai prioridade
no sekuénsia ne’ebé sira sei aplika.

Ezbosa
Saida Material sira Aproximasaun Tempu
Kontrolu ne’ebé toos Slide 1 Minutu 15
Kontrolu ne’ebé mamar Slide 2 Minutu 15
 Ezersisiu 1 Slide 3 Minutu 30
Estudu Kazu (Aneksu 1)
Testu 4.1 and 4.2
* Ezersisiu 2 Slide 4 Minutu 30
Oinsa halo keixa kona-ba korrupsaun Slide 5 Minutu 15
Teste Slide 6 Minutu 15

Teste

41 Modulu 4: Slide 1

KONTROLU NE’EBE TOOS

Kategoria rua kona-ba kontrolu:
1. Kontrola ne’ebé toos

« QOdamatan sira

+ Xave sira

« Janela sira tau besi

» Kabina sira dokumentu nian
- Sala sira

* Moru sira

» Liafuan-pase (Password)

« Kartaun kose

« Sistema sira eletréniku nian

(Klik) hodi halo slide mosu, no esplika uza nota sira iha kraik.

PONTU DISKUSAUN: Ohin ita hanoin hamutuk buat barak ne’ebé diskute ona iha
modulu sira kona-ba oportunidade, disuazaun no motivasaun. lha moédulu kona-ba
oportunidade, disuazaun, no motivasaun ne’e ita foka ba kontrolu ne’ebé bele uza hodi
prevene korrupsaun relasiona ba area ida-idak.

Iha workshop ne’e ita foka ba pontu-forte no pontu-fraku ba kontrolu oioin, no mds
hatene kontrolu ne’ebé mak atu uza.

Slide ne’e hatudu lista ida ne’ebé bolu “kontrolu ne’ebé toos”.

Pergunta: Bainhira ita haree iha lista, oinsa ita deskreve funsaun kona-ba kontrolu
ne’ebé toos?

Resposta: Funsaun kontrolu ne’ebé toos husi faktu ne’ebé sira iha. Entaun simples, faktu
ne’ebé sira iha signifika sira hapara ka taka ema ruma husi buat ruma ne’ebé atu halo. E.
z. Sistema eletroniku la’o tanba karik sistema mak sei taka ita.

Kontrolu toos balu karung loos, hanesan fatin espesidl, moru, no sistema eletréniku.
Kontrolu toos barak mak baratu, hanesan kadiadu, no odamatan sira.

Pergunta ba partisipante hotu:
Oinsa ita hatene karik kontrolu toos ne’e nesesariu?

Pergunta: Informasaun saida mak presiza ita atu halo desizaun ne’ebé nesesariu ba
kontrolu toos ida?

Resposta: Presiza atu analiza sistema sira iha instituisaun laran hodi identifika kontrolu
toos ne’ebé bele sai efetivu.

Modulu 4: Slide 2
KONTROLU NE’EBE MAMAR

Kategoria rua kona-ba kontrolu:
2. Kontrola mamar

« Kultura Organizasaun
« Atitude sira

« Kofiesimentu

« Jestaun Pratika

» Lideransa

« Presaun husi kolega

Pergunta: Iha kontrolu ba Politika no prosedimentu sira ka lae?
Rua ne’e toos ka mamar?

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Bainhira ita haree iha lista ne’e, oinsa ita deskreve funsaun kontrolu
sira-ne’ebé mamar?

Resposta: Kontrolu ne’ebé mamar presiza ema atu halo - liuhusi presaun husi kolega
sira, ka husi ema ida hatete ba ema seluk saida mak atu halo no ema ne’e halo tuir.
Kontrolu ne’ebé mamar bele sai efetivu hanesan kontrolu sira-ne’ebé toos.

Kontrolu mamar la hasai kustu ida husi organizasaun, e.z. presaun husi kolega atu halo
buat ne’ebé loos. Maibé, estabelese kontrolu mamar iha maneira sistémiku bele han
tempu no sai karung loos, tanba buat hotu kona-ba kultura organizasional tomak.

Pergunta ba partisipante hotu: Qinsa ita hatene karik kontrolu mamar ne’e nesesariu?
Resposta: Ko’alia ba instituisaun.

Informasaun saida mak presiza ita atu halo desizaun ne’ebé nesesariu ba kontrolu
mamar ida?

Resposta: Presiza atu andliza sistema sira iha instituisaun laran hodi identifika kontrolu
mamar ne’ebé bele sai efetivu.

(Klik) Pergunta: Politika no prosedimentu kontrolu ka lae?

Resposta: Politika hanesan kontrolu ida ne’ebé sira koko atu halo buat hotu akontese
ho maneira hanesan, maibé sira funsiona de’it hanesan kontrolu ida karik ema uza sira
tuir dalan. Karik funsionariu sivil la hatene kona-ba prosedimentu, ka la presiza atu
tuir prosedimentu hodi atinji saida mak sira hakarak atu atinji, entaun prosedimentu la
efikds hanesan kontrolu ida.

Politika no prosedimentu hirak-ne’e kontrolu toos ka lae? Sin, Buat rua tenke iha atu
funsiona. Maibé, sira mamar iha parte ne’ebé presiza ema atu halo, entaun sira iha
karakteristiku rua mak hanesan kontrolu toos no mamar.

4.2

4.3 Moédulu 4: Slide 3
EZERSESIU 4.1

Ezersisiu 4.1:

Identifika kontrolu ida ne’ebé bele uza ba pontu ida-idak

(Klik) hodi halo slide mosu.

PONTU DISKUSAUN: Fahe Testu 4.1: Kontrolu: Uza kontrolu sira iha estudu kazu ne’e
Nno sira-nia ‘kustu’.

Ema ida-idak tenke hili buat ruma diferente iha estudu kazu ne’ebé presiza kontrolu
hodi prevene korrupsaun - Testu 4.1 deskreve buat diferente 14 ne’ebé presiza kontrolu.

Kada partisipante halo mesa-mesak: |dentifika kontrolu ne’ebé bele uza ba pontu ida-
idak (fé minutu 5).

Hafoin husu komentariu husi ema ida-idak iha grupu ne’e kona-ba saida mak sira hili (fo
minutu 15).

Mddulu 4: Slide 4
EZERSESIU 4.2

Ezersisiu 4.2: Proposta kontrola nia impaktu/
kustu ne’e saida?

Kontrolu no fiar:
« Ladun fiar (kontrola barak liu) bele kauza la efisiénsia

= Fiar barak liu (kontrola oituan) kria oportunidade ba
korrupsaun

Ita presiza balansu entre kontrolu no efisiénsia.

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Pergunta nakloke: Karik ita aplika kontrolu barak, ne’e iha impaktu
ka kustu ida. Impaktu no kustu sira mak saida? Hakerek iha kuadru ...

1. Finanseiru (Kustu ne’ebé tau kontrolu sira iha fatin no halo manutensaun).

2. Formasaun (Ema tenke hatene oinsa atu uza kontrolu sira, maibé formasaun ne’e sei
han tempu no osan).

3. Hamenus fleksibilidade (kontrolu bele hasa’e burokrasia, halo susar atu responde ba
kliente sira).

4. Kontrolu sentral bele iha sentidu katak servisu hanesan menus responsivu ba ema nia
nesesidade.

5. Komplikasaun: Kontrolu bele halo funsaun sira sai komplikadu tiha.

6. Hamenus prosesu rapidu: kontrolu sira bele halo buat ruma la’o neineik (entaun iha
impaktu negative ba efikasia).

Ezersisiu 4.2 - fo minutu 10: halo iha par: Saida mak ita-nia impaktu ba proposta
kontrolu nian husi Ezersisiu 4.1, kona-ba kustu finanseiru, rekursu ne’ebé nesesariu hodi
implementa kontrolu, ka impaktu ba efikasia?

Komentariu: Kada par sei fé komentariu ba grupu tomak kona-ba kustu/impaktu - fé
minutu 15.

Fahe Testu 4.2, ne’ebé iha sujestaun ba pontu kontrolu ida-idak ne’ebé identifika iha
Testu 4.1, no mads impakt/kustu potensidl husi kontrolu hirak-ne’e.

Pergunta ba hotu-hotu: Saida mak ita hatene ona kona-ba resposta sira? “Parte husi
ben-jestaun” hanesan relevante ba kontrolu neen no ne’e hanesan pontu importante
ba korrupsaun prevensaun: korrupsaun prevensaun barak simples hanesan kona-ba
ben-jestaun. Karik unidade ka atividade ida mak jere ho di’ak, sei hamenus tiha risku ba
korrupsaun.

4.4

45 Modulu 4: Slide 5
OINSA KEIXA KONA-BA KORRUPSAUN

Kualkér ema ida bele keixa korrupsaun.

Oinsa ha'u bele halo keixa korrupsaun ba KAK?
« Tel.: 331 1447

+ Email: keixa@cac.tl

« Karta: Comissao Anti-Corrupcgao,
Rua Sérgio Vieira de Melo No.7, Farol-Dili.

« Lori rasik ba eskritériu KAK nian

KAK buka esforsu atu rai metin ita-nia segredu.

Karik ha’u halo keixa, ha'u sei hetan protesaun ka lae?

PONTU DISKUSAUN: Atu remata ha’'u mds hakarak ko’alia kona-ba keixa korrupsaun.
Kualkér ema ida, inklui membru publiku bele halo keixa korrupsaun. Ita bele hato’o
keixa korrupsaun ba KAK tuir dalan sira iha kraik:

» Telefone 3311447

e Haruka email ba keixa@cac.tl

e Haruka karta ida ba: Comissao Anti-Corrupcao, Rua Sérgio Vieira de Melo No.7, Farol-Dili.
* Hakat mai rasik iha eskritdriu KAK nian iha Rua Sérgio Vieira de Melo No.7, Farol-Dili.

Ilta mds bele halo keixa korrupsaun ba PNTL, ka ba Gabinete Prokuddr-Jeral.

Karik ita hato’o keixa ba KAK, Investigaddr KAK nian sei hakerek ita-nia informasaun no
husu pergunta hodi konfirma tanbasa ita hanoin ida-ne’e iha korrupsaun. Investigador
presiza atu hasoru ita iha tempu barak.

Tuir lei, KAK sei la hatama ema ida ba prizaun. Envesde, tenke foti evidénsia kona-ba
alegasaun husi fonte diferente. Atu hetan evidénsia di’ak sei han tempu - dalaruma
tinan ida resin.

Kuandu iha ona evidénsia di’ak natoon entaun KAK sei fo ba Gabinete Prokuradoria-
Jerdl Republika nian. GPG, la’ds KAK, mak halo desizaun kona-ba prosesa kazu iha
tribunal. Prosesu akuzasaun bele mds han tempu naruk.

KAK buka esforsu tomak atu rai metin ita-nia-nia segredu. Ita la presiza fo-hatene ema
ruma katak ita halo keixa ona. Ita bele rai segredu.

Karik ha’u keixa, ha’u hato’o sei hetan protesaun ka lae? Tuir lei, karik ema ruma foti

asaun hasoru ita tanba ita hato’o ona keixa ba KAK, ema ne’e sei hetan sansaun. Fo6-
hatene KAK karik ida-ne’e akontese ba ita.

Mdédulu 4: Slide 6 4.6
TESTE FINAL-SESAUN

Teste pos-sesaun nian ba moédulu ne’e

(Klik) hodi halo mosu parte slide ida-idak, hafoin esplika uza nota hirak iha kraik.

Agora ita-boot sira bele halo Teste ba modulu ne’e hodi koko sira-nia komprensaun no
buat ne’‘ebé sira aprende iha konteudu ne’e to’o iha-ne’ebé ona.

Ita-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, ne’ebé sei sai util ba modulu seluk.

1.4

Testu 4.1

UZA KONTROLU SIRA IHA ESTUDU KAZU NE’E NO SIRA-NIA ‘KUSTV’

BUAT NE’EBE PRESIZA

KONTROLA

1. Festa K&dmara Komeérsiu no
Industria

KONTROLU SAIDA MAK ATU UZA?

IMPAKTU/KUSTU
KONTROLU NIAN

2. Ambere sosa serveja balu
ba Mauleki

3. Ambere fo-hatene ba
Mauleki kona-ba KonManage

4. Ambere nia subrifia
servisu iha Komisaun
Nasional Aprovizionamentu

5. Ambere lori “... osan
ba labarik sira hodi sosa
rebusadu”.

6. Bisoko hatete la servisu
iha tenderizasaun

7. Bisoko konfuzu tiha kona-
ba saida mak segredu

8. Ambere husu inspetor sé
mak atu kontrola projetu
ne’e

9. Bisoko husu sé mak
iha Komisaun Nasional
Aprovizionamentu no
servisu iha tenderizasaun
nian

10. Bisoko ba Maukinta nia
fatin servisu

11. Bisoko hetan dokumentu
ne’e iha Maukinta nia meza

12. Maubere hatene katak
iha vizitante barak mak ba
vizita iha Komisaun Nasional
Aprovizionamentu

13. Maubere ajuda Bisoko atu
tau dokumentu ne’e

14. Kédigu ba makina
fotokopia

Testu 4.2

KONTROLA - TESTU HO RESPOSTA

BUAT NE’EBE PRESIZA

KONTROLA

1. Festa Kdmara Komeérsiu no
Industria

KONTROLU SAIDA MAK ATU UZA?

¢ Bandu funsionariu sira ne’ebé atende eventu sira
hanesan ne’e

IMPAKTU/KUSTU
KONTROLU NIAN

Funsionariu sira la hetan
informasaun foun kona-ba
setor

2. Ambere sosa serveja balu
ba Mauleki

» Formasaun/orientasaun kona-ba ‘kose ema’

e Labele haluha kona-ba tua no negdsiu

Kustu ba formasaun/tempu
ba diskusaun

Minimu

3. Ambere fo-hatene ba
Mauleki kona-ba KonManage

« Formasaun/orientasaun kona-ba ‘kose ema’

Kustu ba formasaun/tempu
ba diskusaun

4. Ambere nia subrifia
servisu iha Komisaun
Nasional Aprovizionamentu

» Tenderizasaun tenke deklara kualkér familia/
kolega iha KNA

* Funsionadriu hatene katak KNA sei kontrola sira-
nia naran iha tenderizasaun hodi haree ba konflitu
interese

Tempu/kustu hodi buka, no
dokumenta, hirak-ne’e

Minimu: Fé-hatene iha
orientasaun

5. Ambere lori “... osan
ba labarik sira hodi sosa
rebusadu”.

* Formasaun/orientasaun kona-ba ‘kose ema’

Kustu formasaun nian/tempu
ba diskusaun

6. Bisoko hatete la servisu
iha tenderizasaun

e Kultura Organizasaun labele ko’alia kona-ba
tenderizasaun

Minimu > parte husi ben-
jestaun ?

7. Bisoko konfuzu tiha kona-
ba saida mak segredu

« Orientasaun kona-ba informasaun segredu

e Kultura Organizasaun ba konsulta jerente karik
la klaru

Minimu > parte husi ben-
jestaun ?

8. Ambere husu inspetor sé
mak atu kontrola projetu
ne’e

» Karik inspetor sira aloka troka malu, Bisoko sei
labele fo-hatene nia no Ambere sei la husu (karik
hatene ona)

Minimu > parte husi ben-
jestaun ?

9. Bisoko husu sé mak
iha Komisaun Nasional
Aprovizionamentu no
servisu iha tenderizasaun
nian

e Kultura Organizasaun “presiza atu hatene”
baziku kona-ba fé informasaun

Minimu > parte husi ben-
jestaun ?

10. Bisoko ba Maukinta nia
fatin servisu

¢ Kontrolu sira kona-ba asesu iha unidade: guarda
ka kartaun kose ka kamera seguransa

Kustu Finanseiru

11. Bisoko hetan dokumentu
ne’e iha Maukinta nia meza

» Kontrolu sira kona-ba asesu dokumentu nian:
karik dokumentu sira xave tiha, entaun sei labele
hetan

» Kontrolu sira kona-ba asesu dokumentu
nian: karik eletroniku, laiha kopia suratahan;
komputadodr iha tiha protesaun liafuan-pase

Minimu > parte husi ben-
jestaun ?

Sistema eletréniku karun no
presiza mos formasaun

12. Maubere hatene katak
iha vizitante barak mak ba
vizita iha Komisaun Nasional
Aprovizionamentu

* Ema ne’ebé la servisu iha unidade ne’e labele
tama

Presiza atu asegura husi
forum seluk disponivel ba
interasaun

13. Maubere ajuda Bisoko atu
tau dokumentu ne’e

* Formasaun bele halo Maubere sensibiliza liutan
kona-ba risku korrupsaun nian

Minimu > jestaun ne’ebé di'ak
husi parte saida?

14. Kédigu ba makina
fotokopia

e Kédigu hodi hapara ema ne’ebé laiha
autorizasaun atu uza makina kopia, maibé sei la
funsiona karik iha ajuda husi kolega seluk

Minimu

1.4.2

TM.4 Teste: Modulu 4
KONTROLU SIRA

1. Kategoria rua kona-ba kontrolu mak saida?

2. Oinsa funsaun kategoria ida-idak?

3. Kategoria saida, ka kategoria kontrolu ne’ebé bele uza hodi troka ka influénsia
sistema sira iha kraik ne’e? Tau vistu “X” ba koluna ne’ebé loos ka sala.

1. Sistema ida ba sensibiliza funsionariu ba risku sira
korrupsaun nian ka sansaun sira

2. Sistema ida hodi halo verifikasaun ba funsionariu
3. Sistema kona-ba atribuisaun ba peritu prinsipal

4. Asegura sistema asesu ba ema sira

5. Sistema informasaun administrativu eletréoniku nian
6. Kultura organizasaun

7. Sistema ida kona-ba sensibiliza setdr privadu ba risku
sira korrupsaun nian no sansaun sira

Teste ho resposta: Modulu 4 TM.4
KONTROLU SIRA
1. Kategoria rua kona-ba kontrolu mak saida?

1. Toos

2. Mamar

lha pontu rua, ida ba kada resposta loos

2. Oinsa funsaun kategoria ida-idak?
1.  Kontrolu mamar bele influensia hahalok no atitude sira
2. Kontrolu toos fizikamente prevene ema ruma husi halo buat ruma.

lha pontu rua, ida ba kada resposta loos

3. Kategoria saida, ka kategoria kontrolu ne’ebé bele uza hodi troka ka influénsia
sistema sira iha kraik ne’e? Tau vistu “X” ba koluna ne’ebé loos ka sala.

1. Sistema ida ba sensibiliza funsionariu ba risku sira

korrupsaun nian ka sansaun sira X
2. Sistema ida hodi halo verifikasaun ba funsionariu X
3. Sistema kona-ba atribuisaun ba peritu prinsipal X
4. Asegura sistema asesu ba ema sira X X
5. Sistema informasaun administrativu eletréniku nian X

6. Kultura organizasaun X

7. Sistema ida kona-ba sensibiliza setdr privadu ba risku
sira korrupsaun nian No sansaun sira X

lha pontu ualu, ida ba kada resposta loos.

Valor tatal husi pontu 12 ne’ebé iha (2+2+8).

Moédulu 5 5.
KONFLITU INTERESE

. Oportunidade
Disuazaun
Motivasaun

R

Kontrolu

.
(92}

. Konflitu Interese ]

6. Jestaun Risku
7. Envolvimentu Sidadaun
8. Monitorizasaun & Avaliasaun

Modulu ne’e foka ba jere konflitu interese.

Tempu estimasaun total presiza:

Karik partisipante sira seidauk hatene Estudu Kazu Aneksu 1, entaun sira presiza estra
minutu 20 hodi lee estudu kazu ne’e!

Rezultadu aprendizajen
Rezultadu husi workshop ne’e partisipante sira sei bele:
1. Defini konflitu interese, inklui interese finanseiru no naun-finanseiru.
2. Sei bele identifika iha estudu kazu ne’e kona-ba sé mak iha konflitu interese ka laiha.

3. Identifika opsaun neen hodi jere konflitu interese.

Ezbosa
Saida Materiadl sira Aproximasaun Tempu
Definisaun kona-ba Ki Slide 1-5 Minutu 30
Testu 5.1
* Ezersisiu 5.1 Slide 6-7 Minutu 45
» Ezersisiu 5.2 Slide 8-9 Minutu 30
Jere risku sira kona-ba konflitu interese Slide 10-12 Minutu 30
Testu 5.2
» Ezersisiu 5.3 Slide 13 Minutu 15
Oinsa halo keixa kona-ba korrupsaun Slide 14 Minutu 15
Teste Slide 15 Minutu 15
Teste

51

Modulu 5: Slide 1
KONFLITU INTERESE

Konflitu Interese

Konflitu interese ida mosu bainhira interese privadu husi
funsionariu publiku sai hanesan konflitu ho sira nia dever
hodi hala’o interese publiku.

Definisaun Juridiku kona-ba konflitu interese hetan iha:

* Artigu 32 nia Dekretu-Lei n.10/2005: Rejime Juridiku
Aprovizionamentu

« Artigu 10 Lei N0.8/2004: Estatuto da Funcéo Publica

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Agoraita atu ko’alia kona-ba buat idaimportante liu ba prevensaun
korrupsaun-konflitu interese nian.

(Klik) Lee slide
Fahe Testu 5.1 - Artigu 32 nia Dekretu-Lei n.10/2005 no Artigu 10 Lei No.8/2004.

Konflitu interese kona-ba relasaun pesoal ne’ebé bele influénsia maneira funsionariu ka
ofisidl publiku sira seluk halo sira-nia knaar publiku sira-nia servisu.

Konflitu interese ne’e hanesan forma faktu balu de’it.
Husi natureza ne’e laiha sala ida ho konflitu interese.

Ema ansiozu no nervozu kona-ba posivél konflitu interese, no ida-ne’e signifika sira la
ko’alia kona-ba buat hirak ne’e.

Ha’u rona ona ema balu hatete mai ha’u “Ita bandu tiha ona konflitu interese” - maibé
ida ne’e imposivel, tanba ita labele kontrola saida mak ita-nia kolega no familia sira halo.

Pontu kona-ba konflitu interese ne’e so sira presiza atu jere de’it.

Modulu 5: Slide 2 52

INTERESE PRIVADU NO INTERESE PUBLIKU

Konflitu Interese

Interese privadu signifika katak saida (buat ne'ebé) ita
hakarak ba ita nia an rasik, ba familia no maluk/kolega sira.

Interese publiku signifika katak buat ne’ebé diak liu ba
governu no jeralmente ba publiku.

Naun-ofisial publiku laiha konflitu interese tanba sira laiha
dever atu hala’o interese publiku (exepsaun balu).

(Klik) hodi halo mosu parte slide ida-idak, hafoin esplika nota sira iha kraik..
PONTU DISKUSAUN:

(Klik) Interese privadu signifika katak saida (buat ne’ebé) ita hakarak ba ita nia an
rasik, ba familia no kolega sira.

(Klik) Interese publiku signifika katak buat ne’ebé diak liu ba governu no jeralmente ba
publiku.

(Klik) Naun-Ofisidl publiku sira laiha konflitu interese tanba sira laiha dever atu hala’o
interese publiku

Iha exesaun balu ba ida ne’e, ezemplu, karik asina tiha ona Paktu Integridade ida.
Fo-hanoin de’it, konflitu interese bele espresa liuhusi ofisial publiku ne’ebé vingansa
hasoru ema ida, ka fo kastigu ema ida, tanba nia la gosta sira - entaun Kl |a’és de’it

kona-ba ofisidl publiku favorese ema ida ne’ebé sira gosta, maibé mds halo buat aat ba
ema ida ne’ebé sira la gosta.

5.3 Modulu 5: Slide 3
INTERESE FINANSEIRU V NAUN- FINANSEIRU

Interese Finanseiru v Naun-Finanseiru

Finanseiru konflitu interese involve osan.

Naun-Finanseiru konflitu interese |la involve osan.

(Klik) hodi hamosu parte slide ida-idak, hafoin esplika nota sira iha kraik.

PONTU DISKUSAUN:

(Klik) Konflitu interese finanseiru: Porezemplu, karik funsionariu publiku ida na’in ba
kompafia, ka na’in ba asaun (saham) Nia iha interese finanseiru tanba nia interese
privadu potensial liu envolve finanseiru ne’ebe lakon no manan.

(Klik) Naun-finanseiru: Porezemplu, karik funsionariu publiku ida iha familia hakarak
servisu ida, nia iha konflitu interese naun finanseiru tanba interese privadu la envolve

potensidl finanseiru ne’ebé manan ka lakon ba funsionariu publiku ne’e.

Esplika katak iha Tetun balu similaridade entre finanseiru no ‘patrimonial’, no entre ‘naun-
finanseiru’ no ‘naun-patrimonial’.

Modulu 5: Slide 4 54

KATEGORIA TOLU KONA-BA KONFLITU INTERESE

Konflitu interese bele....

1. Persebidu / haree-hetan

2. Atual

3. Potensial

(Klik) hodi hamosu parte slide ida-idak, hafoin esplika nota sira iha kraik..

PONTU DISKUSAUN:

(Klik) 1. Konflitu persebidu: Ne’e karik ema ruma sei hanoin iha konflitu interese?
Pergunta: Tanba saida mak konflitu persibidu importante ba ema nia hanoin?

Resposta:

* Ne’e kria servisu barak karik halo alegasaun kona-ba iha korrupsaun ona, maibé
korrupsaun loloos seidauk mosu.

e Jere persesaun hanesan parte importante ida husi governu hodi mantein fiar
husi sidadaun sira. Husi foti asaun hodi asegura katak sira fiar an ne’e iha padraun
integridade ne’ebé aas no foti asaun molok problema mosu.

(Klik) 2. Konflitu atudl: Konflitu interese ne’e eziste duni. Ne’e signifika katak ema ruma
iha konflitu privadu loloos sai konflitu ho nia knaar publiku.

(Klik) 3. Konflitu Potensidl: Konflitu interese bele dezenvolve iha futuru, no tan ne’e
asaun presiza foti molok konflitu ne’e dezenvolve. Porezempluy, iha istéria ida kona-ba
maun-alin na’in rua iha Portugdl: Na’in ida hanesan prokuradodr iha sidade balu; ida
seluk hetan votu hanesan administradér Distritu. Imediatamentu iha persebidu Kl iha
futuru, maibé loloos laiha imediatamente Kl, maibé iha potensial Kl iha futuru karik
prokuradodr ne’e tenke investiga desizaun husi nia maun.

Kategoria tolu kona-ba Kl nee aplika hanesan ba Kl Finanseiru ka Naun-Finanseiru

PAJINA 63



5.5 Moédulu 5: Slide 5
EXEMPLU HUSI TIPU KONFLITU INTERESE

Ezemplu husi tipu konflitu interese

Ofisial publiku ida iha kompania privadu no f6 servisu ba
nia kompania.

Ofisial publiku ida fo servisu ba nia familia ka komparia
kolega nian.

Ofisial publiku ida iha empregu privadu ho fornesidor ida.

Ofisial publiku ida nia relasaun ho fornesidér tama ho
amizade.

(Klik) hodi hamosu parte slide ida-idak, hafoin esplika nota sira iha kraik.
PONTU DISKUSAUN:
(Klik) Lee slide

(Klik) Ezemplu rua dahuluk konflitu interese nian envolve korrupsaun ho intensaun iha
inisiu nian.

(Klik) Ezemplu ikus la intensionalmente korruptu iha inisiu, ida ne’e sé kona-ba amizade
ne’ebé dezenvolve no rezultadu tempu liu iha hahalok korruptu.

Foé-hanoin katak ne’e nu’udar interese fornesiddr nian atu sai belun ho funsionariu
publiku ne’ebé ‘iha instituisaun estadu ida nia ‘laran’, no ne’ebé bele pasa kontratu ka
informasaun ne’ebé iha valdr komérsiu.

Fornesidor sira adopta estratéjia deliberada atu sai belun ho funsionariu publiku ba
razaun ida ne’e, maske dala barak, funsionariu publiku sira hanoin sira mak amigu
ne’ebé jenuinu (“teman licik”).

Esplika ba partisipante sira kona-ba diferensa entre ema ida ne’ebé hanesan kolega

tanba sira jenuinu hanesan ema ida, no kontrator ida ne’ebé so pretende sai amigu ho
ofisial publiku iha esperansa hodi hetan tratamentu espesial husi ema ne’e.

Modulu 5: Slide 6 5.6
EZERSISIU 5.1 NO 5.2

(+ ESTRA MINUTU 20 HODI LEE ESTUDU KAZU KARIK NESESARIU)

Ezersisiu 5.1:
Interese publiku no interese privadu husi Ambere,
Mauleki, Bisoko, Maukinta no Maubere mak saida?

Ezersisiu 5.2:
- Sé mak iha konflitu interese?
- Konflitu interese ne’e finanseiru ka naun-finanseiru?

(Klik) hodi halo mosu parte slide ida-idak, hafoin esplika nota sira iha kraik.
PONTU DISKUSAUN:

Testu 5.1: haree loloos katak ema hotu iha kopia Estudu Kazu: Edifisiu foun KAK nian
husi Aneksu 1.

Karik partisipante sira seidauk hatene Estudu Kazu ne’e, entaun fo tan minutu 20 ba
sira hodi lee!

Ezersisiu 5.1 - FO minutu 20

lha par: Par ida-idak tenke diskute karakteristiku lima iha senariu ne’e (Ambere, Mauleki,
Bisoko, Maukinta no Maubere) no deskreve:

Karakter ida-idak nia interese privadu (karik sira iha ida), no
Karakter ida-idak nia knaar publiku (karik sira iha ida).
(Klik) Ezersisiu 5.2:

- Sé mak iha konflitu interese?
- Konflitu interese ne’e finanseiru ka naun-finanseiru?

5.7 Maddulu 5: Slide 7
EXEMPLU HUSI EZERSISIU 5.1 - KOMENTARIU KONFLITU INTERESE

Ezersisiu 5.1: Resposta

“ Interese Privadu? Interese Publiku?

Ambere Halo osan Laiha ida

Mauleki Ajuda kolega? Sai imparsial no onestidade

Bisoko Ajuda familia? Tau informasaun segredu

Osan?

Maukinta La relasiona ho Bisoko Halo nia servisu no alerta ba
korrupsaun?

Maubere Laiha relasaun ho Bisoko? Halo nia servisu no alerta ba
korrupsaun?

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Husu ba grupu tomak saida mak interese publiku no privadu husi
karakter ida-idak molok hatudu resposta sira, Hafoin klik hodi hatudu resposta:

(Klik) Ambere (Ema baibain; la’os-ofisial publiku): Ambere nia interese privadu mak
atu hetan informasaun kona-ba nia kompetiddr sira. Nia laiha knaar publiku - maske iha
juridiksaun balu dehan bainhira kontratdr ida hetan konkursu ida liuhusi faze dahuluk
nia bele iha knaar publiku atu kontinua padraun integridade balu. Kazu ne’e akontese
iha Timor-Leste ka lae?.

(Klik) Mauleki (funsionariu sivil): Karik razaun Mauleki tau software KonManage iha
dezefa atu tulun Ambere, Hafoin nia interese privadu mak tulun kolega ida. Nia knaar
publiku mak dezena edifisiu ne’ebé di’ak liu ba KAK.

(Klik) Bisoko (funsionariu sivil): nia interese privadu mak tulun nia familia (Tiu
Ambere) no bele hetan osan mds. Nia knaar publiku mak respeita konfidensialidade
iha dokumentu sira tender nian.

(Klik) Maukinta (funsionariu sivil): tanba Maukinta laiha kofiesimentu ba saida mak
akontese daudauk, ita bele hatete katak nia laiha interese privadu relasiona ba Bisoko,
hanesan ajuda nia. Nia knaar publiku mak hala’o nia servisu ho loloos no sai alerta ba
korrupsaun.

(Klik) Maubere (funsionariu sivil): Nia knaar publiku mak hala’o nia servisu ho loloos
no sai alerta ba korrupsaun. Karik nia ajuda Bisoko tanba nia matan-monu ba nia no
hakarak ajuda nia ba razaun ne’e, ne’e bele sai nia interese privadu (matan-monu ba
Bisoko) (klik).

Modulu 5: Slide 8 58

EZERSISIU 5.2: KOMENTARIU

Ezersisiu 5.2: Sé mak iha konflitu interese?

Sé mak iha konflitu interese? Tipu kona-ba konflitu?

Sin Lae Dalaruma Finanseiru Naun-Finanseiru

----_

moke:| | | | [

Maubere:

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Agora ita hakat ba halo ezersisiu - fahe testu Estudu Kazu 1:
‘Edifisiu foun KAK nian’ (Aneksu 1)

Agora hahu rona ofisidl nia definisaun kona-ba konflitu interese, iha ita-nia grupu
diskute sé mak iha konflitu interese no tipu konflitu interese nian.

Husu ita-nia an kona-ba pergunta rua ne’e hodi identifika karik iha konflitu interese no
tipu konflitu interese (finanseiru ka naun-finanseiru):

1. Saida mak nia interese privadu?
2. Saida mak nia knaar publiku?
Lee testu - fo minutu 5

Diskusaun iha grupu - fo minutu 10

59 Mdédulu 5: Slide 9

EZERSISIU 5.2 - RESPOSTA

Ezersisiu 5.2: Resposta

Sé mak iha konflitu interese? Tipu kona-ba konflitu?

Sin Lae Dalaruma Finanseiru Naun-Finanseiru

----_

Bisoko: ---_

Maubere:

(Klik) hodi halo mosu parte slide ida-idak, hafoin esplika nota sira iha kraik.
PONTU DISKUSAUN:

(Klik) Ambere (Sidadaun privadu): laiha Kl tanba nia laiha knaar publiku, anaunser se
nia hetan knaar publiku tanba hetan liuhusi faze dahuluk tender nian - ne’e tanbasa
‘dalaruma’ vistu (v ). Karik Ambere iha Kl, ne’e hanesan finanseiru (halo osan).

(Klik) Mauleki (funsionariu sivil): laiha konflitu interese anaunser se nia konsidera
Ambere hanesan nia kolega ida. Tanba ita la hatene karik Mauleki konsidera Ambere
hanesan nia kolega, ne’e tanbasa ‘dalaruma’ vistu (v ). Karik Mauleki iha Kl, Hafoin ne’e
hanesan naun-finanseiru (ajuda kolega ida).

(Klik) Bisoko (funsionariu sivil): iha Kl relasiona ba nia Tiun Ambere. Nia Kl iha rua;
finanseiru (hakarak osan) no naun-finanseiru (ajuda familia).

(Klik) Maukinta (funsionariu sivil): laiha Kl tanba nia la hatene saida mak akontese hela.
(Klik) Maubere (funsionariu sivil): laiha Kl tanba nia la koflese Ambere. Maibé, karik nia

ajuda Bisoko tanba nia matan-monu ba Bisoko no hakarak ajuda Bisoko ba razaun ne’e,
entaun nia se iha Kl no iha naun-finanseiru.

Modulu 5: Slide 10
KONFLITU INTERESE - JERE RISKU SIRA

Konflitu Interese — jere risku sira

1. Deklarasaun rikusoin

Peskiza ba kompania na'in

F6 korajen ba kultura kesar kazu korrupsaun nian
Kontrolu random regular ba kompariia sira nia servisu
Limita empregadu daruak

Edukasaun ajuda funsionariu komprende Kl

N @ A B e

Funsionariu ben-preparadu hodi lida di'ak ho fornesidor
tatiku ‘amizade’

(Klik) hodi halo mosu parte slide ida-idak, hafoin esplika nota sira iha kraik.
PONTU DISKUSAUN: Oinsa ita jere risku sira liga ho konflitu interese?

(Klik) 1. Deklarasaun rikusoin: Halo politiku no ezekutivu senidr sira deklara sira-nia
rikusoin hodi aprova transparénsia kona-ba sira-nia interese privadu.

(Klik) 2. Peskiza: Liuliu ba kompafia na’in, bele tulun hodi identifika interese privadu.
Karik instituisaun estadu hatete katak sei presiza ba KiI, ne’e bele mds tulun hodi deteta
korrupsaun ne’ebé iha potensial atu mosu.

(Klik) 3. F6 korajen kesar: Kria fatin-servisu ne’ebé funsionariu bele kesar Kl hanesan
dezafiu tempu naruk envolve asaun oioin barak, maibé ne’e mak dalan di’ak hodi tulun
atu jere KI.

(Klik) 4. Kontrolu random regular ba aranju kontratu bele tulun deteta kontratu ne’ebé
la autoriza no dalaruma loke Kl (e.z. ofisidl publiku hatete sae tiha ba kompania hodi
envolve subkontratdr balu hodi halo servisu.).

(Klik) 5. Limita empregadu daruak: karik empregadu ida hanesan iha pozisaun publiku
atu sosa sasan ka servisu ne’ebé sira fornese iha kapasidade privadu, ne’e kria kedas KiI.
Limita empregadu daruak bele hamenus risku ne’e.

(Klik) 6. Edukasaun tulun funsionariu sira komprende Kl: |ha konfuzaun boot kona-
ba Kl, ne’ebé kontribui ba Kl sai la deklara no jere fraku. Eduka funsionariu hamenus
konfuzaun.

(Klik) 7. Funsiondriu ben-preparadu: ofisial publiku menus vulneravel hodi influénsia
husi kontrator sira bainhira sira hatene kontratoér sira la’ds sira-nia kolega jenuinu (‘teman
licik”), maibé simples uza estratéjia no reklama husi amigavel hodi hetan informasaun
ka vantajen seluk.

5.10

5.1

Modulu 5: Slide 11
EZERSIiSIU 5.2 - KONFLITU INTERESE - JESTAUN BA PESOAL

Konflitu Interese sira - Jestaun ba pesoal

1. Rejistu: Hatete ema ruma no halo karta rejistu ida
2. Limita: Uza ema ruma tan hodi halo knaar sensitivu balu

3. Rekruta: Rekruta ema balu hodi superviziona ema ne’ebé iha
konflitu interese

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Ha'u diskute tiha ona oinsa ita jere risku liuhusi konflitu interese,
maibé oinsa karik ema ruma loloos iha KI? Saida mak jerente sira bele halo?

Iha opsaun neen hodi jere individudl ida ho Kl. Ida ne’e bele lori tempu atu rezolve
opsaun ne’ebé di'ak liu.

(Klik) 1. Rejistu: Ne’e signifika, dehan ema ruma - baibain jerente ida - ne’ebé iha Kl.
Ida ne’e importante katak kria tiha rejistu eskrita ida. Dalaruma instituisaun publiku iha
formulariu ofisidl ne’ebé Kl presiza atu rejistu no deklara, maibé funsionariu publiku bele
mos fasil liu rejista Kl liuhusi haruka email ba sira-nia jerente - ne’e automatikamente
kria rejistu eskrita ida, no problema atu jere ne’e pertense ba sira-nia jerente.

Fé-hanoin katak karik Kl la rejista, maibé ikus mai ema ruma deskobre kona-ba ida
ne’e, ne’e imediatamente kria deskonfia katak ema ne’e koko hela atu subar sira-nia
relasaun pesoal.

(Klik) 2. Limita: Ne’e envolve ema ruma atu tulun halo servisu ruma: e.z., Ha’'u hatene
ema ida ne’ebé tama iha painél atu halo entrevista ba kandidatu na’in lima. Ida husi
membru painél sira ne’e ba eskola hamutuk ho kandidatu ida. Membru painél ne’e tenke
deklara Kl no prezidente painél deside atu entrevista kandidatu na’in 4 husi na’in 5,
maibé labele ho kandidatu ne’ebé nia kofiese.

(Klik) 3. Rekruta: Karik ne’e l1a’ds pratika atu restrita ema ruma nia envolvimentu, liuliu
karik ema ne’e iha koflesimentu tékniku espesifiku ka abilidade ne’ebé presiza atu halo
desizaun, nune’e ema ida seluk bele sai rekrutadu hodi haree integridade halo desizaun
husi ema ho konflitu - atu tau-matan ba sira.

Modulu 5: Slide 12
KONFLITU INTERESE - JESTAUN BA PESOAL

Konflitu Interese sira - Jestaun ba pesoal

1. Rejistu: Hatete ema ruma no halo karta rejistu ida
2. Limita: Uza ema ruma tan hodi halo knaar sensitivu balu

3. Rekruta: Rekruta ema balu hodi superviziona ema ne’ebé iha
konflitu interese

4. Hasees: Kompletamente hasai funsionariu publiku husi asuntu
ne'e

5. Husik tiha: Funsionariu publiku husik tiha nia interese privadu

6. Rezigna: Funsionariu rezigna husi nia papél publiku ka knaar

(Klik) hodi halo mosu parte slide ida-idak, hafoin esplika nota sira iha kraik.
PONTU DISKUSAUN:

(Klik) 4. Hasees: Ne’e kompletamente hasees funsionariu publiku husi asuntu ne’e,
hanesan restrisaun informasaun saida mak sira bele asesu no restrisaun ba desizaun
saida mak sira bele halo. E.z, Imajina katak ofisidl KAK nian ida kaben ho ema ida ne’ebé
servisu iha Ministériu Konstrusaun uma nian. Nia labele involve iha kualkér asuntu
konstrusaun uma nian tanba risku ne’ebé nia atu pasa informasaun ne’e ba nia katuas-
oan. Ne’e signifika katak nia labele asesu ba relatdriu kona-ba korrupsaun konstrusaun
uma nian.

(Klik) 5. Husik tiha: Ne’e signifika husik ka fo tiha interese privadu, hanesan fa’an
hamutuk (saham) ba kompafia ka rezigna husi klubu ka asosiasaun ida-ne’e. e.z., karik
politiku ida na’in ba kompanfia aviaun no nia kaer kargu Ministru Aviasaun no Transporte,
ida ne’e sei kria Kl, dalan ida atu jere Kl ba politiku na’in mak tenke fa’an tiha kompania
ka nia sosiu (saham) kompahia nian.

(Klik) 6. Rezigna: Ne’e akontese bainhira laiha dalan di’ak hodi jere Kl, no interese
privadu fé valdr liu ba funsionariu publiku duke nia servisu ho governu. Funsionariu
publiku ne’e hili hodi rezigna no mantein interese privadu, tanba sira laiha kapasidade
hodi halo sira-nia knaar publiku.

Fahe Testu 5.2 - Opsaun neen kona-ba jere konflitu Interese.

513 Modulu 5: Slide 13
EZERSISIU 5.3

Ezersisiu 5.3:

Oinsa Bisoko nia konflitu interese bele jere ka lae?

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Buat ne’ebé importante liu kona-ba Kl mak ema ne’ebé iha Ki
labele jere. Ne’e tanba karik ema ho konlitu interese mak jere tiha, ema nia hanoin ba
korrupsaun bele aumenta boot liutan.

Ezersisiu 5.3: Pergunta nakloke: Oinsa Bisoko nia Kl bele jere tiha? - Fo minutu 15
* Rejistu - Sin
e Limita - Sin

¢ Rekruta - Bisoko la envolve iha area tender edifisiu KAK nian, entaun ne’e la
relevante.

¢ Hasees - Karik Bisoko iha area ne’ebé envolve ho tender edifisiu KAK nian, tenke
hasees tiha nia.

e Husik tiha - Lae, tanba nia labele husik nia Tiun.
* Rezigna - Bele, maibé la presiza halo ida-ne’e.

Pergunta ba grupu: Ema ruma hakarak atu fahe Kl ne’ebé sira potensialmente iha?
Oinsa bele jere tiha Kl - mai ita ko’alia kona-ba ida-ne’e!

Modulu 5: Slide 14
OINSA HATO’O KEIXA KONA-BA KORRUPSAUN

Kualkér ema ida bele keixa korrupsaun.

Qinsa ha’u halo bele keixa korrupsaun ba KAK?
« Tel.: 331 1447
» Email: keixa@cac.tl

» Karta: Comissao Anti-Corrupgao,
Rua Sérgio Vieira de Melo No.7, Farol-Dili.

» Lori rasik ba eskritoriu KAK nian

KAK buka esforsu atu rai metin ita-nia segredu.

Karik ha’u halo keixa, ha’u sei hetan protesaun ka lae?

PONTU DISKUSAUN: Atu remata ha’'u mds hakarak ko’alia kona-ba keixa korrupsaun.
Kualkér ema ida, inklui membru publiku bele halo keixa korrupsaun. Ita bele hato’o
keixa korrupsaun ba KAK tuir dalan sira iha kraik:

» Telefone 3311447

e Haruka email ba: keixa@cac.tl

* Haruka karta ida lba: Comissao Anti-Corrupc¢édo, Rua Sérgio Vieira de Melo No.7, Farol-Dili.
* Hakat mai rasik iha eskritdoriu KAK nian iha Rua Sérgio Vieira de Melo No.7, Farol-Dili.

Ilta mos bele halo keixa korrupsaun ba PNTL, ka ba Gabinete Prokudor-Jeral.

Karik ita hato’o keixa ba KAK, Investigaddr KAK nian sei hakerek ita-nia informasaun no
husu pergunta hodi konfirma tanbasa ita hanoin ida-ne’e iha korrupsaun. Investigador
presiza atu hasoru ita iha tempu barak.

Tuir lei, KAK sei la hatama ema ida ba prizaun. Envesde, tenke foti evidénsia kona-ba
alegasaun husi fonte diferente. Atu hetan evidénsia di’ak sei han tempu - dalaruma
tinan ida resin.

Kuandu iha ona evidénsia di’ak ne’ebé natoon entaun KAK sei intrega ba Gabinete
Prokuradoria-Jeral Republica nian. PGR, la’ds KAK, mak halo desizaun kona-ba prosesa
kazu iha tribunal. Prosesu akuzasaun bele mds han tempu naruk.

KAK buka esforsu tomak atu rai metin ita-nia-nia segredu. Ita la presiza fé-hatene ema
ruma katak ita halo keixa ona. Ita bele rai segredu.

Karik ha’u halo keixa, ha’u sei hetan protesaun ka lae? Tuir lei, karik ema ruma foti
asaun hasoru ita tanba ita hato’o keixa ona ba KAK, ema ne’e sei hetan sansaun. Fo6-
hatene KAK karik ida-ne’e akontese ba ita.

515 Modulu 5: Slide 15
TESTE FINAL-SESAUN

Teste final-sesaun nian ba modulu ne'e

(Klik) hodi halo slide mosu.

Agora ita-boot sira bele halo Teste ba modulu ne’e hodi koko sira-nia komprensaun no
buat ne’‘ebé sira aprende iha konteudu ne’e to’o iha-ne’ebé ona.

[ta-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, ne’ebé sei sai util ba modulu seluk.

Testu 5.1
KONFLITU INTERESE IHA LEI TIMOR-LESTE

Artigu 32 nia Dekretu-Lei n.10/2005: Rejime Juridiku Aprovizionamentu

1.

Os funcionarios publicos e agentes da Administracdo devem observar,
relativamente a sua participacdo nas operacdes de aprovisionamento, as regras
sobre conflito de interesses estabelecidas no Estatuto da Funcao Publica.

. Os Servicos Publicos, na sua intervencao nos procedimentos de aprovisionamento,

ndo podem ser representados ou de qualguer modo assessorados pelas seguintes
pessoas:

a) Parentes até ao segundo grau de consanguinidade, conjuges ou gue mantenham
relacbes comerciais com um dos concorrentes;

b) Que durante os ultimos trés anos, contados a partir da abertura do concurso,
tenham sido sécios de um dos concorrentes.

. O Servico Publico ndo pode adjudicar o contrato a familiares até ao segundo

grau de copsanguinidade ou associados de consultores que tenham intervindo a
qualguer TITULO no procedimento.

Artigu 10 Lei No.8/2004: Estatuto da Fung¢ao Publica

1.

O funciondrio publico estd proibido de ter interesse directo em qualquer
organizacao que esteja sob o controle ou tenha ligacdes comerciais com o servico
publico.

. O funcionario publico devera abster-se, igualmente, de ter qualquer interesse

directo em organizacao publica ou privada passivel de criar conflito entre os seus
interesses privados e os deveres inerentes a sua posicdo oficial.

. O funcionario publico e o candidato a posi¢cdes na funcdo publica sdo obrigados

a declarar a situacdo profissional do cénjuge.

Em caso de suspeita de corrupgao, fraude, peculato ou, em geral, desvio de
patrimodnio ou dinheiros publicos, o funcionario publico € obrigado a disponsibilizar
O acesso aos seus bens patrimoniais perante as autoridades administrativas e
judiciais competentes, agindo nos termos da lei e no ambito dos seus poderes de
inspeccao e fiscalizacao.

1.5

1.5.2

Testu 5.2
OPSAUN NEEN KONA-BA JERE KONFLITU INTERESE

1. Rejistu: Ida-ne’e signifika fo-hatene ema ruma - baibain husi jerente ida - ne’ebé iha
konflitu interese. Ne’e importante katak kria rejistu eskrita ida. Dalaruma instituisaun
publiku sira iha formulariu ofisial ne’ebé konflitu interese presiza atu rejistu no deklara,
maibé funsionariu publiku sira mos bele rejistu konflitu interese liuhusi haruka email ida
ba sira-nia jerente. Email ne’e hanesan kria rejistu eskrita ida, no problema kona-ba jere
ne’e husi sira-nia jerente.

Lembra katak karik konflitu interese la rejistu, maibé ikus mai ema ruma kaer toman
kona-ba ne’e, entaun ida-ne’e kria kedas deskonfia katak ema ne’e koko atu subar nia
relasaun pesoal.

2. Limita: Ne’e envolve limitasaun husi funsionariu publiku sira, hanesan atu hetan ema
ruma tan hodi ajuda halo knaar ne’ebé relevante ho konflitu interese. Porezemplu: Ita
bele imajina ‘Maukele’ hanesan painél entrevistaddr no entrevista kandidatu na’in lima,
no entre kandidatu na’in ida, nia kolega iha universidade ne’ebé sira estudu hamutuk.
Maukele tenke deklara konflitu interese. Maibé , painél sira deside katak Maukele bele
kontinua halo entrevista ba kandidatu na’in haat seluk husi na’in lima ne’e, maibé la’ds
nia kolega ida iha universidade ne’e - ema seluk mak sei entrevista Maukele nia kolega
no Maukele labele hola parte iha-ne’eba.

3. Rekruta: Karik ne’e la pratika bainhira limita ema ruma nia envolvimentu, liuliu se
ema ne’e iha kofiesimentu tékniku espesifiku ka iha abilidade ne’ebé presiza atu foti
desizaun, entaun bele rekruta ema seluk hodi superviziona ba foti desizaun no konduta
ema ho konflitu interese. Ema ne’e bele tau-matan ba ema dahuluk.

4. Hasees: Ne’e envolve kompletamente hasees funsionariu publiku husi asuntu ne’e,
hanesan restrisaun informasaun saida mak sira bele asesu no restrisaun ba desizaun
saida mak sira bele halo. Porezemplu: Imajina katak ofisidl KAK nian ida kaben ho ema
ida ne’ebé servisu iha Ministériu Obras Publicas uma nian. Nia labele involve iha kualkér
asuntu konstrusaun uma nian tanba risku ne’ebé nia atu pasa informasaun ne’e ba
nia katuas-oan. Ne’e signifika katak nia labele asesu ba relatériu kona-ba korrupsaun
konstrusaun uma nian.

5. Husik tiha: Ne’e signifika katak husik tiha ka fo tiha interese privadu, hanesan halo
kompanfia hamutuk ka rezigna husi klubu ka asosiasaun ne’e. Porezemplu: Se politika ida
hanesan na’in ba kompahia lifa area (airline) no halo parte hanesan Ministru Transporte,
ida-ne’e bele kria konflitu interese. Dalan ida atu jere konflitu mak politiku tenke fa’an
tiha kompahia ka hasees an nia parte husi kompania ne’e.

6. Rezigna: Ne’e akontese bainhira laiha maneira di’ak hodi jere konflitu interese, ka
ofisial publika nia interese privadu valiozu liu duke servisu ida iha governu ne’e. Entaun
funsionariu publiku hili atu rezigna no kontinua de’it nia interese privadu, tanba sira
laiha kapasidade hodi halo sira-nia servisu publiku lahd persepsaun ida kona-ba konflitu
interese ka tanba sira prefere liu atu atinji sira-nia interese privadu.

Jere konflitu interese la’os hapara ho rejistu de’it!

Jerente ida presiza halo desizaun kona-ba funsionariu publika nia envolvimentu iha
asuntu ne’e

Teste: Modulu 5 M5
KONFLITU INTERESE

1. Hakerek definisaun ida kona-ba konflitu interese.

2. Sé mak iha estudu kazu ne’e iha konflitu interese? Prenxe tabela iha kraik ne’e
(husik mamuk se ita la hatene nia resposta)

SE MAK IHA KONFLITU INTERESE? TIPU KONA-BA KONFLITU INTERESE?

EMA SiN LAE DALARUMA FINANSEIRU NAUN-FINANSEIRU

Ambere

Mauleki

Bisoko

Maukinta

Maubere

3. Favor bele temi dalan neen ne’ebé bele jere konflitu interese?

PAJINA 77



TM.5 Teste ho resposta: Modulu 5
KONFLITU INTERESE

Valor total husi pontu 16 mak iha (2+8+6)

1. Hakerek definisaun ida kona-ba konflitu interese.
Interese privadu ne’ebé iha konflitu ho interese publiku.

lha pontu rua: 1. Tenke temi katak Kl envolve. 2. Interese privadu no interese publiku.

2. Sé mak iha estudu kazu ne’e iha konflitu interese? Prenxe tabela iha kraik ne’e
(husik mamuk se ita la hatene nia resposta)

SE MAK IHA KONFLITU INTERESE? TIPU KONA-BA KONFLITU INTERESE?
EMA SiN LAE DALARUMA FINANSEIRU NAUN-FINANSEIRU
Ambere ? ?
Mauleki ? ?
Bisoko v v v
Maukinta v
Maubere v

lha pontu hitu. lha pontu ida ba resposta loos ida-idak (resposta loos iha ualu)

3. Favor bele temi dalan neen ne’ebé bele jere konflitu interese?

1. Rejistu

2. Limita

3. Rekruta

4. Hasees

5. Husik tiha

6. Rezigna

Pontu ida kada resposta loos (fora husi 6)

Mdodulu 6 0.
JESTAUN RISKU

. Oportunidade
Disuazaun
Motivasaun

Kontrolu

I

Konflitu Interese
. Jestaun Risku ]

7. Envolvimentu Sidadaun

ey
(op}

8. Monitorizasaun & Avaliasaun

Modulu ne’e foka ba hasa’e abilidade hodi komprende no uza dalan jestaun risku ida.
Tempu estimasaun total presiza:
Rezultadu aprendizajen
Rezultadu husi workshop ne’e partisipante sira sei bele:
1. Komprende Konseitu kona-ba jestaun risku.

2. Hetan abilidade hodi halo avaliasaun risku ba problema korrupsaun.

Ezbosa
Saida Material sira Aproximasaun Tempu
Definisaun kona-ba jestaun risku Slide 1-4 Minutu 30
Identifika risku sira Slide 5 Minutu 30
Testu 6.1
Avalia risku sira: Probabilidade + Impaktu Slide 6-8 Minutu 15
Prioritizasaun ba risku sira Slide 9-11 Minutu 30
» Ezersisiu 6.1 Slide 12-13 Minutu 30
Testu 6.2
* Ezersisiu 6.2 Slide 14 Minutu 30
* Ezersisiu 6.3 Slide 15 Minutu 15
Aplika kontrolu sira Slides 16 Minutu 15
Risku no oportunidade Slide 17 Minutu 15
Oinsa halo keixa kona-ba korrupsaun Slide 18 Minutu 15
Teste Slide 19 Minutu 15
Teste

6.1 Modulu 6: Slide 1

SAIDA MAK JESTAUN RISKU?

Saida mak jestaun risku?

Jestaun risku hanesan dalan ida kona-ba kompriensaun
sistematiku (1) saida mak bele kauza problema, no (2)
Problema sei boot oinsa.

Jestaun risku involve:

* Identifikasaun kona-ba risku sira
= Avaliasaun kona-ba risku sira (Probabilidade + Impaktu)

* Priorizasaun kona-ba risku sira ba asaun

(Klik) hodi halo mosu parte slide ida-idak, hafoin esplika nota sira iha kraik.
PONTU DISKUSAUN: Molok hatudu slide, hahu uza ezemplu atu servisu iha udan laran:

Pergunta: Imajina hanesan tempu udan no ita atu ba servisu. Ilta atu halo oinsa para
to’o iha servisu ho roupa ne’ebé labele bokon hotu? Pergunta saida mak ita husu?

1. Ita deside molok sai husi uma, sindl oinsa atu ita hatene katak udan mai bainhira
ita iha dalan ba servisu, haree ba iha kalohan? Husu ema ruma tan iha ita-nia uma
karik udan mai ka lae?

2. Ita deside udan boot oinsd mak atu mai? Agora hahud tempu udan ka lae, ka iha
tempu klaran bainhira udan kuaze sempre boot?

3. Karik udan ona, ita deside atu hein oituan to’o udan para tiha mak ba servisu ka?

4. Karik hanesan atu udan boot maibé udan seidauk mai, ita ba kedas servisu para
ita labele bokon molok udan mai ka lae?

5. Ita deside karik hatais buat ruma hodi takan udan, hanesan kapa udan nian? Ka
buat ruma kmaan ne’ebé la halo problema karik bokon? Taka plastik hotu?

Iha kategoriarua ba pergunta hirak iha leten: kona-ba probabilidade husi udan (Pergunta
1, no impaktu husi udan (pergunta 2-5). Ne’e mak jestaun risku.

Jestaun risku kona-ba deliberadu no kuidadu hodi koko atu komprende probabilidade
ne’ebé buat ruma sei akontese, no impaktu karik akontese, iha kazu ne’e impaktu mak
bokon.

Objetivu husi jestaun risku hanesan mds atu resolve prioridade sira. Dalan jestaun risku
tulun ita hodi avalia risku sira korrupsaun nian ne’ebé importante liu atu foti, bazeia ba
sira-nia provavel oinsa no impaktu potensial.

(Klik) hodi hatu slide - lee slide.

Moédulu 6: Slide 2
MODELU KEIJU SUISU NIAN

Modelu keiju suisu nian

(Klik) hodi halo mosu parte slide ida-idak, hafoin esplika nota sira iha kraik.

PONTU DISKUSAUN: Ha'u sei hatudu imajen hanesan maneira ida atu identifika no
hanoin kona-ba sistema sira ne’ebé iha risku sira ba korrupsaun.

Pergunta: |lha ema ruma hatene kona-ba saida mak espesidl ba keiju Suisu - hanesan
saida?

Resposta: Iha ko’ak (klik).
Iha buat ida bolu ‘modelu keiju Suisu’ hodi ilustra jestaun risku. Uza patia keiju Suisu
nian (patia ho ko’ak balu iha ne’ebd) hodi reprezenta sistema sira ne’ebé hanoin ona atu
regula no enkomenda hanesan buat ruma ne’ebé akontese.

¢ Ko’ak ida-idak iha keiju ne’e reprezenta risku ida.

* Modelu ne’e baibain iha aviasaun, enjefiaria, saude, no ba prevensaun korrupsaun.

Bainhira ko’ak iha keiju tomak iha lifa ida, ita-nia aviaun sei xoke, ka edifisiu monu, ka
Pasiente ida mate ... ka ita hetan korrupsaun. (klik).

Iha kontestu korrupsaun prevensaun nian, keiju nia patia ida-idak hanesan sistema ida.
Pergunta: Sistema saida mak importante iha prevene korrupsaun?

Resposta: Ezemplu sira inklui sistema jestaun, kultura organizasional, sistema asesu
seguransa ba ema, sistema jestaun informasaun, sistema aprovizionamentu, nst.

6.2

6.3 Modulu 6: Slide 3
EZEMPLU - FAILANSU IHA SISTEMA MEDIKU

Tansa mak pasiente ida iha operasaun ne’ebé la

nesesariu

(Klik) hodi halo slide mosu.

PONTU DISKUSAUN: Ita agora sei haree ba ezemplu kona-ba oinsa ita bele uza Mddelu
Keiju Suisu hodi komprende failansu sistema diferente iha ospital ida ne’ebé rezulta ba
operasaun ba pasiente ne’ebé la’ds nesesariu:

Iha kazu PowerPoint slide, sistema haat ne’ebé fallansu mak:

1. Sistema dahuluk atu falla mak sistema komunikasaun-falta komunikasaun kona-ba
tansa pasiente iha ospital.

2. Sistema daruak atu falla mak sistema hodi deside bainhira ema ruma tenki iha
operasaun ida- politika no prosedimentu ba ida ne’e la tuir ho loos.

3. Sistema datoluk atu falla mak sistema hodi garantia ekipa traballu entre doutdr,
enfermeiru/a no espesialista sira seluk-ekipa ne’e la halo sira-nia servisu ho
adekuadu.

4. Sistema dahaat atu falla mak sistema ba verifikasaun karik pasiente presiza tebes
operasaun - operasaun la verifika ho pasiente ne’e.

Nia rezultadu mak pasiente la presiza halo operasaun.

Ita bele uza aproximasaun ida ne’e hodi komprende mds oinsa failansu ba sistema bele
permite korrupsaun atu mosu.

Ezaminasaun kada sistema - ezaminasaun kada slide kona-ba ‘keiju’ - iha kontestu
kona-ba korrupsaun bele tulun ita dezenvolve atividade prevensaun ne’ebé hodi
kuidadu foka ba problema espesifiku.

PAJINA 82



Modulu 6: Slide 4
MODELU KEIJU SUIiSU BISOKO HETAN DOKUMENTU

Tansa mak Bisoko konsege hetan dokumentu
KAK nian?

Bisoko hetan
dokumentu SUCCESSIVE LAYERS OF DEFENSES

(Klik) hodi halo kada parte husi slide ne’ebé mosu, no hafoin esplika uza nota sira iha
kraik ne’e.

PONTU DISKUSAUN: Ha’'u adapta tiha ona diagrama anteridér hodi hatudu oinsa ita
bele uza modelu Keiju Suisu hodi hatudu tansa Bisoko - husi estudu kazu iha Aneksu
1 - bele hetan iha arkivu KAK nian.

Kada pedasuk keiju nu’udar sistema ida (Klik).

(Klik) 1. Sistema dahuluk nu’udar sistema hodi verifika konflitu interese.

(Klik) 2. Sistema daruak nu’udar sistema indusaun, ne’ebé inklui formasaun kona-ba
informasaun konfidensial.

(Klik) 3. Sistema datoluk nu’udar sistema seguransa ne’ebé regula asesu ba area
diferente husi funsionariu publiku no ema seluk .

(Klik) 4. Sistema dahaat nu’udar sistema jestaun informasaun ne’ebé sei difikulta ba
informasaun konfidensial ne’ebé bele asesu husi ema ne’ebé laiha direitu.

(Klik) Bisoku hetan dokumentu.
Pontu prinsipal: Karik sistema ida falla, ne’e baibain la natoon atu permite korrupsaun.
Korrupsaun baibain bainhira iha failansu sistema multipla nian - bainhira iha ko’ak sira,

no ko’ak sira ne’e iha lina ida hanesan iha figura ne’e.

Karik slide ne’e esplika tanbasa Bisoko bele hetan arkivu KAK, oinsa bele ita anadliza
risku kada sistema hirak ne’e tan? Tanba ne’e saida mak ita hakarak atu halo.

Ezemplu, karik ema kaer kona Bisoko no nia hakarak ba prizaun, ita hakarak atu prevene
ida ne’e akontese tan iha Komisaun Nasional Aprovizionamentu.

Ita bele uza aproximasaun jestaun risku ida hodi tulun ita prevene korrupsaun iha futuru.

6.4

6.5 Modulu 6: Slide 5
EZEMPLU - INFORMASAUN HODI IDENTIFIKA RISKU IHA
SISTEMA MEDIKU

Informasaun saida mak bele uza hodi identifika
risku sira?

* Informasaun ne’'ebé iha

» Esperiénsia no abilidade funsionariu nian
« Utiliza esperiénsia husi ajénsia sira seluk
+ Esperiénsia kliente sira nian (publiku)

» Utiliza profisional sira

« Uza métodu tékniku

(Klik) hodi halo kada parte husi slide ne’ebé mosu, no hafoin esplika uza nota sira iha
kraik ne’e.

PONTU DISKUSAUN: Informasaun ne’ebé bele tulun ita identifika risku mai husi fontes
diferente barak.

Iha ne’e lista fontes diferente balun (klik).
Fahe Testu 6.1 - Fontes informasaun kona-ba risku

Husu: lha pergunta ruma kona-ba fontes hirak ne’e?

Modulu 6: Slide 6 6.6

AVALIA RISKU: PROBABILIDADE + IMPAKTU

Depois identifika risku sira, risku sira tenke
avalia tiha:

1. Identifika sistema ne’ebé bele falla, fé fatin ba
korrupsaun
2. Avalia risku:

2.1 Avalia probabilidade ne’ebé sistema sei falla.

2.2 Avalia impaktu karik sistema akontese falla.

(Klik) hodi halo kada parte husi slide ne’ebé mosu, no hafoin esplika uza nota sira iha
kraik ne’e.

PONTU DISKUSAUN: Ita ko’alia tiha ona kona-ba risku identifikasaun no fontes
informasaun hodi tulun halo ida ne’e.

(Klik) Tuirmai hodi halo envolve risku avaliasaun. Risku avaliasaun envolve pasu
diferente rua:

(Klik) 1. Avaliasaun probabilidade - hanesan de’it ita avalia probabilidade ne’ebé sei
udan bainhira ita atu ba servisu iha ezemplu dahuluk.

(Klik) 2. Avaliasaun impaktu - hanesan de’it ita avalia impaktu kona-ba ita-nia roupa
karik udan bainhira ita Ia’o hela atu ba servisu.

6.7 Moédulu 6: Slide 7
AVALIA PROBABILIDADE

Pasu 2.1: Avalia probalidade

Probabilidade = probablidade ka troka buat ruma
ne’ebé akontese hela.

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN: Idea kona-ba avaliasaun probabilidade fasil - ne’e envolve
probabilidade kona-ba buat ruma ne’ebé akontese.

Impaktu komplikadu tanba ne’e envolve sasan barak.

Pergunta aberta (nakloke): Tipu impaktu saida mak bele sai kauza husi korrupsaun iha
instituisaun estadu?

Slide tuirmai iha lista posivél kona-ba impaktu nian.

Moédulu 6: Slide 8
AVALIA IMPAKTU

Pasu 2.2: Avalia impaktu

« Lakon finanseiru

*  Reputasaun

« Interupsaun ba funsaun

* Moral funsionariu nian menus
« Lakon funsionariu ne’ebe di’ak

* Susar atu hetan funsionariu foun

(Klik) hodi halo slide mosu, no hafoin esplika uza nota sira iha kraik ne’e.

6.8

PONTU DISKUSAUN: Slide ida ne’e hatudu impaktu balu ba instituisaun estadu karik

korrupsaun mosu.

Lee slide.

6.9 Modulu 6: Slide 9
PRIORITIZASAUN KONA-BA RISKU SIRA

Pasu 4: Prioritizasaun kona-ba risku sira

Bele simu

Provavel
loos (3)

Médiu
3

Labele simu
Aas
6

Provavel

(2)

Bele simu

Baixu
2

Probabilidade

Bele simu
Médiu
4

Bele simu

(

Bele simu

A L Baixu ( Médiu
(3) 2 N
Meédiu Maioér
(2) (3)
Impaktu

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN: Ita prioritiza risku liuhusi dezenvolve matriz ne’ebé uza
probabilidade no impaktu. Area sentrdal matriz - drea koloridu- deskreve risku, no ita
uza deskrisaun ida ne’e hodi deside prioridade.

Pergunta: Risku ne’ebé mak prioridade aas liu atu rezolve?

Resposta: |da iha kor mean, hafoin ida iha kor laranja, hafoin ida iha kor kinur, hafoin kor
matak-naroman, no kor matak nakukun.

Ita la presiza uza liafuan sira, ita bele mds uza numeru. Diagrama iha slide ne’e iha
liafuan no numeru.

Diagrama iha slide ne’e iha eskala parte tolu ba probabilidade (laprovavel, provavel no
provavel loos) no impaktu (minor, médiu no maidr), maibé ita bele uza eskala parte
lima, parte eskala 10, ka parte eskala 50-karik prefere.

Ilta mos la presiza uza kor hanesan.

Importante mak matriz ne’e klaru no tulun ita. Karik la klaru no sei la tulun ita, nune’e
muda/altera ne’e bele tulun.

Médulu 6: Slide 10 6.10

EZEMPLU HUSI MATRIZ JESTAUN RISKU

Exemplu husi matris jestaun risku

Aas (5)

Médiu-Aas (4)

Porbabilidade

Baixu-Médiu (2)
Baixu (1) 1
Baixu | Baixu-Médiu Médiu-Aas
(1) ] (4) (5)

Impaktu

(Klik) hodi halo slide mosu, hafoin esplika uza nota sira iha kraik ne’e.

PONTU DISKUSAUN: |da ne’e ezemplu seluk kona-ba matriz jestaun risku. Matriz ne’e
uza de’it numeru hodi prioritiza risku, maibé iha kdr hanesan ba matriz dahuluk.

Atu uza matriz ne’e, ita multiplika niumeru tuir eixu vertikal (probabilidade) ho hirak
ne’ebé iha eixu orizontal (impaktu). Nimeru ne’ebé aas liu mak risku ne’ebé boot liu;
numeru ki'ik liu mak risku ne’ebé ki’ik liu.

Numeru no kér dehan ba ita risku boot saida de’it, no nune’e risku prioridade ba asaun.
Hanoin hetan: ita bele halo jestaun risku ba:

e Atividade uUnika,
* Problema unika,

* Kolesaun problema sira (e.z, risku kona-ba korrupsaun; risku kona-ba aviaun monu;
risku ne’ebé pasiente ida sei mate iha ospital),

e Individual ida,

¢ Unidade traballu ida (e.z, Unidade prevensaun), ka

e Organizasaun ida tomak.
Hanesan ita diskute tiha ona, jestaun risku uza ba projetu enjifeiru ne’ebé boot
(hanesan ponte, tunel ka estrada), ba dezastre naturdl, iha aviasaun, iha setdr saude.
Risku sira ne’e ezamina iha setdr hirak ne’e inklui risku finansial (impaktu: lakon osan),

risku seguransa (impaktu sira: kanek no mate), risku ambiental (impaktu: polusaun), no
risku saude (impaktu: moras).

6.11 Moddulu 6: Slide 11

PRIORITIZASAUN KONA-BA RISKU SIRA

Depoizde identifikasaun no avaliasaun, risku sira presiza
prioriza tiha

1. ldentifika sistema ne’'ebé bele falla, fo fatin ba
korrupsaun

2. Avalia risku:
2.1. Avalia probabilidade ne’ebé sistema sei falla

2.2. Avalia impaktu karik sistema akontese falla

3. Uza analiza ne’e hodi deside area prioridade ba
prevensaun

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN: Pasu datoluk iha jestaun risku mak deside iha jestaun risku hodi
deside prioridade risku saida mak atu rezolve (klik).

Médulu 6: Slide 12 6.12
EZERSISIU 6.1

Ezersisiu 6.1: Saida mak risku kona-ba f6 sai
subsubar informasaun segredu ...
Hosi...
Aas (5)
+ ADN?
] Médiu-Aas (4)
= + KAK?
- Meédiu (3)
= « PNTL?
2 | Baixu-Médiu (2) e
= e o . .ESkI'ItOTIu PM
e Baixu (1) nian?
[-9
Eeibet Baixu- e Médiu- e * ME?
) Meédiu @) Aas )
(2) (4)
Impaktu

(Klik) hodi halo slide mosu, hafoin esplika uza nota sira iha kraik ne’e.

PONTU DISKUSAUN: Ezersisiu ida ne’e envolve partisipante workshop hanesan
grupu tomak ba avaliasaun risku informasaun konfidensidl ne’ebé fo-sai (espalla) husi
instituisaun estadu Timor-Leste ne’ebé diferente. Partisipante sira tenki diskute troka
malu Ajénsia Dezenvolvimentu Nasional, Komisaun Anti-Korrupsaun, PNTL, Eskritoriu
PM nian, no Ministériu Edukasaun.

Hanesan grupu ida tomak, partisipante sira tenki diskute pergunta iha kraik:

Pergunta: Probabilidade informasaun konfidensial saida mak fé sai husi ADN?

Pergunta: Saida mak sei sai impaktu karik informasaun ne’e fo-sai?

Pergunta: Numeru pontuasaun hira (probabilidade numeru multiplu impaktu numeru)
ne’ebé kada ajénsia sei simu?

Repete pergunta tolu iha kraik ne’e ba kada ajénsia- envolve ema ruma atu hakerek
pontuasaun ba kada ajénsia.

Tau ajénsia lima iha orden kona-ba prioridade ba atividade prevensaun relasiona ba
informasaun konfidensial, bazeia ba sira-nia pontuasaun.

613 Moddulu 6: Slide 13

EZERSISIU 6.1 - RESPOSTA

Saida mak risku ba governu kona-ba f6 sai subsubar
informasaun segredu

Aas (5)

Médiu-Aas (4) ME? (8) -
?

Baixu-Médiu (2)

Probabilidade

Baixu (1)

Baixu | Baixu-Médiu Médiu Médiu-Aas Aas
(1) (2) (3) (4) (5)

Impaktu

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN: Slide ida ne’e hatudu oinsa ajénsia ida-idak bele kategorizadu.
Hanoin filafali katak ne’e hanesan dalan ida atu avalia ajénsia sira, no katak ema-ida-
idak nia opiniaun sei sai diferente.

Fatin ezatu iha tabela husi kada ajénsia ladun importante tebes. Saida mak importante
liu mak ita kompreende saida mak ita presiza atu hanoin kona-ba atu halo avaliasaun
ne’e.

Pergunta: karik iha slide ne’e loos, saida mak sai prioridade ajénsia iha ne’ebé governu
tenki konsentra karik preokupa kona-ba informasaun konfidensial ne’ebé fo-sai?

Pergunta: Ajénsia Dezenvolvimentu Nasional ne’e (tanba iha pontuasaun 12), nune’e
Eskritoriu PM nian (tanba iha pontuasaun 9), nune’e Ministériu Edukasaun no PNTL
(tanba sira rua iha pontuasaun 8), nune’e ikus liu Komisaun Anti-Korrupsaun (tanba iha
pontuasaun 5).

Mdédulu 6: Slide 14
EZERSISIU 6.2

Ezersisiu 6.2: Saida mak kona-ba ...

1. Tender ne’ebé sai korruptu?

2. Familiarizmu (nepotizmu) iha rekrutamentu?

3. Informasaun sensitivu politika ne’ebé fo sai subsubar?
4. Uza karreta estadu ne’ebé laloos?

5. Fraude iha manutensaun rotina iha edifisiu?

6. Korrupsaun iha lisensa komérsiu nian?

(Klik) hodi halo slide mosu, hafoin esplika uza nota sira iha kraik ne’e.

PONTU DISKUSAUN:

Fo6 15 minutu hodi halo ezersisiu.

e Tau partisipante sira iha par.

e Par ida-idak atu hili instituisaun iha Timor-Leste-sira bele hili buat ruma.

e Par ida-idak atu hili risku rua husi lista iha slide ne’e (risku hotu tenki taka).

e Fahe Testu 6.2 - Matriz jestaun risku ba ema ida-idak.

Instrusaun: Uza Testu 6.2, determina probabilidade impaktu husi risku ida-idak. Labele
haluha katak ita bele halo ida ne’e la presiza atu hatene instituisaun ne’e di’ak tebes.
Ezersisiu ne’e permite de’it ita atu pratika imi-nia abilidade hodi utiliza aproximasaun
jestaun risku (klik).

Komentariu jeral - f6 15 minutu

Dezefla matriz iha kuadru mutin no hakerek kada par mai ho risku ida-idak.

Ema ida-idak tenki dehan ba grupu tomak saida mak sira halo ona: Ajénsia saida, risku
no rezultadu saida.

6.14

615 Maodulu 6: Slide 15
EZERSISIU 6.3

Ezersisiu 6.3:

1. Risku saida mak bele prioridade ba asaun
prevensaun?

2. Sistema saida mak bele uza hodi kontrola risku sira?

(Klik) hodi halo slide mosu, no hafoin esplika uza nota sira iha kraik ne’e.
PONTU DISKUSAUN:
Fo6 minutu 10 hodi halo ezersisiu.

Pergunta: Uza rezultadu ezersisiu anterior (Ezersisiu 6.2), saida mak sai prioridade
risku atu rezolve, fé informasaun ne’ebé iha kuadru-mutin?

Diskusaun hanesan grupu tomak prioridade risku nian atu rezolve bazeia ba pontuasaun
ne‘ebé fo ona ba ida-idak.

Karik tempu permite: Envolve kada par atu identifika sistema kontrolu nian ne’ebé bele
rezolve risku ne’e.

Mddulu 6: Slide 16 616
PASU FINAL

Pasu final: Aplika kontrolu sira hodi jere risku sira,
liuliu risku sira-ne’ebé prioridade

Kontrola ne’ebé toos v. Kontrola ne’ebé mamar

(Klik) hodi halo slide mosu, hafoin esplika uza nota sira iha kraik ne’e.

PONTU DISKUSAUN: Ita ko’alia tiha ona kona-ba prioritizasaun risku, no ida ne’e pasu
datoluk ba aproximasaun risku jestaun.

Deside kona-ba kontrolu saida mak aplika iha pasu final jestaun risku.

Ita diskute tiha ona kontrolu iha Mdédulu 1-4.

Ita tenki iha lista kontrolu naruk ne’ebé diferente iha ita-nia ulun, inklui kontrolu toos
no mamar, ne’e bele uza hodi kontrolu oportunidade ba korrupsaun, hodi prevene

korrupsaun, no influénsia posivél motivasaun husi ema korruptu, nune’e mds atu
kontrolu risku espesifiku hanesan konflitu interese.

6.17 Modulu 6: Slide 17
RISKU NO OPORTUNIDADE

Jestaun risku hanesan dalan ida mos hodi ajuda
identifika oportunidade ba mudansa:

1. Fornese atendementu publiku ne’ebé diak

2. Hamenus kustu

3. Halo sistema sai simplis

4. Troka infraestrutura tuan ne'ebe la lao / funsiona

5. Adopta tenolojia ne’'ebe foun / modernu

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN: Risku la’ds de’it negativu - sira kria oportunidade atu halo sasan
sira sae di’ak liu. Ezemplu, iha negosiante feto no mane foti risku hotu ho investimentu.
Dalaruma Investimentu hirak ne’e falla, maibé dalaruma investimentu hirak ne’e susesu
no sira halo osan barak.

Aproximasaun jestaun risku bele mods tulun organizasaun ida hodi identifika
oportunidade hodi halo buat ruma foun ne’ebé di’ak.

Ezemplu, identifikasaun ba korrupsaun iha funsiondriu publiku bele tulun organizasaun
kompreende saida mak sira-nia problema, maibé ne’e bele mds identifika oportunidade atu:

(Klik) 1. Fornese Atendementu publiku ne’ebé diak.
(Klik) 2. Hamenus kustu.
(Klik) 3. Halo sistema ida, mak hanesan sistema aprovizionamentu ida, simples liu.
(Klik) 4. |dentifika infraestrutura tuan ne’ebé la la’o no tenki abandona.
(Klik) 5. Adopta teknolojia foun.
Enjerdl, aproximasaun jestaun risku ida bele tulun organizasaun ida sai efisiente liu
no efeitivu karik ita hanoin kona-ba haree oportunidade ba melloramentu nune’e mods

problema sira ne’ebé tenki kontrola.

Pergunta ruma kona-ba ida ne’e?

Modulu 6: Slide 18
OINSA HATO’O KEIXA KONA-BA KORRUPSAUN

Kualkér ema ida bele halo keixa korrupsaun.

Qinsa ha’u bele hato’o keixa korrupsaun ba KAK?
« Tel.: 331 1447

» Email: keixa@cac.tl

» Karta: Comissao Anti-Corrupgao,
Rua Sérgio Vieira de Melo No.7, Farol-Dili.

» Lori rasik ba eskritoriu KAK nian

KAK buka esforsu atu rai metin ita-nia segredu.

Karik ha’uhalo keixa, ha’u sei hetan protesaun ka lae?

PONTU DISKUSAUN: Atu remata ha’'u mds hakarak ko’alia kona-ba keixa korrupsaun.
Kualkér ema ida, inklui membru publiku bele halo keixa korrupsaun. Ita bele hato’o
keixa korrupsaun ba KAK tuir dalan sira iha kraik:

» Telefone 3311447

e Haruka email ba keixa@cac.tl

* Haruka karta ida lba: Comissao Anti-Corrupc¢édo, Rua Sérgio Vieira de Melo No.7, Farol-Dili.
* Hakat mai rasik iha eskritdoriu KAK nian iha Rua Sérgio Vieira de Melo No.7, Farol-Dili.

Ilta mos bele halo keixa korrupsaun ba PNTL, ka ba Gabinete Prokudor-Jeral.

Karik ita hato’o keixa ba KAK, Investigaddr KAK nian sei hakerek ita-nia informasaun no
husu pergunta hodi konfirma tanbasa ita hanoin ida-ne’e iha korrupsaun. Investigador
presiza atu hasoru ita iha tempu barak.

Tuir lei, KAK sei la hatama ema ida ba prizaun. Envesde, tenke foti evidénsia kona-ba
alegasaun husi fonte diferente. Atu hetan evidénsia di’ak sei han tempu - dalaruma
tinan ida resin.

Kuandu iha ona evidénsia di’ak ne’ebé natoon entaun KAK sei entrega ba Gabinete
Prokuradoria-Jeral Republika nian. PGR, la’ds KAK, mak halo desizaun kona-ba prosesa
kazu iha tribunal. Prosesu akuzasaun bele mds han tempu naruk.

KAK buka esforsu tomak atu rai metin ita-nia-nia segredu. Ita la presiza fé-hatene ema
ruma katak ita halo keixa ona. Ita bele rai segredu.

Karik ha’u keixa, ha’u sei hetan protesaun ka lae? Tuir lei, karik ema ruma foti asaun
hasoru ita tanba ita keixa ona ba KAK, ema ne’e sei hetan sansaun. Fo-hatene KAK
karik ida-ne’e akontese ba ita.

6.18

619 Médulu 6: Slide 19
TESTE FINAL-SESAUN

Teste final-sesaun nian ba modulu ne'e

(Klik) hodi halo slide mosu.

Agora ita-boot sira bele halo Teste ba modulu ne’e hodi koko sira-nia komprensaun no
buat ne’ebé sira aprende iha konteudu ne’e to’o iha-ne’ebé ona.

Ita-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, nhe’'ebé sei sai util ba modulu seluk.

Testu 6.1: T.6.1

FONTE INFORMASAUN KONA-BA RISKU SIRA

Informasaun ne’ebé iha.

e Esperiénsia pasadu organizasaun.

¢ Rezultadu auditoria anual.

* Rezultadu auditoria / inspesaun fizika.
¢ Rejistu sasan lakon uluk-nian.

¢ Reklamasaun funsionariu no kliente.

Esperiénsia no abilidade kona-ba funsionariu.

* Husu empregadu sira hodi identifika dalan sira-ne’ebé iha kontrolu no bele liuhusi
dalan seluk ez. Falla iha sistema. Hetan sira-nia koAesimentu espesial no ajusta.

* Halo entrevista ho funsionariu ne’ebé iha esperiénsia no iha kofiesimentu.

e Halo grupu diskusaun.

¢ Fahe survey no Teste sira.

* Husu ba funsionariu hodi kompleta formulériu risku nian/folla identifikasaun.

* Observa direta atividade sira iha fatin servisu.

¢ Andliza senariu espesifiku.

* Halo auditoria no inspesaun fizika.

Utiliza esperiénsia husi ajénsia seluk nian.
¢ Ezamina rezultadu no konkluzaun organizasaun privadu, lokal ka rai li’ur.
Esperiénsia kliente nian (publiku).

¢ Halo entrevista no grupu diskusaun.
e Fahe survey no Teste sira.

Uza profisional sira.

* Emprega konsultor sira ne’ebé profisional.
¢ Fahe hanoin ho fasilitaddr ida.

Métodu tékniku.

 Métodu komparativu, ezemplu: lista kontrola, revee dadus istoriku ka insidente,
auditoria no inspesaun fiziku.

e Métodu fundamental, ezemplu: ez. Aplika buat ne’ebé bele haree ba futuru tuir
estrutura brainstorming, “Karik saida” mak analiza, Hazard no Operability Studies
(HAZOP), Failure Mode no Effect Analysis (FMEA), SWOT, process mapping.

¢ Razaun tékniku Dedutivu ka indutivu, diagrama ld6jiku mak hanesan Fault Tree
Analysis (FTA), Event Tree Analysis (ETA) and Root Cause Analysis (RCS)

T6 Testu6

MATRIX JESTAUN RISKU

Teste: Modulu 6 T.M.6
JESTAUN RISKU

1. Jestaun risku envolve pasu saida?

2. Avaliasaun kona-ba risku envolve andliza ne’ebé tuir elementu baziku rua ka
konseitu sira?

3. Keiju ida ne’ebé maka ajuda ita hodi kompreende mata-dalan risku jestaun ida?

4. Dezeia tabela ida ka matriz ne’ebé bele uza hodi avalia risku.

TM6 Teste: Modulu 6
JESTAUN RISKU
lha pontu 12 (3+2+1+6).
1. Jestaun risku envolve pasu saida?

1. Identifikasaun kona-ba risku
2. Avaliasaun kona-ba risku

3. Prioritizasaun kona-ba risku asaun nian
lha pontu tolu. Tenke temi buat ruma hanesan liafuan tolu.

2. Avaliasaun kona-ba risku envolve andliza ne’ebé tuir elementu baziku rua ka
konseitu sira?

1. Probabilidade

2. Impaktu

lha pontu rua. Tenke temi probabilidade (ka probabilidade/posibilidade) no impaktu.

3. Keiju ida ne’ebé maka ajuda ita hodi kompreende mata-dalan risku jestaun ida?
Keiju Suisu

iha pontu ida

4. Dezeia tabela ida ka matriz ne’ebé bele uza hodi avalia risku.

Tabela tenke inklui: Probabilidade (pontu 1); liafuan deskreve probabilidade, ez., baixu

ba altu (pontu 1); numeru (pontu 1). Impaktu (pontu 1), liafuan deskreve impaktu, ez.,

baixu ba altu (pontu 1); numeru (pontu 1)
iha pontu 6

Moédulu 7 7.
ENVOLVE SIDADAUN SIRA

. Oportunidade
Disuazaun
Motivasaun
Kontrolu

Konflitu Interese

I

Jestaun Risku

[7. Envolvimentu Sidadaun ]

8. Monitorizasaun & Avaliasaun

Modulu ida ne’e foka kona-ba vantajen ba prevensaun servisu envolve sidadaun sira, no
maneira diferente iha ne’ebé sidadaun sira bele envolve.

Tempu estimasaun total presiza: I FRNLTIURE]

Rezultadu aprendizajen
Rezultadu husi workshop ne’e partisipante sira sei bele:

1. Kompreende importdnsia envolvimentu sidadaun sira nian hodi prevene korrupsaun.
2. Kompreende tipu diferente envolvimentu sidadaun sira nian.
3. ldentifika métodu jenériku envolvimentu sidadaun sira nian.

4. Deskreve asuntu espesifiku balu kona-ba area ne’ebé mak Komisaun Anti-
korrupsaun Timor-Leste bele util envolve sidadaun sira.

Ezbosa

Saida Materiadl sira Aproximasaun Tempu

Introdusaun Slide 1-3 Minutu 15

Envolvimentu sidadaun no anti-korrupsaun Slide 4-7 Minutu 15
» Ezersisiu 71 Slide 8 Minutu 30

Oinsa anti-korrupsaun bele esforsu

promove envolvimentu sidadaun sira? Slide 9-1 Minutu 30

Limite envolvimentu sidadaun sira nian Slide 12 Minutu 15
* Ezersisiu 7.2 Slide 13 Minutu 30

Oinsa halo keixa kona-ba korrupsaun Slide 14 Minutu 15

Teste Slide 15 Minutu 15

Teste

Modulu 7: Slide 1
ENVOLVE SIDADAUN

Involve Sidadaun

Saida mak ‘involve sidadaun’ iha kontestu prevensaun
nian?

Hetan sidadaun — publiku — involve iha governu tuir dalan
ne'ebé kontribui ba prevensaun Korrupsaun

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN: |lha workshop hirak ne’e ita haree tiha ona konseitu no abilidade
relasiona ba prevensaun korrupsaun ba nivél diferente balu. Ezemplu, ita haree tiha ona
oinsa ita boot sira aplika kontrolu ba prosesu Uniku no espesifiku.

Ita haree tiha ona mos iha prevensaun ba instituisaun tomak, no ba prosesu tomak
ne’ebé liuhusi instituisaun sira hanesan aprovizionamentu.

Sira ne’e hotu mai husi perspetiva iha setdr publiku nia laran.
Mddulu ida ne’e ba envolvimentu sidadaun sira ne’ebé ita sei hakat ba iha setdr publiku
nia liur no hanoin kona-ba sidadaun sira luan liu, no konsidera oinsa envolve ho sidadaun

sira bele tulun ita atu prevene korrupsaun.

(Klik) Pergunta ba partisipante sira: Saida mak ‘involve sidadaun’ iha kontestu
prevensaun nian?

(Klik) Lee resposta: Hetan sidadaun - publiku - involve iha governu tuir dalan ne’ebé
kontribui ba prevensaun korrupsaun.

Modulu 7: Slide 2 7.2

OINSA HALO KEIXA SE MAK ‘SIDADAUN’-BA KORRUPSAUN

Se mak ‘sidadaun’?

* Ema baibain

+ Midia independente

» Organizasaun sira komunidade nian
* Igreja sira

* ONG sira

* Uniaun komérsiu

* Grupu sira ne’ebé interese

« Organizasaun sira ne’'ebé profisional
= Setor privadu

(Klik) hodi halo slide mosu, no hafoin esplika uza nota sira iha kraik ne’e.
PONTU DISKUSAUN:
Pergunta ba partisipante sira: S¢, ka Saida, Serake ita hanoin inklui iha termu ‘sidadaun sira’.

Resposta: ‘Sidadaun sira’ inklui ema baibain ne’ebé la’és funsionariu publiku, memlbru
partidu politiku, ema ne’ebé hetan nomeasaun politiku.

Ezemplu sidadaun baibain no sira-nia organizasaun sira inklui hirak ne’e ...

(Klik) Lee slide.

7.3 Modulu 7: Slide 3
KORRUPSAUN NO SIDADAUN

Tansa mak korrupsaun ne’e problema ida ba
sidadaun?

1. Direitus Umanus

2. Asesu ba rekursu publiku

3. Dezenvolvimentu ekonémiku no sosial
4. Frakeza iha instituisaun demokratiku
5. Frakeza iha regra lei nian

6. Gasta sira-nia taxa

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN:

Pergunta - Lee slide: Tansa mak Korrupsaun ne’e problema ida ba sidadaun?

Ita hatene katak korrupsaun nu’udar problema ida ba sidadaun sira ba razaun hirak ne’e ...

(Klik) 1. Direitus umanus: Korrupsaun iha impaktu negativu ba sivil, politiku, ekondmiku,
sosial no kultura umanu, nune’e mos ba dezenvolvimentu.

(Klik) 2. Asesu ba rekursu publiku: F6 saude, edukasionadl, infraestrutura no servisu
sosial (esensial ba atinji direitu ekondmiku, sosiadl no kulturdl) bele sai negativu liu afeta
husi korrupsaun.

(Klik) 3. Dezenvolvimentu sosidl ekondmiku jerdl: Impaktu korrupsaun susar liu ba
ema ne’ebé ekonomikamente no politikamente dizvantajen, tanba sira dependente
ba funsionariu publiku no labele selu subornu, maibé ema hot-hotu sofre husi redus
dezenvolvimentu sosidl no ekondmiku kauza husi korrupsaun.

(Klik) 4. Korrupsaun hafraku instituisaun demokratiku liuhusi fraude eleitoral no
korrupsaun finansia partida politiku sira.

(Klik) 5. Estadu Direitu: Direitu ba julgamentu ne’ebé justu no ameasa husi korrupsaun,
direitu propriedade sai vulneravél, no iha impunidade ba ema ne’ebé kbiit (asaun ilegal
la kastigu no lei la sistematiku konfirmadu).

(Klik) 6. Gasta sira-nia taxa.

Ida ne’e tanba sidadaun sira tenki hakarak hamenus korrupsaun. Maibé Ajénsia Anti-
korrupsaun hakarak envolvimentu ho sidadaun sira? (Ba slide tuirmai).

Modulu 7: Slide 4 7.4

IMPAKTU KORRUPSAUN BA ENVOLVIMENTU SIDADAUN SIRA

Impaktu saida mak korrupsaun iha envolvimentu

sidadaun?

Sidadaun hasees husi prosesu politika no debate politika
karik sira hanoin korrupsaun sei ...

1. Korrupsaun bele teri-netik sira husi partisipasaun

2. Korrupsaun bele impede sira husi influensia saida de’it,
maski karik sira partisipa duni.

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN: Korrupsaun iha impaktu negativu ba envolvimentu sidadaun sira ho
prosesu politiku no politika debate sira.

Bainhira sidadaun sira dada husi envolvimentu iha politiku, ne’e hamenus presaun jeral ba
akontabilidade no transparénsia, impaktu negativu ba esforsu anti-korrupsaun iha ne’ebé.

Pergunta: Tanbasa korrupsaun la enkoraja sidadaun husi envolvimentu iha politiku?

(Klik) Resposta: Korrupsaun bele halo sidadaun sira dadaun husi envolvimentu politiku
tanba sira hanoin korrupsaun ...

1. Blokeia sira husi partisipasaun. Ema ki’ak no grupu minoridade (mak hanesan suku
ka ras, no relijioza, no minoridade linguistika, hafoin mos feto sira), bele sai espesial
vulneravél no bele impede husi partisipasaun iha prosesu politiku.

2. Prevene sira atu influénsia ba buat ruma, karik sira partisipa. Korrupsaun halo
sidadaun sira hanoin opiniaun sei laiha oportunidade influénsia desizaun ema
ne’ebé kontrolu politiku ka ekondmia, tanba ema ne’ebé iha forsa sei halo subornu
hodi sira-nia maneira no simu subornu hodi muda sasan sira iha maneira ne’ebé
bele favorese selu-nain subornu, no la’ds sidadaun baibain.

75 Modulu 7: Slide 5
KONVENSAUN KONTRA KORRUPSAUN NASOINS UNIDAS

Konvensaun Kontra Korrupsaun Nasoins
Unidas nian, inklui ...

Artigu 10: kona-ba halo info disponivel ba publiku

Artigu 12: kona-ba oinsa hetan envolvimentu husi setor
privadu

Artigu 13: kona-ba promove sidadaun partisipasaun iha
servisu anti-korrupsaun.

(Klik) hodi halo slide mosu, no hafoin esplika uza nota sira iha kraik ne’e.

PONTU DISKUSAUN:

UNCAC temi espesifikamente nesesidade ba esforsu prevensaun korrupsaun hodi
envolve sidadaun sira, iha artigu hirak ne’e ... (Klik) no lee husi slide.

Modulu 7: Slide 6 7.6

RAZAUN AJENSIA ANTI-KORRUPSAUN TENKE ENVOLVE HO
SIDADAUN SIRA

Razaun prinsipal tolu ajensia anti-korrupsaun
nian ne'ebé tenke tau-matan kona-ba
envolvimentu sidadaun:

Promove involve sidadaun ne'e aumenta ...
1. Partisipasaun iha governu — hadi’ak responsabilidade
2. Asesu ba info — hadi’ak transparénsia

3. Konxiénsia kona-ba korrupsaun — hadi’ak relatoriu

(Klik) hodi halo lifa ida-idak mosu, no hafoin esplika uza nota sira iha kraik ne’e.

PONTU DISKUSAUN: Ajénsia anti-korrupsaun tenki mdés hakarak envolvimentu sidadaun
sira ba razaun hirak ne’e

(Klik) hodi hatudu razaun tolu.
Pergunta: Saida mak ‘responsabilidade’?

Resposta: Ne'e refere ba kapasidade funsionariu publiku implementa politika hodi hatan ba
nesesidade sidadaun sira nian.

Ne’e refere mds ba ejistensia tipu sansaun balu ka sansaun husi funsionariu publiku karik
sira la hatan ba nesesidade sidadaun sira nian, mak hanesan liuhusi prosesu legal, prosesu
eleitordl, orgaun kontrolu instituisional, ka hamoe liuhusi espozisaun midia.

‘Transparénsia’ nu’udar parte husi responsabilidade de’it; permite sidadaun sira atu halo
funsionariu publiku sira bele iha responsabilidade.

Razaun datoluk: mellora sidadaun sira-nia keixa ba hahalok korruptu bele tulun ho esforsu
anti-korrupsaun nian tomak.

77 Modulu 7: Slide 7
PREVENSAUN NO ENVOLVE SIDADAUN SIRA

lha maneira saida mak involvimentu sidadaun
bele influénsia prevensaun?

1. Disuazaun

2. Loke sistema politika

3. Legal framework ne'ebé forte
4. Hamoe an iha publiku

5. Promove valér sosial

6. Sensibiliza ba sosiedade sivil no sidadaun sira

(Klik) hodi halo lina mosu, no hafoin esplika uza nota sira iha kraik ne’e.

PONTU DISKUSAUN: Envolvimentu sidadaun sira tulun esforsu prevensaun korrupsaun
ba razaun hirak ne’e:

(Klik) 1. Disuazaun: bainhira sidadaun sira envolvidu, sira deteta no relata korrupsaun,
ne’ebé bele deteta hahalok korruptu. Ajénsia anti-korrupsaun bele eduka sidadaun sira
kona-ba definisaun korrupsaun, oinsa atu identifika, no oinsa atu relata korrupsaun.

(Klik) 2. Envolvimentu sidadaun sira presiza sistema politiku ne’ebé nakloke: sistema
demokratiku permite sidadaun sira atu livre hato’o opiniaun no envolve iha politika.
Karik sidadaun envolve ne’ebé hakbiit an, ida ne’e tenki negativamente afeta ativizmu
kona-ba asuntu korrupsaun.

(Klik) 3. Envolvimentu sidadaun sira presiza kuadru legal forte: kuadru legadl ne’ebé
forte iha nasaun demokratiku fo sidadaun sira: 1) direitu ba protesta, 2) direitu ba
asesu informasaun, 3) abilidade hodi komenta ba desizaun ne’ebé afeta publiku, no
4) protesaun karik sira keixa kona-ba korrupsaun. Karik sistema legal fraku, ne’e sei
negativamente afeta ativizmu.

(Klik) 4.Hamoe an iha publiku: Sidadaun sira bele fé-sai korruptu ofisial no kria lista metan
ba kompania sira ne’ebé halo ona korrupsaun no tenki hapara husi kontratu governu.

(Klik) 5. Valoér sosidl promosaun: Valdor hanesan integridade no onestu mak kritika ba
servisu publiku nia di’‘ak no esforsu anti-korrupsaun. Valér hirak ne’e hanorin ona husi
sidadaun sira iha eskola no universidade, igreja, no asosiasaun profisional (I.z doutdr)
no mos klube no asosiasaun sira. E.z., iha Hong Kong ICAC iha a program iha eskola
no universidade sira (E.z., hanorin enjifeiru sira sa korrupsaun mak sira sei hasoru).
Valor tenki presiza konsistente ho kontestu sosial, maibé ajénsia anti-korrupsaun bele
envolve ho sidadaun sira ba definisaun, hanorin, halekar valér sosidl ne’ebé importante
ba servisu anti-korrupsaun

(Klik) 6.Sensibilizasaun kona-basosiedade sivil no sidadaun: edukasaun no formasaun

sidadaun nian tulun sira dezenvolve kapasidade hodi envolve ho funsionariu publiku ba
esforsu anti-korrupsaun.

Modulu 7: Slide 8 7.8

EZERSISIU 7.1

Ezersisiu 7.1: Asuntu kona-ba saida mak governu
bele involve sidadaun?

* Kriasaun kona-ba Fundu Petralifeiru
» Eleisaun sira

« Desportu no eventu kultural

« Projetu infraestrutura boot

* FO-prezente natél

(Klik) hodi halo lina mosu, no hafoin esplika uza nota sira iha kraik ne’e.
PONTU DISKUSAUN:
lha par - fo min 30 (min 20 aumenta min 10 ba komentariu)
Hanoin kona-ba asuntu boot, hanesan politiku foun no dezenvolvimentu ekondmiku, iha
ne’ebé ajénsia anti-korrupsaun bele envolve sidadaun sira hodi prevene korrupsaun, E.z.,
programa governu foun ka projetu, ka eventu sira.
Envolvimentu bele inklui:
1. Hetan konsella husi sidadaun sira kona-ba risku korrupsaun;

2. Fahe informasaun kona-ba oinsa hetan komentariu; ka

3. Envolve sidadaun sira ba planeamentu.

(Klik) hodi hatudu lista hafoin grupu sira identifika tiha ona sira-nia ezemplu balu:

1. Kriasaun kona-ba Fundu Petrdlifeiru.

2. Eleisaun foun.

3. Eventu kultural no desportivu - Tour de Timor; korrida ro Dili-Darwin?
4. Projetu grande infraestrutura, E.z., sentrdl eletrisidade Hera.

5. F6-prezente Natal.

79 Moédulu 7: Slide 9
SAIDA MAK SIDADAUN SIRA BELE HALO?

Saida mak sidadaun sira halo hodi promove
anti-korrupsaun?

1. Fo6 presaun ba politiku

2. Organiza protesta sira

3. Partisipa iha orsamentu no monitorizasaun

4. Kria mekanizmu komentariu ba sidadaun sira

5. Organiza inisiativu hodi harii kapasidade sidadaun nian

6. Kria mekanizmu ba sidadaun hodi keixa kona-ba
korrupsaun

(Klik) hodi halo lifna mosu, no hafoin esplika uza nota sira iha kraik ne’e.

PONTU DISKUSAUN: Sidadaun sira bele halo sasan espesifiku hodi tulun promove anti-
korrupsaun:

(Klik) 1. F6 presaun ba politiku nain no instituisaun estadu hodi foka ba korrupsaun.
(Klik) 2. Organiza protestu hatan ba korrupsaun hodi tau presaun ba governu.

(Klik) 3. Partisipa iha planeamentu no monitorizasaun ba orsamentu no despeza
publiku.

(Klik) 4. Kria mekanizmu komentariu, hanesan enkontru, lina direita, levantamentu,
email, grupu foka hodi permite sidadaun sira hodi fé komentariu ba asuntu anti-
korrupsaun.

(Klik) 5. Kapasitasaun liuhusi formasaun, konsella, no kria rede no parseiru entre
sosiedade sivil no organizasaun estranjeiru hodi harii kapasitasaun sidadaun sira nian.

(Klik) 6. Kria mekanizmu keixa, hanesan, lifa direita, enkontru hodi permite sidadaun
sira hodi halo keixa kona-ba korrupsaun.

Modulu 7: Slide 10
SAIDA MAK GOVERNU BELE HALO?

Saida mak governu bele halo hodi promove
envolvimentu sidadaun?

1. Iha imprensa livre

2. Sai transparénsia no permite asesu ba informasaun

3. Desentraliza governu

4. Uza partisipatoriu iha métodu planeamentu no orsamentu
5

. Permite partisipasaun komunidade iha servisu
enunsiasaun

6. Hetan sidadaun nia komentariu iha programa governu
nian

(Klik) hodi halo lina mosu, no hafoin esplika uza nota sira iha kraik ne’e.

PONTU DISKUSAUN: Ita diskute tiha ona saida mak sidadaun sira bele halo hodi promove
esforsu anti-korrupsaun. Saida mak governu bele halo hodi envolve sidadaun sira?

(Klik) 1. Garantia ba liberdade empreza nune’e midia bele investiga no fo sai korrupsaun.

(Klik) 2. Transparante no permite asesu ba informasaun - sidadaun sira hetan informasaun
de’it bele hamriik ba sira-nia direitu no kaer ofisidl publika ne’ebé bele responsabiliza, nune’e
sira presiza transparénsia iha prosesu governu no asesu informasaun hodi halo ida ne’e.

(Klik) 3. Desentralizasaun - lori governu besik liu hodi povu bele halo governu lokal ne’ebé
bele responsabiliza liu ba ema baibain (E.z., envolvimentu sidadaun iha dezenvolvimentu
politika no implementasaun).

(Klik) 4. Metédu orsamentu no utilizasaun planeamentu partisipativa permite sidadaun
sira hodi tau presaun ba funsionariu publiku, no mos signifika katak saida mak sidadaun sira
preokupa parese hodi hetan prioridade finansiamentu ba alokasaun orsamentu.

(Klik) 5. Permite komunidade sira hodi partisipa iha servisu governu nian: Ne’e hanoin
katak partisipasaun komunidade sei hasa’e efisiente kona-ba servisu governu nian, tanba
komunidade sira sei preokupa la gasta osan no kona-ba servisu ne’ebé foka tebes ba saida
mak sira presiza.

(Klik) 6. Hetan komentdariu sidadaun sira nian ba programa governu nian ne’ebé bele
fornese informasaun ba monitorizasaun, permite sidadaun sira hodi halo advokasia ba
mudansa no atu demanda servisu di’ak liu.

/10

PAJINA 113



/11

Modulu 7: Slide N1
SAIDA MAK UNIDADE PREVENSAUN KORRUPSAUN HALO?

Saida mak prevensaun bele halo hodi promove
involve sidadaun?

1. Ultiliza puabliku hanesan rekursu ida hodi fé konsellu

2. Konsulta pabliku: fahe governu nia info no simu komentariu
3. Involve sidadaun iha asaun planeamentu prevensaun

4. Komunidade uza métodu asesivel

5. Forma espetativa sira ba ofisial publiku nia hahalok

(Klik) hodi halo lifna mosu, no hafoin esplika uza nota sira iha kraik ne’e.

PONTU DISKUSAUN: Ita diskute tiha ona saida mak governu halo jeralmente hodi
promove demanda sidadaun sira nian ba hamenus korrupsaun. Saida mak Unidade
Prevensaun ka Unidade Integridade iha ajénsia governu ne’ebé diferente bele halo hodi
promove envolvimentu sidadaun sira nian?

Pasu dahuluk hodi hanoin kona-ba sidadaun sira hanesan parseiru ida:

(Klik) 1. Halibur informasaun: Sidadaun sira bele sai fonte informasaun no fé konsella
kona-ba problema korrupsaun no kontrolu prevensaun ne’ebé di’ak.

(Klik) 2. Konsulta publiku: Sidadaun sira bele fé6 komentariu util kona-ba esforsu
prevensaun ne’ebé bele tulun hadi’a mellora atividade futuru. Garantia kualkér relatériu,
levantamentu ka peskiza ne’ebé fo-sai ona publikamente no iha formatu ne’ebé bele
komprende husi sidadaun baibain sira, nune’e sidadaun sira bele hodi hatan.

(Klik) 3. Envolve sidadaun sira: Enkoraja sidadaun sira hodi partisipa iha politika
dezenvolvimentu ba prevensaun korrupsaun, hala’o audensia publika kona-ba risku
korrupsaun relasiona ba dezenvolvimentu politiku no ekondmiku ne’ebé importante.

(Klik) 4.Uza métodu komunikasaun asesival: Uza métodu kriativu, inklui komunikasaun
eletroniku, atu halo loloos katak mensajen prevensaun nian to’o ba iha sidadaun sira.

(Klik) 5. Harii espetasaun ba hahalok: Unidade prevensaun bele tulun dezenvolve
kodigu konduta ne’ebé estabelese padraun hahalok nian ba sidadaun sira, E.z., bainhira
oferese ba kontratu sira ka aplikasaun ba servisu. Kodigu konduta no étika bele uza ona
hodi eduka sidadaun sira kona-ba dezeja hahalok no penalidade ba korrupsaun.

Modulu 7: Slide 12
SASAN SIRA NE’EBE SIDADAUN TENKI LABELE HALO

lha buat balu ne'ebé sidadaun sira la bele halo?

1. Investigasaun: estraga prova?

2. Laiha asesu ba informasaun segredu?

3. Sidadaun hotu tenke atende eventu sira?

4. Limitasaun ba reprezentasaun husi sidadaun ka lae?

5. Karik sidadaun iha fokus ne’ebé kloot?

(Klik) hodi halo lina mosu, no hafoin esplika uza nota sira iha kraik ne’e.

PONTU DISKUSAUN: Tanba de’it envolvimentu sidadaun sira ne’e mak di'ak ba aspetu balu
husi prevensaun korrupsaun, la signifika aspetu hotu. Iha sasan balu ne’ebé sidadaun sira
labele halo:

(Klik) 1. Korrupsaun investigasaun: So investigaddr espesialista ne’ebé treinadu, mak
hatene oinsa hodi halibur evidénsia adekuadu ba akuzasaun no judisidl, tenki halo ida ne’e,
la’ds sidadaun baibain.

(Klik) 2. Asesu ba informasaun: Bele laiha evidénsia hodi apoiu alegasaun korrupsaun, ka
alegasaun bele sai falsu. Asesu husi sidadaun ba informasaun sensitivu kona-ba alegasaun
durante investigasaun nune’e tenki proibidu. Karik informasaun fo-sai ba midia, ne’e bele
kauza diskonfia katak esforsu anti-korrupsaun tendensiozu no politizadu.

(Klik) 3. Envolvimentu kontroladu: Tanba formasaun no sensibilizasaun servisu di’'ak liu
karik sira dezefa ba audensia espesifiku, audensia diferente tenki bailbain no la mistura. E.z.,
eventu servisu setdr privadu ne’ebé di’ak liu karik sira ba setdr publiku de’it, no misturadu ho
midia ka ONG.

(Klik) 4. Limita ba reprezentasaun: Sidadaun sira halo inisiativa la nesesariu reprezenta
povu hotu: Feto bele esklui, grupu étniku diferente bele esklui, grupu relijioza bele esklui,
area jeografika bele esklui, no ema ki'ak bele esklui.

(Klik) 5. Estreitamente konsentradu: Sidadaun halo inisiativa bele dominadu husi grupu
sira ho foka kloot liu, E.z., ba saude ka edukasaun. Tipu inisiativa hirak ne’e sei la kontribui
barak ba transparénsia totdl no integridade governu tomak.

Pergunta ba partisipante sira: |ha buat-ruma tan ne’ebé sidadaun labele halo?

/12

713 Modulu 7: Slide 13
EZERSISIU 7.2

Ezersisiu 7.2: Involve sidadaun iha aprovizionamentu,
vontade politiku no desentralizasaun...?

1. Karik sidadaun sira iha vantajen espesial ruma iha
area tolu sira-ne'e?

2. Asuntu prevensaun saida mak atu komunika ba
sidadaun?

3. Oinsa ita bele promove envolvimentu sidadaun iha
asuntu tolu sira-ne’e?

(Klik) hodi halo lifna mosu, no hafoin esplika uza nota sira iha kraik ne’e.
PONTU DISKUSAUN:

Fahe partisipante sira ba grupu tolu: kada grupu tenki hili topiku ida iha slide:
aprozionamentu, procurement, vontade politika no desentralizasaun.

Fo minutu 30 (min 15 ba ezersisiu + min 15 ba komentariu).

Hanoin kona-ba oinsa ekipa prevensaun korrupsaun bele envolve sidadaun ba ita-boot
sira-nia asuntu.

Hodi tulun ita atu halo ezersisiu ida ne’e entaun presiza konsidera pergunta tuirmai:
(Klik)

1. Sidadaun sira iha vantajen espesidl ruma hodi hili setdr/ drea ka la’e? Saida mak
sidadaun sira bele halo ba ajénsia anti-korrupsaun labele halo? Sira mak hanesan
‘matan no tilun’ ne’ebé bele halo monitorizasaun loron-loron.

2. Saida mak sidadaun sira presiza atu hatene kona-ba problema korrupsaun mak
saida-saida? Porezemplu, konflitu interese (liuliu seidauk jere); fraude (inklui la
entrega, tau tan inflasaun fatura); Keixa korrupsaun karik iha deskonfia?

3. 0insd envolvimentu sidadaun bele enkoraja atu nune’e sidadaun sira bele prevene
korrupsaun iha aprovizionamentu?

Modulu 7: Slide 14
OINSA HALO KEIXA KONA-BA KORRUPSAUN

Kualkér ema ida bele halo keixa korrupsaun.

Qinsa ha’u bele halo keixa korrupsaun ba KAK?
« Tel.: 331 1447

» Email: keixa@cac.tl

» Karta: Comissao Anti-Corrupgao,
Rua Sérgio Vieira de Melo No.7, Farol-Dili.

» Lori rasik ba eskritoriu KAK nian

KAK buka esforsu atu rai metin ita-nia segredu.

Karik ha’uhalo keixa, ha'u sei hetan protesaun ka lae?

Atu remata ha’'u mds hakarak ko’alia kona-ba keixa korrupsaun. Kualkér ema ida, inklui
membru publiku bele halo keixa korrupsaun. Ita bele hato’o keixa korrupsaun ba KAK
tuir dalan sira iha kraik:

* Telefone 3311447

* Haruka email ba keixa@cac.tl

» Haruka karta ida ba: Comissao Anti-Corrupcao, Rua Sérgio Vieira de Melo No.7, Farol-Dili.
¢ Hakat mai rasik iha eskritoriu KAK nian iha Rua Sérgio Vieira de Melo No.7, Farol-Dili.

Ita mds bele hato’o keixa korrupsaun ba PNTL, ka ba Gabinete Prokudor-Jeral.

Karik ita hato’o keixa ba KAK, Investigaddr KAK nian sei hakerek ita-nia informasaun no
husu pergunta hodi konfirma tanbasa ita hanoin ida-ne’e iha korrupsaun. Investigador
presiza atu hasoru ita iha tempu barak.

Tuir lei, KAK sei la hatama ema ida ba prizaun. Envesde, tenke foti evidénsia kona-ba
alegasaun husi fonte diferente. Atu hetan evidénsia di’ak sei han tempu - dalaruma
tinan ida resin.

Kuandu iha ona evidénsia di’ak natoon entaun KAK sei f6 ba Gabinete Prokuradoria-
Jerdl Republika nian. PGR, la’ds KAK, mak halo desizaun kona-ba prosesa kazu iha
tribunal. Prosesu akuzasaun bele mds han tempu naruk.

KAK buka esforsu tomak atu rai metin ita-nia-nia segredu. Ita |la presiza fo-hatene ema
ruma katak ita halo keixa ona. Ita bele rai segredu.

Karik ha’u halo keixa, ha’u sei hetan protesaun ka lae? Tuir lei, karik ema ruma foti
asaun hasoru ita tanba ita halo keixa ona ba KAK, ema ne’e sei hetan sansaun. Fo6-
hatene KAK karik ida-ne’e akontese ba ita.

/14

716 Moédulu 7: Slide 16
TESTE FINAL-SESAUN

Teste final-sesaun nian ba modulu ne'e

(Klik) hodi halo slide mosu.

Agora ita-boot sira bele halo Teste ba modulu ne’e hodi koko sira-nia komprensaun no
buat ne’ebé sira aprende iha konteudu ne’e to’o iha-ne’ebé ona.

Ita-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, nhe’'ebé sei sai util ba modulu seluk.

Teste: Modulu 7 T.M.7
ENVOLVE SIDADANIA

1. Saida mak impaktu korrupsaun ba envolvimentu sidadaun iha prosesu governu nian.

2. Sa razaun mak Unidade Prevensaun Korrupsaun tenki preokupa hodi envolve
sidadaun sira?

3. Maneira tolu saida de’it mak Unidade Prevensaun ba Korrupsaun bele envolve
sidadaun sira ba asuntu prevensaun nian?

716 Teste ho resposta: Modulu 7
ENVOLVE SIDADANIA
Total pontuasaun 8 ne’ebé disponivel (2+3+3)
1. Saida mak impaktu korrupsaun ba envolvimentu sidadaun iha prosesu governu nian.

1. Korrupsaun bele teri-netik sira husi partisipasaun.

2. Korrupsaun bele impede sira husi influénsia saida de’it, maski karik sira partisipa duni.

Pontuasaun rua disponivel, pontuasaun ba kada impaktu ne’ebé temi ona.

2. Sa razaun mak Unidade Prevensaun Korrupsaun tenki preokupa hodi envolve
sidadaun sira?

1. Hasa’e partisipasaun sidadaun sira nian iha governu, mellora responsabilizasaun
ofisial publiku nian.

2. Hasa’e sidadaun nia asesu ba informasaun, mellora prosesu transparénsia no foti
desizaun.

3. Hasa’e sidadaun nia konxiénsia kona-ba korrupsaun, mellora kofesimentu
publiku kona-ba oinsa atu defini no identifika korrupsaun, no ida ne’e tenki tulun
esforsu prevensaun no fasilita relatoriu.

Pontuasaun tolu disponivel, pontuasaun ida ba kada razaun ne’ebé temi ona.

3. Maneira tolu saida de’it mak Unidade Prevensaun ba Korrupsaun bele envolve
sidadaun sira ba asuntu prevensaun nian?

1. Hetan konsellu husi publiku kona-ba problema korrupsaun no solusaun.

2. Konsulta-fahe informasaun no simu komunitariu husi publiku.

3. Envolve sidadaun ba planeamentu prevensaun.

Pontuasaun tolu disponivel, pontuasaun ida ba kada razaun ne’ebé temi ona.

Modulu 8

MONITORIZASAUN NO AVALIASAUN SERVISU PREVENSAUN

. Oportunidade

1
2
3.
4.
5.
6.
7.

Disuazaun
Motivasaun
Kontrolu

Konflitu Interese
Jestaun Risku

Envolvimentu Sidadaun

=)
co

. Monitorizasaun & Avaliasaun ]

Modulu ne’e foka ba monitorizasaun no avaliasaun ba atividade korrupsaun prevensaun.

Total tempu estimasaun nesesariu:

Rezultadu aprendizajen
Rezultadu husi workshop ne’e partisipante sira sei bele:

1. Komprende importdnsia kona-ba monitorizasaun.
2. Komprende importansia kona-ba avaliasaun.

3. Identifika objetivu ierarkia nian (inklui objetivu/impaktu, rezultadu espesifiku,
rezultadu jerdl, atividade no investimentu/rekursu).

4. Dezenvolve indikador simples ho sukat objetivu sira.

Ezbosa
Saida Materidl sira Aproximasaun Tempu
» Ezersisiu 8.1 - Kuda hare Slide 1 Minutu 30
Introdusaun ba M&A Slides 2-6 Minutu 15
Monitorizasaun mak saida? Slide 7-8 Minutu 30
Avaliasaun mak saida? Slide 9-1 Minutu 15
Objetivu lerarkia nian Slide 12-15 Minutu 45
» Ezersisiu 8.2 + Resposta Slides 16-17
Teoria kona-ba mudansa Slide 18 Minutu 15
» Ezersisiu 8.3 + Komentariu Slide 19-20 Minutu 15
Indikador sira Slide 21-23 Minutu 15
» Ezersisiu 8.4 Slide 25-26 Minutu 30
Testu 8.1
Testu 8.2
Oinsa halo keixa kona-ba korrupsaun Slide 27 Minutu 15
Teste Teste 28 Minutu 15 PAJINA 121



8.1

Mddulu 8: Slide 1
EZERSISIU 8.1: KUDA HARE

Ezersisiu 8.1: Kuda hare

1. Saida mak ita presiza atu halo, no saida mak ita
presiza iha atu hahu hodi kuda hare?

2. lta kuda hare. Oinsa mak ita hatene karik nia moris
ho di'ak?

3. lta kolleita no fa’an hare. lda-ne’e loos duni atu moris
ka la'e?

(Klik) hodi halo slide mosu, hafoin esplika uza nota sira iha kraik.

PONTU DISKUSAUN: Atu fo-hanoin mai ita kona-ba monitorizasaun no avaliasaun, mai
ita hahu ho ezersisiu ida - Fé6 minutu 30.

Imajina katak ita hanesan to’os-na’in iha rai ida besik Aileu. Ita deside ona atu kuda hare .

lha kuadru, dezeia tempu atividade durante tinan ida kona-ba kuda-hare. Husu pergunta
tuirmai ba grupu:

1. Pergunta saida mak ita husu ita-nia an molok hahu kuda? Porezemplu ...

e Ha'u iha investimentu nesesariu ka lae? (investimentu fundus, bee, traballador, loron,
karau)

e Ha'u bele lori kolleita ba merkadu ka lae?

e Ha'u bele fa’an hare ka lae?

e Ha'u bele hetan lukru ka lae?

2. Oinsa ita prepara rai?
3. Ita kuda hare - oinsa ita hatente karik nia moris ho di’ak? Porezemplu ...

e Hare nia kor di'ak ka lae?

* |ha peste ka lae? - Ha'u presiza rega pestisida ka lae?

» Medida/forma hare nia musan di’ak ka lae?

* |ha bee natoon ka lae? - keta ha’u rega bee barak liu karik? - Ha'u presiza tan bee ka lae?
* Rai bokur natoon ka lae? - ha’u presiza tan rai-bokur ka lae?

e Presu iha merkadu sei di'ak ka lae?

4. Agora prontu ona atu kolleita no fa’an. Oinsa ita hatene karik kolleita ne’e susesu ho di’ak?

* Saida mak ita hanoin kona-ba atu deside karik kolleita susesu ho di’ak?
* Saida mak ita foin halo daudauk mak ezersisiu monitorizasaun no avaliasaun.

Modulu 8: Slide 2
MONITORIZASAUN & AVALIASAUN

Monitorizasaun Avaliasaun

Qinsa mak ita atu halo? Ita alkansa ona ita-nia objetivu ka la'e?
Definisaun: Atividade Definisaun: Atividade okazional
kontinuasaun ne'ebé foka ba ne'ebé sukat rezultadu no ezamina
efisiénsia no implementasaun V | kauza no efeitu.
Objetivu: Uza ona ba foti Objetivu: Uza ona hodi sukat
desizaun kontinuasaun nian, efeitividade projetu no
ajustamentu, planejamentu ba sustentabilidade.
futuru.

(Klik) hodi halo slide mosu, hafoin esplika uza nota sira iha kraik.

PONTU DISKUSAUN: Saida mak ita foin halo daudauk mak ezersisiu kuda hare hanesan
monitorizasaun no avaliasaun - ne’e la susar!

Ita-nia pergunta monitorizasaun mak ‘oinsa ita hatene karik hare ne’e moris ho di'ak?’
no ita-nia indikaddr ne’ebé atu halo ba monitorizasaun mak hanesan koér planta nian,
pesti no pestisida, forma hare musan, bee no irrigasaun, rai-bokur no rai-metan, no presu
merkadu.

(Klik) lta-nia pergunta avaliasaun mak ‘oinsd ita hatene karik kolleita ho susesu?’ no
ita-nia indikaddr ba avaliasaun ne’e kona-ba karik ita hetan presu di'ak no karik ita-nia
rendimentu uma-kain nian aumenta.

Pergunta: Diferensa entre monitorizasaun no avaliasaun mak saida?

Monitorizasaun no avaliasaun fé tipu diferente ba informasaun kona-ba dezempefu.
Hetan informasaun liuhusi monitoramnetu no avaliasaun tulun ita atu komprende karik
buat ruma la di’ak, ka la’o di‘ak ona.

Razaun ita monitdér mak atu buka hatene karik asaun sai implementa ona no funsiona hela.
Razaun ita avalia mak atu buka hatene karik ita-nia asaun halo tiha ona diferensa ida.
Karik sira seidauk halo diferensa ida, entaun dalaruma asaun prevensaun mak seidauk

implementa ho loloos, ka dalaruma sira rezolve problema asaun prevensaun mak sei sala
no presiza fali asaun seluk.

8.2

8.3 Modulu 8: Slide 3
TANBASA MONITOR?

Tanbasa presiza monitér asaun prevensaun
korrupsaun

1. Atu konfirma programa prevensaun ne'ebé mak
progresu tuir maneira ne'ebée sistematiku.

2. Atu hatan ba kualkér frakeza iha asaun sira.
3. Atu inklui no hasa’e pontu forte iha asaun sira.

4. Atu promove kredibilidade no konfiansa publiku ba
servisu prevensaun.

(Klik) hodi halo mosu lifia ida-idak, hafoin esplika nota sira iha kraik.

PONTU DISKUSAUN: Ita monitdr asaun prevensaun korrupsaun hanesan razaun ne’ebé
ita monitora buat hotu-hotu - tanba ita hatene karik asaun prevensaun implementa ona
ho loloos no funsiona ho loloos.

Liuliu bainhira ita monitdr entaun ita bele:

(Klik) 1. Haree loloos katak programa prevensaun sai progresu ho loloos iha maneiru
sistematiku.

(Klik) 2. Haree ba kualker pontu fraku iha asaun sira.
(Klik) 3. Tau hamutuk ka hasa’e pontu forte iha asaun sira.

(Klik) 4. Promove kredibilidade no konfiansa publiku iha servisu prevensaun.

Modulu 8: Slide 4 8.4

TANBASA AVALIA?

Tanbasa ita tenke avalia asaun prevensaun

korrupsaun?

1. Avaliasaun permite ita atu haree karik asaun ne’e halo
saida mak ita hanoin atu halo

2. Hetan informasaun liuhusi avaliasaun ne'ebé fo
rekomendasaun sira ba ita ba asaun futuru.

3. Avaliasaun promove Kredibilidade no konfiansa ba
servisu prevensaun

(Klik) hodi halo mosu lifa ida-idak, hafoin esplika uza nota sira iha kraik.
PONTU DISKUSAUN: Ita avalia asaun prevensaun korrupsaun ho razaun ne’ebé hanesan ita
avalia buat hotu-hotu - entaun ita hatene karik ita-nia asaun sira ne’ebé halo ona diferensa
ida.
Karik sira seidauk halo diferensa ida, entaun dalaruma asaun prevensaun mak seidauk
implementa ho loloos, ka dalaruma sira rezolve problema ho asaun prevensaun ne’ebé
mak sala no presiza fali asaun seluk.
Liuliu, bainhira ita avalia entaun ita bele ...

1. Hatene karik asaun sira-ne’ebé ita hala’o, atinji saida mak ita espera ona.

2. Hetan informasaun atu tulun ita halo rekomendasaun ba asaun iha futuru.

3. Promove kredibilidade no konfiansa iha servisu prevensaun.

8.5 Moddulu 8: Slide 5
KBIIT SUKAT REZULTADU NIAN

Kbiit sukat rezultadu nian

1. Se ita la sukat rezultadu, ita labele dehan susesu
husi failansu.

2. Seitala haree susesu, ita labele aprende husi
failansu.

3. Seitala rekonese failansu, ita la labele koriji.

4. Se ita bele hatudu rezultadu, ita bele manan apoiu
husi publiku.

(Klik) hodi halo mosu lifia ida-idak, hafoin esplika uza nota sira iha kraik.
PONTU DISKUSAUN:

(Klik) lina ida-idak no lee hodi fo énfaze importansia kona-ba sukat rezulta sira:
(Klik) 1. Se ita la sukat rezultadu, ita labele dehan susesu husi failansu.

(Klik) 2. Se ita la haree susesu, ita labele aprende husi failansu.

(Klik) 3. Se ita la rekofese failansu, ita la labele koriji.

(Klik) 4. Se ita bele hatudu rezultadu, ita bele manan apoiu husi publiku.

Modulu 8: Slide 6
SE MAK PREOKUPA KONA-BA REZULTADU M&A?

Se mak preokupa kona-ba rezultadu M&A?

« Ulun-boot Governu
+ Parlamentu
« Jerente KAK no pesoal sira

« Sosiedade sivil (Sidadaun, Igreja, ONG, Midia, Setor
Privadu nst).

* Doadoér sira

(Klik) hodi halo mosu slide, hafoin lee.

8.6

8.7 Modulu 8: Slide 7
OINSA MAK ITA HALO - KUDA HARE?

Monitorizasaun : Oinsa mak ita halo?

Planta sira ne’e forsa natoon ka la'e?
lha peste barak ka la’e?

Kuda hare:
Rai bokur natoon ka la'e?

lha kuantidade bee ka la’e?

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

Hanesan temi ona, monitorizasaun envolve husu no responde pergunta sira relasiona
ba saida mak halo progresu hela.

Porezemplu, iha ezersisiu kuda hare, pergunta mak hirak-ne’e husu ita-nia an atu
komprende karik ita-nia natar la’o ho di’ak - lee pergunta sira iha slide

Modulu 8: Slide 8 8.8

OINSA MAK ITA HALO - PREVENSAUN KORRUPSAUN?

Monitorizasaun: Oinsa mak ita halo?

lha ka la’e sistema hodi kontrola konflitu interese no
istoria kriminal ne'ebé mak implementa ona?

Iha ka la'e politika aprovizionamentu no prosedimentu
klaru tuir ne'ebé mak implementa ona?

Prevensaun : — : .

lha ka la'e pesoal no jerente sira mak treinadu ona
Korrupsaun no kona-ba politika no prosedimentu?
Aprovizionamentu

Iha ka la'e sistema hodi jere konflitu interese ne'ebé
mak implementa ona ? Sistema ida ne'e di'ak ka la’e?

lha ka la'e sistema kontrolu ba aprovizionamentu
random ne'ebé implementa ona?

Iha ka la'e sistema hodi jere keixa korrupsaun ne'ebé
mak implementa ona?

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

Hirak-ne’e mak pergunta balu relasiona ba monitorizasaun ne’ebé ita bele husu hodi
verifika karik atividade prevensaun korrupsaun iha aprovizionamentu la’o ho di’ak.

8.9 Modulu 8: Slide 9
SAIDA MAK AVALIASAUN?

Saida mak avaliasaun?

* Avaliasaun involve asesu asaun hodi deside karik sira
tulun duni hodi atinji ita-nia objetivu.

« Pontu avaliasaun hodi hetan Kkarik ita tenki repete saida
mak ita halo tiha ona ka karik ita tenki halo ida ne’e ho
diferente liu.

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

(Klik) hodi halo mosu slide, hafoin lee.

Médulu 8: Slide 10 8.10

AVALIASAUN

Avaliasaun Hato’o ba....

Pergunta ‘tanbasa’ : Saida mak kauza ba mudansa
ne'ebé ita monitor? lda-ne’e ita-nia asaun?

Pergunta ‘oinsa’: Prosesu no sekuénsia oinsa ba ita-nia
asaun saida komanda ba rezultadu (serake susesu ka
la'e)?

Ba avaliasaun ita presiza teoria mudansa nian. Ita presiza
atu hatene asaun ne’ebé mak sei muda buat ruma, no
tanbasa sira kauza ba mudansa ne'e.

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

(Klik) hodi halo mosu slide, hafoin lee.

811 Moédulu 8: Slide 11

HARE NE’E KUDA HO LOOS KA LAE?

Avaliasaun: Ita atinji ita-nia objetivu ka la'e?

Hare ne’e kuda ho loos ka lae?

+ Ha'u-nia familia hetan rendimentu aumenta ka la’e?
(tanbasa / tanbasa lae?)
Hare buras + Ami hetan lukru ka la'e? (tanbasa / tanbasa lae?)

+ Kolleta iha kualidade ka la'e? (tanbasa / tanbasa
lae?

+ Ami bele halo di'ak liu ka lae? (Oinsa? Atividade ka
output saida mak bele halo di‘ak liutan?)

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

Bele husu pergunta hirak-ne’e hodi tulun ita atu avalia karik ita hetan ona ita-nia objetivu
sira bainhira kuda hare ---- lee husi slide.

Orsida ita sei ko’alia kona-ba saida mak indikaddér sira bele uza hodi responde ba
avaliasaun pergunta hirak-ne’e.

Médulu 8: Slide 12 8.12

AVALIASAUN NO OBJETIVU SIRA

Avaliasaun no Objetivu sira

Ita bele halo de'it avaliasaun karik ita kompreende imi-nia
objetivu.

- Ita presiza atu hatene, ita hakarak atu ba ne'ebe!

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

Atividade di'ak ne’ebé uza bainhira koko atu komprende avaliasaun no objetivu mak
hanesan harii estrada: Ita tenke hatene atu ba ne’ebé molok ita hahu harii estrada.
Karik ita harii estrada ida maibé la hatene loloos nia destinasaun, ita sei gasta tempu
barak de’it no esforsu no rekursu sira.

Ne’e hanesan ho avaliasaun no objetivu sira: atu bele avalia buat ruma ne’ebé ita halo
hela, hanesan atividade prevensaun korrupsaun, ita presiza hatene ita-nia objetivu
mak saida - no ida-ne’e ita presiza indikaddr sira, tanba indikaddr sira tulun ita atu
komprende karik ita atinji ona ita-nia objetivu sira.

813 Modulu 8: Slide 13
OBJETIVU SIRA

Saida mak objetivu ida?

Bainhira ita aplika rekursu no halo atividade sira ne'e, ita
hetan rezultadu.

Objetivu nu’udar rezultadu konkretu ne'ebé ita dezeja

Ita presiza atu bele observa no sukat objetivu ne'e

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

Lee slide.

Médulu 8: Slide 14 8.14
OBJETIVU SIRA

Lembra: ita presiza teoria mudansa nian kona-ba
saida mak ita tenki halo hodi atinji ita-nia objetivu sira
(rezultadu ne’ebé ita hakarak).

Porezemplu: Karik ita treina lidéer ONG sira oinsa atu
hametin organisazaun, lidér sira sei uza sira-nia
abilidade foun hodi hadi'ak sira-nia organizasaun.

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

Karik ita laiha teoria ida kona-ba tansa ita nia asasun prevensaun atu kauza buat ruma
hodi troka, entaun ita-nia asaun dalaruma la hanesan impaktu ne’ebé ita hakarak ...

Ne’e mos signifika katak laiha pontu monitorizasaun no avaliasaun ba ita-nia asaun

prevensaun, tanba monitorizasaun sira sei la hatete buat ruma ne’ebé util kona-ba
tansd mudansa mosu ka la mosu.

815 Modulu 8: Slide 15
OBJETIVU IERARKIA

Objetivu lerarkia

Impaktu (Impaktu boot ne'ebé ita espera atu rezulta husi
mudansa hirak-ne'e)

Rezultadu jeral (Tanbasa mak ita hakarak halo mudansa
hirak-ne’e)

+ Rezultadu espesifiku (Mudansa saida mak ita hakarak
halo)

- Atividade (Oinsa itu atu halo mudansa)

Investe (Buat hirak ne’ebé ita presiza hodi halo mudansa)

(Klik) hodi halo mosu slide, hafoin esplika uza nota sira iha kraik.

PONTU DISKUSAUN:

Ne’e mak nivel ida-idak husi objetivu ierarkia nia signifikante...

(Klik) Impaktu: Impaktu boot ne’ebé ita espera atu rezulta husi mudansa hirak-ne’e.

(Klik) Rezultadu jeral: hanesan saida mak ita espera atu atinji iha tempu besik depois
entrega rezultadu espesifiku iha kraik. Rezultadu jeral la hanesan objetivu longuprazu
(ne’ebé hanesan objetivu/impaktu), maibé buat ida ita espera mak sei la kleur atinji
rezultadu husi rezultadu espesifiku iha kraik.

(Klik) Rezultadu espesifiku: Objetivu hirak-ne’e hanesan rezultadu espesifiku ne’ebé
produs hanesan rezultadu husi mudansa ne’ebé halo ona liuhusi atividade sira. Rezultadu
jeral hanesan objetivu imediata ne’ebé ita hakarak atu atinji depois halo hela atividade
sira.

(Klik) Atividade: Objetivu ne’e hanesan kona-ba 0insd ita sei halo mudansa hodi
atinji ita-nia objetivu boot (rezultadu espesifiku, rezultadu jerdl, no objetivu/impaktu).
Atividade sira mak servisu oioin ne’ebé halo ona atu produs objetivu sira seluk.

(Klik) Investe: Ne’e hanesan saida mak ita halo atividade sira. Tipikamente investe

inklui rekursu sira, hanesan funsionariu, osan, karreta, ka material, hanesan matéria
formasaun.

Médulu 8: Slide 16 8.16

EZERSISIU 8.2: KUDA HARE

Ezersisiu 8.2: kuda hare: objetivu sira mak
saida?

« Impaktu
* Rezultadu jeral
* Rezultadu espesifiku

« Atividade

* Investimentu (ba atividade sira)?

(Klik) hodi halo mosu slide, hafoin esplika uza nota sira iha kraik.
PONTU DISKUSAUN:

Iha ezersisiu ne’e, ha’u hakarak ita-boot sira buka atu hetan objetivu sira relasiona ba
kuda hare ho nivel lima ida-idak iha objetivu ierarkia nian.

Fahe ba grupu sira. Kada grupu konsege hetan (de’it) kada objetivu ida - minutu 10.
Atu remata, iha komentariu husi grupu ida-idak - kada grupu minutu 5.

817 Moédulu 8: Slide 17
EZERSISIU 8.2 - RESPOSTA

Ezersisiu 8.2: Resposta — Objetivu sira

Impaktu: hasa’e rendimentu uma-kain nian.

Rezultadu jeral: Fa’an hare hodi halo lukru.
Rezultadu espesifiku : Kualidade hare nian di'ak.

Atividade: Rega, hamoos du'ut, kolleta, nst.

Investimentu (ba atividade sira) : Multipla, i.z be, rai-
bokur, pestisida, traballadér.

(Klik) hodi halo mosu slide, hafoin esplika nota sira iha kraik.
PONTU DISKUSAUN:

Ezemplu hirak-ne’e hanesan buat balu ne’ebé bele sai objetivu ba nivel objetivu ierarkia
ida-idak ba ezersisiu kuda hare nian.

Hanoin kona-ba sira ida-idak separadu, hanesan impaktu, rezultadu jeral, rezultadu

espesifiku, atividade, no investimentu, tulun ita hodi monitora no avalia karik ita atinji
rezultadu ida-idak.

Modulu 8: Slide 18
TEORIA KONA-BA MUDANSA

Teoria kona-ba mudansa ba implementasaun Kédigu konduta (KK)
INVESTIMENTU ~ ATIVIDADE REZULTADU REZULTADU IMPAKTU

ESPESIFIKU JERAL

Workshop ho
ministériu
sira

Tu'“" te’tu
| ezbosu ba

—

Menus

Konduta ne'ebé

bele simu no L

iha rai laran

d
P

N

Ministériu
sira adopta
KK

Menus
Korrupsaun
iha setor
publiku

KK
Tulun atu
—*| implementa

Prevene

Formasaun ba fiorpsatin

funsionariu iha
KK

KK
e S S
Monitora

~*| implementas

aun KK nian

Kriminozu
ne'ebé la
dixiplina

Relatériu kona-ba
viol ne'ebé

s 5 >
Monitora
~#| violasaun KK

nian

(Klik) hodi halo parte slide ida-idak mosu no hafoin esplika uza nota sira iha kraik.

PONTU DISKUSAUN: Agora mai ita ba haree maneira seluk hodi aprezenta informasaun
ne’e kona-ba ierarkia ka orden objetivu nian.

Slide ne’e hatudu teoria mudansa iha relasaun ho implementasaun kona-ba kodigu
konduta ne’ebé introdus hanesan atividade ida hodi tulun atu prevene korrupsaun.

Slide ne’e fahe ba pasu ida-idak, no iha imajen no rama-oan hatudu teoria kona-ba
oinsd atividade prevensaun korrupsaun bele kontribui prevene korrupsaun iha nasaun
ne’e.

Pasu lima mak hirak-ne’e:

(Klik) 1. Investimentu

(Klik) 2. Atividade

(Klik) 3. Rezultadu espesifiku

(Klik) 4. Rezultadu jeral

(Klik) 5. Impaktu

Teoria kona-ba oinsad pasu ida-idak afeta pasu tuirmai hanesan la perfeitu no ita bele
diskute kona-ba ida-ne’e. Maibé, diagrama fé informasaun natoon ba ita hodi hatene

oinsa implementasaun koédigu konduta mak loloos atu troka buat ruma relasiona ba
korrupsaun.

8.18

819 Médulu 8: Slide 19
EZERSISIU 8.3: TEORIA KONA-BA MUDANSA

zersisiu 38.3: Sekuensia ne’ebe loos kona-ba
investimentu, atividade, rezultadu espesifiku, no

rezultadu jeral?

Impaktu: Ba labarik sira iha komunidade rural iha salde ne’ebé
di’ak

Informasaun disponivel ba inan-aman sira kona-ba importansia
utilizasaun bee esterlizada ba formula

Labarik sira uitoan de'it mak ba ospital hodi halo tratamentu ba moras
diaria

Hasa'e numeru bebe hemu formula ne'ebé halo husi bee esterlizadu
Hamenus taxa morbidade iha komunidade lokal

Osan disponivel ba kampafia informasaun kona-ba bee esterlizadu
ne'ebé halo formula bebé nian.

(Klik) hodi halo mosu slide, no hafoin esplika uza nota sira iha kraik.

PONTU DISKUSAUN:

Ezersisiu + Resposta (Slide 8.20) - F6 minutu 15 - iha par.

Ezersisiu ne’e envolve kada par partisipante sira tau item ida-idak iha slide tuir sekuénsia
ne’ebé loos kona-ba investimentu, atividade, rezultadu espesifiku, rezultadu jeral. Ne’e
fasil atu halo karik ita diskute ho kolega seluk iha ita-nia par.

Impaktu jerdl mak hanesan ‘Labarik sira iha komunidade rurdl hetan sadde di’ak’. Buat

ne’ebé mak agoraita presiza halo mak identifika item seluk ne’ebé hanesan investimentu,
atividade, rezultadu espesifiku, no rezultadu jeral ida.

Médulu 8: Slide 20 8.20
EZERSISIU 8.3 - RESPOSTA

Ezersisiu 8.3 — Resposta

Impaktu: Ba labarik sira ina komunidade rural iha saude ne’'ebé di'ak

2. Atividade: Informasaun disponivel ba inan-aman sira kona-ba
importansia utilizasaun bee esterlizada ba formula

4a). Rezultadu jeral: Labarik sira uitoan de'it mak ba ospital hodi halo
tratamentu ba moras diaria

3. Rezultadu espesifiku: Hasa'e numeru bebe hemu formula ne'ebé
halo husi bee esterlizadu

4b). Rezultadu jeral: Hamenus taxa morbidade iha komunidade lokal

1. Investimentu: Osan disponivel ba kampafa informasaun kona-ba
bee esterlizadu ne'ebé halo formula bebé nian.

(Klik) hodi halo mosu slide, no hafoin esplika uza nota sira iha kraik.

PONTU DISKUSAUN: Ne’e mak orden loloos item nian iha slide ne’e. Nota katak iha
rezultadu rua (rezultadu jeral).

1. Investimentu: Fundus foun disponivel hodi introdus kampafia informasaun kona-ba
bee esterlizadu ne’ebé halo formula bebé nian.

2. Atividade: Informasaun disponivel ba inan-aman kona-ba importansia husi bee
esterlizadu molok halo formula.

3. Rezultadu espesifiku: Aumenta nimeru bebé sira hemu formula ne’ebé halo ona husi
bee esterlizadu.

4. Rezultadu jeral:

* Labarik oituan de’it mak ba halo tratamentu moras diarreia iha ospital.
* Labaraik sira klasifika morbidade menus iha komunidade lokal.

8.21 Mddulu 8: Slide 21

INDIKADOR SIRA DEZEMPENU NIAN

Indikadér sira dezempeiiu nian

1. Sasukat espesifiku hodi realiza objetivu sira-nian.
2. Permite ita atu monitor no avalia.

3. Indikadér di'ak hodi hatan ba pergunta ne'e: Oinsa ita
hatene realizasaun bainhira ita haree ida ne'e?

4. Objetivu hira mak presiza? Minimu ne'ebé ezizi!

(Klik) hodi halo mosu lifia ida-idak, no hafoin esplika uza nota sira iha kraik.

PONTU DISKUSAUN: Atu hatene karik ita atinji ita-nia objetivu sira, no atu monitdr no
avalia ita-nia objetivu sira, ita presiza indikador sira dezempenu nian.

* Indikador sira hanesan sasukat espesifiku hodi realiza objetivu sira.
* Sira permite ita atu halo monitorizasaun no avaliasaun.

* Indikaddr di'ak ne’ebé responde pergunta: Oinsa ita hatene realizasaun bainhira
ita haree?

* Indikaddr hira mak ita presiza? - ita presiza numeru minimu ne’ebé responde
pergunta: Objetivu ka impaktu realiza ona ka lae? Karik indikaddr halo ida-ne’e,
entaun ne’e natoon ona.

Maibé, ita presiza hatene husi inisiu kona-ba ita-nia atividade loloos ba saida mak ita
hakarak atu sukat.

Ba ezersisiu kuda hare nian indikador hirak-ne’ebé ita bele uza inklui:
* Kuantidade husi hare ne’ebé ita produs ona
« Montante osan ne’ebé ita manan

e Saude familia nian hetan saude ne’ebé di’ak ona.

Médulu 8: Slide 22 8.22

INDIKADOR NO DADUS

Indikador sira tenke bazeia ba dadus ...

« Dadus Segundu
« Estatitiska Governu nian no relatériu
* Relatériu no dadus husi organizasaun sira seluk

* Rejistu projetu rutina

« Peskiza ne'ebé simples

« Entrevista informador sira-ne’ebe prinsipal
« Entrevista iha grupu

* Entrevista komunitaria

« Estudu kazu

* Observasaun partisipasaun

(Klik) hodi halo slide mosu, hafoin esplika uza nota sira iha kraik.
PONTU DISKUSAUN:
Indikador tenke bazeia ba dadus entaun ita bele sukat loloos:

a. Karik buat ruma troka no

b. Hira mak troka.

Iha fonte pratika balu husi dadus ne’ebé ita bele uza hodi tulun ita dezefia indikador sira
ba servisu anti-korrupsaun - lee lista ne’e.

8.23 Modulu 8: Slide 23
EZEMPLU: INDIKADOR KONA-BA RESULTADU JERAL

Ezemplu: Rezultadu:
Hasa’'e asesu Agrikultura sira ba Merkadu

Posivel rezultadu indikadoér sira :

* % Aumenta reseita anual

+ % Aumenta empregu agrikola

* % Hamenus reseita hirak ne'ebé estragadu

* % Hamenus presu hare tanba iha kompetisaun

(Klik) hodi halo slide mosu, hafoin esplika uza nota sira iha kraik.

PONTU DISKUSAUN:

Iha ezemplu indikador balu relevante ba to’os-na’in sira hasa’e asesu ba merkadu.

Lee hotu indikaddr sira iha slide no haree loloos katak partisipante sira komprende

indikador ida-idak no mos komprende katak sira mak indikador diretamente bazeia ba
dadus.

Médulu 8: Slide 24 8.24
EZERSISIU 8.4

Ezersisiu 8.4: Indikador sira kona-ba
implementasaun Kodigu konduta nian

Pergunta: Impaktu saida mak bele uza ona ba:
« Rezultadu espesifiku,
« Rezultadu jeral, no

* Impaktu?

(Klik) hodi halo slide mosu, hafoin esplika uza nota sira iha kraik.
PONTU DISKUSAUN:
Ezersisiu ne’e tenke halo husi partisipante sira iha par ka grupu ki’ik - FO minutu 15.

Kada par/grupu bele foti objetivu diferente, e.z. par 1-2 halo objetivu/impaktu, par 1-2
halo rezultadu espesifiku, par 1-2 halo rezultadu jeral.

Iha par, ha’u hakarak ida-idak konsege hetan Indikaddr diferente rua ne’ebé bele tulun
ita avalia karik objetivu diferente husi projetu ida atu dezenvolve no implementa Kédigu
Konduta (rezultadu espesifiku, rezultadu jeral no impaktu) atinji tiha ona.

(Klik) ba slide tuirmai hodi kontinua esplikasaun ...

8.25 Modulu 8: Slide 25
EZERSISIU 8.4, KONTINUVA ...

Teoria kona-ba mudansa ba implementasaun Kodigu konduta (KK)

INVESTIMENTU  ATIVIDADE REZULTADU REZULTADU IMPAKTU

ESPESIFIKU JERAL
Teste KK
konkorda
Finansiamentu ona
-~

Worksheps ho
ministeriu sira

Menus
korrupsaun iha
nasaun laran

o
Evita e
Eeiratahn korrupsaun iha
e setér publiku |

Autor

dixiplinadu

Konduta bele
aseita ho

d

h,

Tulun
testu ba KK

P

(" Tulun atu
implementa
KK

Formasaun ba
funsionariu ba
KK KK

Monitora
¥  implementa-
saun KK

Relatoriu
kona-ba
violasaun
ne'ebé produs

Moeonitora
violasaun KK

(Klik) hodi halo slide mosu, hafoin esplika uza nota sira iha kraik.
PONTU DISKUSAUN:
Ezersisiu ne’e envolve mods dezenvolve Indikaddr sira ne’ebé bele uza hodi sukat
rezultadu, rezultadu espesifiku, no impaktu sira husi atividade ida hodi foka ba
dezenvolvimentu no implementasaun Koédigu Konduta nian. Ne’e hanesan slide ne’ebé
ita hatudu foin daudauk.
Fahe Testu 8.1 - Teoria kona-ba mudansa ba implementasaun Kodigu konduta. Sira
tenke uza testu ne’e hodi ajuda sira atu halo ezersisiu - haree loloos katak testu ne’e
seidauk iha indokaddr ne’ebé hakarek ona!
Kada grupu/par tenke dezenvolve Indikaddr 2 - 3 de’it tuirmai:

1. Rezultadu espesifiku

2. Rezultadu jeral

3. Impaktu
F&-hanoin, Indikador diak maka:

1. Sasukat espesifiku hodi atinji objetivu sira.

2. Permite ita hodi monitora no avalia.

3. Indikaddr di‘ak mak bele responde pergunta: Oinsa ita hatene realizasaun bainhira
ita haree?

Médulu 8: Slide 26 8.26

EZERSISIU 8.4 - KOMENTARIU

Indikadér 8:
levantamentu ; peritu
no faktu bazeia ba
avaliasaun

Indikaddr 7: Ndmeru
vitima korrupsaun
setdr publiku

Indikaddr 1:
adopsaun KK husi
ministeriu sira

INVESTIMENTU ATIVIDADE

Indikadér 3: % husi
funsionariu he valor
70% ba teste KK

IMPAKTU

2 : ' Bna Konduta bele !:nrrupsaun

| ezbosuba kompreende LICTi
= m
(" Tulunatu | Menus :
~+ implementa korrupsaun iha
KK Formasaun ba setor publiku |
) om— funsionariu
Monitora kona ba KK Ilndlk::br {::

saun KK e ey dixiplinadu bliky

onitor 3

coc Indikadér 2: Nameru kona- kriminal ba simu prevene KK
ba relatériu fi iu

(Klik) hodi halo Indikador ida-idak mosu, hafoin esplika uza nota sira iha kraik.

PONTU DISKUSAUN:

Husu fali ba pdr ida-idak, hahu ho rezultadu espesifiku, Hafoin objetivu/impaktu:
Indikador saida mak ita konsege hetan ba ita-nia objetivu?

Depoizde par ida-idak esplika saida mak sira halo ona, fahe Testu 8.2 - Indikador sira
kona-ba implementasaun KK nian.

Esplika: |ha Testu 8.2 mak Indikaddr sira-ne’ebé organizasaun ne’ebé halo peskiza
konsege hetan ba dezenvolve Kédigu Konduta no projetu implementasaun.

(Klik) fali Indikadodr ida-idak no esplika. Halo klaru hodi partisipante sira komprende
Indikador sira.

8.27 Modulu 8: Slide 27
OINSA HALO KEIXA KONA-BA KORRUPSAUN

Kualkér ema ida bele halo keixa korrupsaun.

Oinsa ha'u bele hato’o keixa korrupsaun ba KAK?
« Tel.: 331 1447

+ Email: keixa@cac.tl

« Karta: Comissao Anti-Corrupcgao,
Rua Sérgio Vieira de Melo No.7, Farol-Dili.

« Lori rasik ba eskritériu KAK nian

KAK buka esforsu atu rai metin ita-nia segredu.

Karik ha’u halo keixa, ha'u sei hetan protesaun ka lae?

Atu remata ha’u mds hakarak ko’alia kona-ba keixa korrupsaun. Kualkér ema ida, inklui
membru publiku bele halo halo keixa korrupsaun. Ita bele hato’o keixa korrupsaun ba
KAK tuir dalan sira iha kraik:

» Telefone 3311447

e Haruka email ba keixa@cac.tl

e Haruka karta ida ba: Comissao Anti-Corrupcao, Rua Sérgio Vieira de Melo No.7, Farol-Dili.
* Hakat mai rasik iha eskritdriu KAK nian iha Rua Sérgio Vieira de Melo No.7, Farol-Dili.

Ilta mds bele hato’o keixa korrupsaun ba PNTL, ka ba Gabinete Prokudor-Jeral.

Karik ita hato’o keixa ba KAK, Investigaddr KAK nian sei hakerek ita-nia informasaun no
husu pergunta hodi konfirma tanbasa ita hanoin ida-ne’e iha korrupsaun. Investigador
presiza atu hasoru ita iha tempu barak.

Tuir lei, KAK sei la hatama ema ida ba prizaun. Envesde, tenke foti evidénsia kona-ba
alegasaun husi fonte diferente. Atu hetan evidénsia di’ak sei han tempu - dalaruma
tinan ida resin.

Kuandu iha ona evidénsia di’ak natoon entaun KAK sei fo ba Gabinete Prokuradoria-
Jerdl Republika nian. PGR, 1a’ds KAK, mak halo desizaun kona-ba prosesa kazu iha
tribunal. Prosesu akuzasaun bele mds han tempu naruk.

KAK buka esforsu tomak atu rai metin ita-nia-nia segredu. Ita la presiza fo-hatene ema
ruma katak ita halo keixa ona. Ita bele rai segredu.

Karik ha’u halo keixa, ha’u sei hetan protesaun ka lae? Tuir lei, karik ema ruma foti

asaun hasoru ita tanba ita halo ona keixa ba KAK, ema ne’e sei hetan sansaun. Fo-
hatene KAK karik ida-ne’e akontese ba ita.

PAJINA 148



Médulu 8: Slide 28 8.28
TESTE FINAL-SESAUN

Teste final-sesaun nian ba moédulu ne’e

(Klik) hodi halo slide mosu.
PONTU DISKUSAUN:

Agora ita-boot sira bele halo Teste ba modulu ne’e hodi koko sira-nia komprensaun no
buat ne’‘ebé sira aprende iha konteudu ne’e to’o iha-ne’ebé ona.

[ta-boot sira bele permite hodi haree sira-nia estudu kazu enkuantu sira halo Teste,
maibé sira labele haree iha sira-nia nota ka testu seluk.

Halo teste sei tulun ita-boot sira atu lembra lisaun sira kona-ba disuazaun no sistema
sira, ne’ebé sei sai util ba modulu seluk.

PAJINA 149



Testu 8.1

1.8

TEORIA KONA-BA MUDANSA BA IMPLEMENTASAUN

Testu 8.2

»

INDIKADOR SIRA KONA-BA IMPLEMENTASAUN KK NIAN

TM.8 Teste: Modulu 8
MONITORIZASAUN & AVALIASAUN

1. Razaun saida-saida de’it mak kona-ba monitorizasaun atividade sira prevensaun
korrupsaun nian?

2. Razaun saida-saida de’it kona-ba avaliasaun atividade sira prevensaun korrupsaun
nian?

3. Monitorizasaun & Avaliasaun relasiona ba prevensaun ne’e importante ba saida
de’it individual, organizasaun ka instituisaun?

4. Kombina item iha kada koluna, halo lifla husi orden ierarkia ba objetivu.

lerarkia Objetivu
Impaktu DezeAu formasaun no lori ba ONG sira lokal nian
Rezultadu jeral Sidadaun partisipa liutan iha politiku no moris ekondmiku husi rejiaun

Rezultadu espesifiku ONG sira lokal nian fornese liutan servisu responsivu ba kliente sira

Atividade Formasaun no jestaun espesialista

Investimentu sira Jerente sira iha porsentu 70% husi ONG sira treinu hadi’ak servisu ba kliente sira

Teste ho resposta: Modulu 8 TM.8
MONITORIZASAUN & AVALIASAUN

Total valdr iha pontu 12 (2+2+3+5)

1. Razaun saida-saida de’it mak kona-ba monitorizasaun atividade sira prevensaun
korrupsaun nian?

1. Atu hatene loloos katak programa prevensaun la’o tuir dalan
2. Atu hatene pontu fraku ruma iha atividade sira prevensaun nian
3. Atu inkorpora ka aumenta pontu forte iha atividade sira

4. Atu promove kredibilidade no fiar publiku nian iha servisu prevensaun nian.

lha pontu rua - temi kada pontu ida.

2. Razaun saida-saida de’it kona-ba avaliasaun atividade sira prevensaun korrupsaun
nian?

1. Avaliasaun permite ita atu haree karik asaun saida mak halo ita hanoin atu halo fali.

2.Informasaun ne’ebé hetan husi avaliasaun bele féo maiita atu halo rekomendasaun
ba asaun iha futuru.

3. Avaliasaun promove kredibilidade no fo6 fiar ba iha servisu prevensaun nian.

lha Pontu rua - temi kada pontu ida.
3. Monitorizasaun & Avaliasaun relasiona ba prevensaun ne’e importante ba saida
de’it individual, organizasaun ka instituisaun?

Ofisial governu, parlamentu, funsionariu no jerente sira KAK nian, Sosiedade Sivil
(sidadaun, ONG, Midia, setdr privadu), doador sira.

lha pontu tolu - temi kada pontu ida.

4. Kombina item iha kada koluna, halo lifia husi orden ierarkia ba objetivu.

lerarkia Objetivu

Impaktu Dezeiu formasaun no lori ba ONG sira lokal nian (Atividade)

Rezultadu jeral Sidadaun partisipa liutan iha politiku no moris ekondmiku husi rejiaun
(Impaktu)

Rezultadu espesifiku ONG sira lokal nian fornese liutan servisu responsive ba kliente sira
(Rezultadu jeral)

Atividade Formasaun no jestaun espesialista (Investimentu)

Investimentu Jerente sira iha pursentu 70% husi ONG sira treinu hadi’ak servisu ba

kliente sira (Rezultadu espesifiku)

lha pontu 5. Tenke liga tolu loos hotu.

Al

Aneksu 1: Estudu Kazu:
EDIFiISIU FOUN KAK NIAN

Karakteristiku sira:

Ambere - Emprezariu ida

Mauleki - Enjefeiru funsionariu sivil ida iha ADN

Bisoko - Funsionaria sivil ida iha KNA, no nia Ambere nia sobrifa
Maukinta - Funsionariu sivil ida iha KNA

Maubere - Funsionariu sivil ida iha KNA

1.

‘Ambere’ na’in ba empreza konstrusaun boot ida ho naran Dili Murak Konstrusaun
(DMK). Nia hatama Pedidu ba Proposta/Tenderizasaun (PPT) hodi hetan tender ba
projetu ida hodi harii edifisiu foun ida ba Komisaun Anti-Korrupsaun (KAK) nian iha
Farol. DMK ho kompafia rua seluk mos selesionadu hanesan kandidatu final ba projetu
ne’e, No agora sira tenke hatama montante orsamentu ba projetu ne’e.

. Ambere fiar an loos atu manan projetu ne’e, tanba espesifikasaun sira presiza ba

kompafia ne’ebé manan tenke uza software jestaun projetu partikuldr ida, KonManage.
lha Timor ema na’in rua de’it mak hatene oinsd uza KonManage no sira na’in rua servisu
iha DMK,

Tinan kotuk, iha festa ida iha Kdmara Komérsiu no Industria, Ambere hasoru Mauleki.
Nia enjefieiru husi Ajénsia Dezenvolvimentu Nasional (ADN). Ambere konta istoria ba
Mauleki katak nia mds foti kursu hanesan enjefieiru ida. Ko’alia-ko’alia afinal sira na’in
rua estuda iha Universitas Atmajaya iha Jogja no sira koflese kolega ne’ebé hanesan.
Depoizde festa KKI nian, Ambere lori Mauleki ba Sky Bar iha Timor Plaza hodi hemu
serveja. Sira na’in rua konta istdria kleur kona-ba durante iha Universidade no projetu
balu ne’ebé sira servisu dezde sira graduadu. Ambere hatete ba Mauleki katak DMK
uza KonManage, no nia hatete, ne’e software jestaun projetu ne’ebé di’ak liu.

. Agora DMK selesionadu hodi hatama montante orsamentu, Ambere hakarak hatene

informasaun liutan kona-ba nia kompetiddr sira PPT nian. Karik DMK manan, Ambere
sei bele servisu sub-kontratu ho kompania ida seluk. Karik DMK lakon, kompafia seluk
sei bele sub-kontratu hodi halo servisu balu. Ambere hanoin hetan katak nia sobrifa,
“Bisoko” foin daudauk hahu servisu iha Komisaun Nasional Aprovizionamentu (KNA).
KNA mak jere prosesu tenderizasaun.

. Sadbadu lokraik tuirmai Ambere ba Bisoko nia uma, no lori osan uitoan ba nia oan hodi

sosa rebusadu. Nia husu kona-ba Bisoko nia servisu foun, no husu nia, importante oinsa
karik manan tenderizasaun edifisiu KAK nian ba nia familia. Ambere esplika katak DMK
iha debe barak, maibé ho nia ajuda entaun kompafia ne’e bele sai boot no hetan lukru
ba familia.

. Bisoko esplika ba nia tiun Ambere katak nia rasik la servisu diretamente kona-ba

tenderizasaun. Ambere hatete katak nia la presiza informasaun finanseiru, maibé
informasaun kona-ba nia kompetiddr sira no kapasidade tékniku. Bisoko konfuzaun
kona-ba saida mak nia bele atu fé-hatene ba nia. Nia hatene loloos katak informasaun
finanseiru ne’e segredu tebtebes, maibé nia la hatene loloos kona-ba aspetu tékniku
PPT nian. Nia deskonfia katak iha kolega balu mds ajuda emprezariu, no iha momentu
ida nia liuhusi Restaurante Wasabe nia oin no nia haree nia xefe ho emprezariu ida
ne’ebé selu hela ba sira-nia han-meiudia nian.

7. Ambere ko’alia ba Bisoko katak se nia manan kontratu ne’e nia sei selu Bisoko nia oan
ba estuda iha eskola portugeza - nia mos sente katak nia saldriu agora daudauk ne’e
la to’o atu selu eskola. Bisoko hatete ba nia tiun Ambere katak nia la promete buat ida,
maibé nia sei haree saida mak nia bele halo. Ambere mds husu nia atu buka hatene
inspetdr sé mak sei kontrola projetu ne’e durante periodu konstrusaun.

8. lha KNA Bisoko husu nia kolega sira, sé mak servisu kona-ba tenderizasaun edifisiu
foun KAK nian, sira hatete katak “Maukinta®. Nia tama ba fatin ne’ebé Maukinta servisu
ba, maibé Maukinta sai tiha. Maukinta nia kolega Maubere mak iha ne’eba. Nia haree
Bisoko la’o ba mai, maibé nia la kofiese di’ak ho Bisoko. Bisoko husu ba Maubere katak
Maukinta nia meza mak ne’ebé no fé-hatene nia katak nia tenke hetan informasaun
dokumentu kona-ba tenderizasaun Edifisiu KAK nian ba nia xefe.

9. Maubere hatene katak funsionariu no kontrator balu sempre tama mai iha KNA
loroloron, entaun nia la hakfodak bainhira haree ema ruma tama mai. Maubere iha
hahalok ne’ebé di'ak hodi ajuda ema, no nia ajuda Bisoko hodi buka dokumentu
ne’ebé loloos no fé informasaun ne’ebé nia hakarak. Bisoko laiha kédigu ba fotokopia
tenderizasaun nian, entaun Maubere uza nia kddigu hodi ajuda nia halo kopia. Bisoko
filafali ba nia meza ho dokumentu sira.

